
SERMO SANCTI SIMEONIS CIONITAE

IN MONASTERIO MONTIS MIRABILIS, DE VITA ASCETICA.

Quem sermonem ut diceret, excitavit eum Deus tamquam Danihelem in Spiritu sancto,
per eas quibus eum dignatus est contemplationes; in his scilicet revelans Do-
minus, ob eius cordis puritatem, omnium notiliam, anno aetalis eius undecimo.

SERMO 1V.

1. Fratres. Naturalis mors expectat monachum de anima sua periclitantem ad-
versus daemonum apparatum, et ipsorum acerbitatis laqueum. Est hic quotidianus
duodecim horarum cursus, usque ad corporis disgolutionem. Quippe daemones prae-
cipitem agunt monachum in cupiditatum pravarum perturbationes, onerata multis co-
gitationibus mente, arrogantia, divitiis, superbia, personarum acceptione ( pro oris
etiam specie servilio proximi mancipanles ) quaestu avariliae, redundantia, et super-
flui cibi usu, ira, excandescenlia, et intenta voce, oculo impudente, improba anima,

(a) Ed. Bgoxdr. — (b) Ed. xadnuepin. Vel potius seribe xaSnusgvy. — (¢) Ed. povayor. Sed dein-

ceps accentus ac spiritus, ubi opus fuerit, tacitus emendabo. — (d) Ed. prave uiAreos, quia in codd. pa-
rum differt forma i a forma 8. .

(1) Hunc iunioris Cionitae, sive Stylitae, ser-
monem , quartum adamussim inscriptum , edidit
graece tantum vir cl. H. N. Clausenius danus in Mi-
scellaneis hafniensibus T. II. fac. 2. p. 247, acce-
ptum a docto praesule Frid. Muntero, cui Romae
tradiderat abbas quidam Hannibaldius, cuius ego
nostratis hominis nullam adhuc notitiam reperi. Ne-

que vero caret danica editio mendis et corruptelis,
quae imperito amanuensi pleraeque imputandae sunt,
neque facile nunc corrigendae, quia codex hannibal-
dianus sive eius origo nos latet, neque inter codi-
ces vaticanos exemplar aliud apparet. Nos hunc ser-
monem facimus latinum, et graecum textum conie-
cturaliter aliquando emendamus.

dissidiis iurgiisque fratrum, ebrietate, crapula, et innumeris telis instructi (daemones)
ad monachi animam vulnerandam. Quod si fortasse potuerint capere hunc fraudu-
lenter voluptatibus, tunc adimpletur effatum illud: « intenderunt arcum suum, rem
amaram; subito sagittabunt eum, et non timebunt. » Noctu monachum hamo ine-
scant, per somnia oblatis imaginum phantasmatibus, cum voluptatis admixtione.
Quamobrem sobrium esse oportet monachum, armalurae memorem Salvatoris, sen-
tentiaeque psalmistae dicentis: declinantes in obliquitates adducet Dominus cum ope-
rantibus iniquitatem. Atque ita postquam vigilante anima daemonas intellectualiter
vicerit monachus, eos invisibiliter condemnatos angelus Domini in fugam coniiciet.
Sciunto quod dictum est: « scrutati sunt iniquitatem, defecerunt scrutantes scrutinia. »

2. Sed enim ne sic quidem confidere sibi debet monachus, quasi iam, quia no-
cturnam pugnam vicerit, perfectus sit; sed et diurnam posthinc gerat, et periculi sta-
dium invictus decurrat, ne in hoc magis, quam a phantasmatum voluptate, subver-
tatur: nempe si sibi feminae cupiditatem suscitet, ad illius conspectum inclinando, et
sic inleriorem fornicalionem multipliciter patiatur. Qui sunt huiusmodi, ii frigefaciunt
divinam gratiam tempore quo ea succendebatur, animam suam decipientes Guominus
divinarum scripturarum sit memor, mentemque propriam excaecantes ne ad futurum
iudicium respiciat, neque ad solem iustitiae Christum; in tantum, ut ne peccata qui-
dem esse reputenl quae commiltunt, incrementum incendio agzlomerantes, ut peccatis
animam interficiant. Secus vero, si generosa sit monachi erga Deum spes, fore scilicet
ut eripiatur de laqueo venantium, et a perturbante verbo, tunc violenta tela quie-
scunt, dum ille precibus atque psalmodiis divinum implorat auxilium. Tuac enim Do-

* Ps. LXIiL 4.

* Ephes. VL. I1.
* Ps, CXXIV. 5.

° Ps. LXIIL 7.

* Ps. XC. 3.

minus de sanctis caelis post dorsum eius obumbrabit, qui in alis Salvatoris confidit:
armis quippe circumdabit ipsum veritas illius, persequens interfectores, quominus
aditum inveniant; qui circumdantes, quasi apes favum, exarserant quemadmodum
ignis in spinis. Namque in nomine Domini clypeatos Aethiopiae satellites retundens
usque ad extremum spiritum, exultabit cum Unigeniti sanctis dicens: non timebo a
timore noclurno, a sagitla volante per diem, ab incursu et daemonio meridiano.

3. In hoc virtutum agone palam fit, in membris vestris infelices daemonas non
sine timore versari, paletque summopere peccatum esse culpabile. Quotquot enim
commoriuntur cum Christo in hoc saeculo per corporis mortificalionem in paupertate
degentes, multifaria mox caelestium dotium figura ornati, ad patris dexteram in thro-
nis sedebunt, cum immortali vita et gloria ineffabili. In primis igitur peccato liberi,
Christo subiecti estote, ut sic filii sitis auctoris vitae; et latam spatiosamque viam,
quae ad perditionem ducit, vitate: quaerite polius angustam passionis Christi viam,
et afflictam illam quae deducit ad vitam. Haec enim est via sancta et vivens ac vera,
quae nos ad Salvatoris conspectum defert. Quod falsi hypocritae gestant, grave ini-
mici iugum abiicite, et ad Christum quasi laborantes accedite, et Christi disciplinae
vos tradite, quia mitis est et humilis corde, et invenielis requiem animabus vestris.
Qui dona graliarum Salvatoris habetis, cavete ne iis qui bene vobis consulunt, mo-

(@) Ed. dxdvSois. — (b) Ed. xveiov. — (c) Recte Clausenius putat emendandum duBAvvopevos.
— (d) Ed. pérroosr. — () Ed. aSrsiovs. — (f) Ita editio, quae mibi lectio suspecta est, nec obviam loci
interpretationem facit. Suspicabar dicendum mgoregov. — (g) Ed. adrds.

(1) Videsis dpagrwdr dpagriay apud S. Cy- cap. VII. 8. in hac nostra bibliotheca tom. III.
rillam in commentario in epistolam ad Romanos p. gr. 19.

Jesti sitis; sed iis qui vos coram adgravant stultioribus, bene facite: ne quis vestrdm
quasi retributam mercedem surripiens, coémat sibi Naamani syri morbum, et in
anima propter peccatum leprosus comperiatur. Filii Dei iuslitias quum gratis didice~
ritis, sine invidia communicate, nequaquam vendentes opsoniorum causa, et propter
personarum acceptionem, iudicium Dei; ne inveniamini iustificantes impium, et iu-
stum a iustitia abstrahentes.

4. Templum quod polluit inhabilantem, derelinquitur a domino ad ruinam; et
pulverei corporis habitaculum igne exploratur; quod si fuerit coram Deo purum,
tamquam aurum in fornace gloria rutilabil: secus, si corruptum videbitur, iudicio
ad poenam tradetur. Sicut sepulcrum dealbatum extrinsecus speciosum, intrinsecus
immunditia plenum; ita etiam monachus hypocrita, per vanam gloriam quasi lucrum
et mercaturam pietatem habet. Conclave quod vile vestibulum habet, penetralia vero
varie cxornata, exhilarat dominum, ut existimet visu quoque esse iucundum: ita mo-
nachus ascesim et purum cor per omne mandatum habens, in occulto sine ulla co-
riosilale se conlinens, et non in carpentis se ostentans hominibus, exhilarat Chri-
stlum, qui in sui corporis gloria ab archangelis laudatur, habitante in eo per saecula
Spiritu sancto. Sol resplendens supra luti foveam, radios non inquinat; sic et mo-
nachus iuslitiam exercens, et tamen in mediis peccatoribus versans, impassibilis in-
demnisque manet. Altare sanctificat oblata dona; sic monachus prudentia spiritds
sanctificat corpus. Operarius bonus abundatiorem accipit mercedem pro laboris me-

(2) In ed. raudiov adiungitur praecedenti commati. Mihi secus faciendum videbatur. — (b) Ed. ixer.

rito; sic et monachus cumulal apud Christum bona sua in rectae vitae ostensione.
Mercator callidus amplificat opes; sic et monachus in bonis semper operibus sata-
gens, augebit sibi in caelis gloriam, thesauros numquam diripiendos conquirens. Qui
arripuerit gladium, gladio peribit; sic et monachus peccans, cum peccato in mortem
incurrit. Bucina clangens, pugnam concitat; monachi hymnodia, daemonas vulnerat.
Omne immundum carhone ardente purgatur, el tota monachi caro per ascesim incor-
ruptibilitatem nanciscitur. Templum sanctum inhabitantem suum sanclificat, et corpus
purum requiem cum gloria coneiliat animae. Cera igni opposita liquescit; sic mona-
chus in carne corruptus, graveolentior fit iudicio exhibitus. Bonum triticum obruunt
spinae, et spurcae cogitaliones confundunt monachum semet iustificare volentem.
Piscatoris hamus piscem inescat, et monachus humilis crucem ostentans inimicum am-
burit. Ignem ardentem extinguit aqua, et monachus eleemosyna peccatis veniam im-~
petrat. Hortus irriguus florebit sicut lilium, et disciplina monachi manifestabit opera
eius. Navis quaelibet in mari fundamento caret, sic et monachus circamactus mensae
saporibus, hac illac vagatur. Arundo viscosa volucres de alto devocat; sic et mona-
chus superbia de caelo decidit. Vinum aqua calida mixtum, iucundum erit gustui, et
monachi opera cum sermone fideli veraque scientia, gratiora sunt. Oleum repugnat
aquae, el ieiunium hominis iniusti detestabile, non appropinquat Deo. Leo rugit ad
venalionem, sic et invidia monachi ad proximi praedam. Hircus pilosus visui pla-
cens, sic el monachi illuvies ob vanam gloriam. Ovis quae lanam amittit, inutilis est

(a) Ita ed. Num ZJuagrqoa;? — b Fd. Euosodivrarog.



SERNMO IV. ‘ ‘9

aoppiTor m tew drapiris T vxmadoe, xg) povards saegsdpos drds Jarpodius
oOx oixodbud ds Suor: denp dsse©- Iaoipd & Iitn xad Begow 75 gurs, olmg xe)
povasps Sagtepy dhagdy Y (apParrsrar dperely xeeSman: xgAwpos T dvips
xopiTopduos &Bagbng Slardids xg) \aolem movaxol ralesiod v dpardis Tho uxyli-
wma divvaos mnl{ Nuads ANy, x9) Ndzoxaria uoraxod vaperos maivd dei d-
Hdy olx@ v Svusria $ miGar dourdiros Sfardd Sk ierE xg) M @ dvi-
oV XG) Movads ér mey ismerypivos Mdxipos dvaQardty wess ® i cursieday Vud
A pbodiac & mamg ér 15 W dvSepmor . . . QN ipmverons xaGoapry Puusy,
x9) povends Jasppy@e ér avarere cwuan Eald erna madmr: BiAG- SxAsy
TNy mrpuTe @ess Movor, € avynaGBacd uoraxs pl Smorepas oAty xapdiar
ifpir uayuer Fsopos dvai ugm xendi, @ uprarss SMyrwas@- ixgtpd rosa-
ciag Jalpaw xevoriing 6w dpurias, x9) movass Mdupos Qarmeaua dfafors: moiwke
49 dperdTy agra cx souaT@ Mmeiov, xg) uorapss Sixy© Eidry drdpa cu
wdeds ddmousr@> Guror danifor Mxiuor wess ipjadiar, € uovarss wesds xgy wes-
Supos sis wmy x; Ndeyko d0Sapaias § Jorses dAwmmE Avpaiveray dumrdya, xg)
pova s umowaxie @Oeed ¥m nensi: spudds maxegmray & TRy, 1g) Spefis porax s
xpawd \uxlo Sav Nov: wphE ImpdiSei v xaprArw xeAgdlr wesoxardray 1o
dppia, @ povayos & ipnptiz T @Pawvic] Epid] drprarss oub durd @weys F Snore
owwarmug dapuovis Silial] arSepwmor Soapmalor Tas Qpevas, xg) paSvmia movaxod
Papuid Umvor & Gga Tis wesrdipic I Empydac T8 ixfpolc xvwy Gwmvialiry Y
wevar, xg) Movads padupos év Jarud dgAlsry \wd yemypds moros aspar@ Eh-

domino, et monachus tonsus absque psalmodia non est aedificationi in Domino.
Stella a stella differt in gloria spectaculo lucis, sic monachus differens a fratribus
maiore virtutum exercitio. Arundo venlo inflexa indemnis manet; et subiectio mo-
nachi, in caelis eius animam collocabit. Fons perennis animas potat mullorum, et
sana monachi doctrina impinguat ossa virorum. Domus in petra fundata perstat im-
mobilis adversus pluviam et flumina ac ventos, et monachus in fide stabilitus, ha-
bilis apparet quominus ab artificiis erroris quatiatur in hominum. . . . Flamma incen-
dii consumit silvam, et monachus gulosus in luxuriante corpore succendet flammam
cupiditatum. Telum electum missum infigitur ad dolorem, et monachi condescensione
et excusatione comburitur inimici cor. Gladius anceps utroque ore vorat, et mona-
chus bilinguis dissidia serit. Daemon inspector est colloquiorum, et monachus bi-
foris phantasma est diaboli. Bonus pastor eruet agnum de ore ferae, et monachus
iustus eripiet virum de manu iniuriam facientis. Lignum putredine non vitialum utile
est opificio, et monachus mitis atque alacer aptus est ut sit forma et doctrina incor-
ruptibilitatis. Dolosa vulpes demolitur vineam, et monachi simultas corrumpit bonos
mores. Passer capitur laqueo et cupiditas monachi abstrahit animam a Deo. Perdix
captus in fiscella canendo advocat agresles feras, et monachus in deserto adhorta-
tione converlit peccatores secum ad Deum. Occursus daemonis resupinat hominem
et mente deciicit, et ignavia monachi adgravat somnum in oralionis hora, operante
diabolo. Canis dormitat propter famem, et monachus ignavus ad psalmum, in som-

num dissolvitur. Pullus non stratus ferens sarcinam, pedibus non valet; et neophytus
2

monachus intemperantiae serviens gravabitur tentationibus. Animal animatur sanguine,
et monachus ope asceseos res caelestes sapiet. Immaculata manet et illaesa columba
cum privatur natis, et monachus per temperantiam valedicit terrenis. Faber ferra-
rius incadem pulsans scintillas spargit in suo labore, et monachi multiplex sollicitudo
finem vitae cum pulcra confessione imponet. Olla suffunditur nigro cinere, et stul-
titia monachi incidit in intemperantem voluptatem. Caprea fugiet de funiculis laquei,
et monachus vitans fornicationem servabitur a peccati vinculis. Senatorius ordo lo-
quitur coram rege, et monachi devotio ad hymnum consistens alloquitur Deum. Sar-
tor vestem discissam apte sarcit, et monachus qui peccavit, mox veniens ad paeni~
tentiam instaurat laudabilem vitam. Lapidarius quaerens inveniet margaritas, et mo-
nachus pugil perveniet ad Christum. Serenum caelum pulchrum a puritate, ita fa-
mulus Dei monachus tempore visitationis gloria exornabitur. Vestis a tinea corrum-
pitur, et monachi acerbitas propter doctrinae oblivionem enecat animam. Lunae iam
plenae incipit minui lumen, et monachus defatigatus et offendiculo obtenebratus post
praeclaram ascesim, amitlit mercedem. Candela splendida lucet ambulantibus, et mo-
nachus valedicens terrenis, copulatur caelestibus, perductus sermone iustitiae ad il-
luminandos accedentes ad se. Vestis sanguine imbuta non est pura, et monachus do-
lose loquens, tunica daemonum est. Lapis allisus testae, hanc conteret, et sermo
aptus monachi emendationi supponet discipulum suum. Sale condietur cibus igne co-
ctus, et adhortatio gratiosa monachi dulcis erit sapientium gutturi. Accipiter venator

(a) Ed. dxigra. — (b) Ed. dpugaxoxév. — (¢) Ed. Bicprwydra. — (d) Ed. éxxseive. — (€) Ed.
xaxdura.

est volucrum qui pascua quaerunt, et monachus superbus persecutor pauperum pa-
nem ob inopiam quaerentium. Mulieris cum dolore parientis duplicatur post partum
gaudium, et patientia monachi, vita est pacifica et caelestis laetitia. Luctus mortui
immutabit paulo post mentem affinis ad oblivionem, et monachus qui mundo abre-
nunciavit rerum finem spectans, non recordabitur tribulationis propter consequens
gaudium. Laudabilis grataque est inter homines pulchritudo, et monachus in suo
omnigeno virtutum ornatu, figura est pulchritudinis Dei. Vir iracundus monstrum
est adversus domesticos, et ieiunium monachi dispergit daemonas deque iisdem trium-
phat. Adolescens dormiens cum virgine faciliter flagitium committit, et castitas mo-
nachi in psalmodia conquiescens utilis animae est. Nubes arida a solis radio prae-
occupata dissolvitur, et cupiditas monachi mentem vulnerans, aeterna vitd privat.
Semita de via regia deflectens, et monachus . .. cum improbis iugum ducens con-
cidit. Manus et venter turbantur in escis, et contrarius conlinuo conflictus mona-
chum accusat. Manus otiosae, labor vix ferendus; sic et monachus mala mente prae-
ditus. Tetricitas monachi turbat oculos, sed mox de suo instinctu evigilans profundit
lacrymas. Tamquam iusculum carnis cum aqua bibitum, ita monachus luxuriosus
conspirans cum peccato. Calamus stuppae combustus extinguitur in nihilum, et mo-
nachi passionibus obnoxii servitus erga Deum temporanea apparet. Lupus de ovili
depulsus in otio observans, redibit ad praedam, et monachus . . . quem paenituerat,
saepissime peccans, dum videtur converti, in idem recidet. Sicut est indeficiens flu-

(1) Ita interpungendum putavi, separandumque dreamsy a commate praecedente.

men decurrentis aquae, ita diversae cogitationes animam monachi obruentes. Statera
lorea in sumendo tradendoque auro, et lanx monachi terrena vita peccatrix aut san-
cta. Bona vinea abundabit botryonibus, ita felices fructus Deo offeruntur in monachi
obitu: pretiosa est enim coram Domino mors sanctorum eius.

5. Expedit itaque monachum decoriter viventem, bonitate, humilitate et gra-
vitate sermonum superbiam extinguere, libenter obedire Deo et hominibus, atque
uti mandatum est, proximum tamquam se ipsum aestimare, neque cum ira neque
potestativo modo sed irreprehensibiliter iustitiam operari, conscientiam fratris non
pulsare . . . scandalo, dapum non fieri mancipium, neque de escarum discriminibus
multa verba facere. Sic decet monachos, qui religionem profitentur, cuius meriti
mercedem unusquisque proprio pro labore percipiet. Dei enim cooperatores sumus,
Dei agricolatio, Dei aedificatio, operarii Christi in iustitia . . . ut sanctos qui ante nos
Jabori indulserunt, prophetas, apostolos, martyrasque imitantes . . . felicem vitae
terminum consequamur, curanle et auxiliante Spiritu sancto. Atque uno simul ore,
unoque corde, gratias agentes Deo et patri in domino nostro lesu Christo, cui gloria
et polestas per saecula saeculorum. Amen.

(a) Ed. SeoceBaiv, quod non componitur cum 7; seq. — (b) Libenter admitto coniecturam pro
paprmodusves. Scripsi etiam latine ubique Simeon, utpote usitatius, etsi graece videbam Zv, pro 2.

(1) Danus homo, ut diximus , sermonem hunc  misit; attamen eiusdem patria Roma, ut etiam reli-
ex Italia extulit; danus alter in patria sua typis com- quorum qui nunc per nos lucem aspicient sermonum.

SERMO V.

DE HUIUS VITAE CERTAMINE PROPHETARUM ET APOSTOLORUM AC MARTYRUM,

1. Magnum insperatumque spectaculum est, quod de prophetis apostolisque
decantatur ; quod quidem conslantiae potius certamen appellandum est, prout ait
scriptura: propter te mortificamur tota die; aestimati sumus sicut oves occisionis.
Nam de hac expectatione ac spe dicit apostolus Paulus: quis nos separabit a cari-
tate Christi? tribulatio, an angustia, an persecutio, an fames, an nuditas, an pe-
riculum, an gladius? Quamobrem congruum illis hoc videmus esse testimonium,
qui tribulationes a Iudaeis atque ethnicis experti sunt: fame insuper, nuditate, quo-

- tidianis periculis, et arcta custodia pressi, verberati, persecutionem Christi causa

passi. Ferrum pertransiit anima eorum ; gladii acies metum illis non attulit, flamma
non avertit, vincula non exterruerunt, ignominia non enervavit, gloria ac tempora-
lium rerum oblectatio non inclinavit: cunctas enim caducas illecebras contempserunt,
meliores divitias speculantes, id est improperium Christi.

(1) Hinc incipit codex acephalus vaticanus
2021, pulcher, membraneus, olim cryptoferratensis,
manu scriptus sancti Bartholomaei, quarti in illo
monasterio abbatis, cuius vitam in volumine sexto
vulgavimus; scripturae autem autographae testimo-
nium in horum sermonum calce apponemus, immo
et aere cusum oculis subiiciemus. Incipit, inquam,
codex adamussim ex tertio quaternione signato I,
unde patet praecedentes quatuor sermones occupasse
in codice folia sexdecim. Quartum tamen sermonem
Hannibaldius hinc, ut puto, non sumpsit, quia co-

'ft::—’

—— A

dicis damnum antiquius aevo nostro videtur. Praeit
unicuique sermoni eadem illa epigraphe, quam in
quarto exhibuimus,, quamque solam retinendam cen-
semus, quia semel eam extare satis est. Et hic qui-
dem quintus, aeque ac praecedens, recitatus a Si-
meone aetatis suae undecimo dicitur, et sic dein-
ceps reliqui usque ad XXIV. annum; verum has
epigraphas tum inutiles iudicavimus, tum etiam
haud verisimiles. Itaque ex his verba illa tantam,
quae argumentum sermonis continent, in titulis re-
tinebimus,

Cod. vat. 2021.
1.1

* Ps, XLUL. 22.

* Rom. VIII. 3.

2. Propterea patriarchae peregrinati sunt; et pudicus Iosephus in Aegypto ven-
ditus; et sanctus populus dominatu hostium pressus: ideoque et beatus confidentis-
simus Hieremias, ignominia contempta, femineo cum perizomate palam circumibat.
Et testimonio accepto, in lutosum postea puteum proiiciebatur. Esaias item splen-
didus Verbi Dei cum carne advenienlis vaticinator, nudus et excalceatus, quasi po-
puli spoliandi exemplum, incedere iussus est, et lignea serra dissectus supplicium
pertulit. Ezechiel visum a se Deum in igneis rotis cherubicisque animalibus nudum
populo ostendebat. Gens prophetarum tota a Iezabele interficiebatur. David Christi
secundum carnem pater appellatus, persecutionem a Saule patiebatur. Is qui con-
spicere Patrem ac Filium in spiritu dignus fuit, et iudicium demonstrare, Danihel
inquam, postremo in lacom leonum proiectus fuit. Invictus ille ab igne trigeminus
odorus surculus, Ananias inquam, Azarias, et Misaél, in Chaldaeorum fornacem con-
iecti fuerunt. Maccabaei patriae legis confessores neci occumbebant. Iohannes inter
omnes sanctos magnus, tamquam adulterii reprehensor, capite minutus fuit. Paulus
divus similiter decollatus est. Petrus apostolorum princeps in crucem agebatur. Tho-
mas in India a quatuor militibus lancea confossus fuit. Stephanus primus martyr
lapidibus obruebatur. Infantes apud Bethleemum immolabantur. Martyres interficie-
bantur. Quod autem omnium praecipuum est, ipse vilae nostrae auctor Christus,
Deus Verbum, nosterque salvator, usque ad sanguinis effusionem provectus, cruci-

fixus in carne trucidatus est, ut propria morte, illum evacuaret qui potentiam mortis
habebat, id est diabolum.

3. Idcirco hi omnes in Deo mortui, adhuc loquuntur aientes: tradidisti nos

- quasi oves devorationis. Sic enim violentiam vivi adhuc in carne patientes, deserta
loca habitaverunt, in speluncis, in terrae cavernis, in petrarum latibulis. Atque haec
omnia ferebant, mercedem spectantes, iuxta illud testimonium quod ait: multae tri-
bulationes iustorum, et ex his omnibus eripiet eos Dominus. Nam velut extranei et
in terra peregrini insectalionem patiebantur, ut aeternam in caelis mansionem con-
sequerentur: fame heic enecti, sed abscondito in caelis vitae pane fruituri: morte
affecti, sed immortalitatis pleni spe: angustiati, sed cum angelis grande gaudium par-
ticipantes: scilicet in bene fundatam urbem recepti, cuius auctor fabricalorque Deus
est. Eversi interim fortunis usque ad corporis dissolutionem, famem sitimque patien~
tes, alapis contusi, perpulsi, verberali, maledicti, spretui habiti, et spoliali, in ne-
gatione et continenlia cupiditatum, gladii aciem vincentes, flammarum vim superan~
ter, ex infirmilate vires sumentes, voluptati non obtemperantes. Etenim benedicentes
gratiasque agentes corporis cruciatus ferebant, veluti quid umbratile; mortem deni-
que in deliciis habebant, Christi mortificationem aemulantes, et dummodo in ipso
viverent, satis sibi gloriae esse reputantes, quia dictum est: pretiosa in conspectu
Domini mors sanctorum eius. Neque enim limore quatiebantur ob ea quae exterius
contingebant, sed fide roborabantur erga illas quas spectabant divitias: ideoque auri
et argenti et opum et gloriae et possessionum, in quibus mundi corruptela versatur,
aspernati cupiditates, splendide in Christi gloria claruerunt, et tamque luminaria in
mundo fulserunt, vitae verbum habentes. Quam ob spem apostolus quoque nonnul-

los in agone confirmans ait: in splendore sanctorum, ad gloriam meam, in die
Christi, quia non in vacuum cucurri, neque in vacuum laboravi.

4. Igitur ego quoque valeo vestigia illius sanctae animae premens condiscere,
et in praesente certamine vos docere ac dicere: imitamini sanctorum coetum, exem-
pla sanclorum patrum sectamini. Etenim hi ad posterorum aedificationem, praecla-
ram confessionem fecerunt, meliorem partem praeferentes, ut et nos in fructuum col-
Iectione simul participes . . . e¢ per mansuetudinem ac bonitatem, per eleemosynam,
longanimitatem, et voluptatum abstinentiam, sub divinis scripturarum oraculis cor-
pora elidentes, et secundum Christi clementiam, nemini malum pro malo retribuen-
tes; immo vero bona inimicis vestris providentes, caritatem habetote. Et pax Chri-
sti vincat in cordibus vestris, ad quam etiam vocati estis, et grati estote. Verbum.

.Christi habitet in vobis abundanter, in omni scientia et pietate in omni radice ver-

borum atque operum sincerorum et fidei non simulatae, et opitulatione omnium qui
secundum Spiritum sanctum vivunt; spiritualibus spiritualia comparantes, et scru-
tantes nosmet ipsos recta prudentia, cum labiorum a turpibus sermonibus custodia,
et religionis prosecutione, pacem retinentes erga omnes, carnem castigantes, animum
a cupiditatibus avertentes. Etenim ignis paratus est diabolo et angelis eius. Insuper
sobrii estote in Domino, infirmorum mementote, et in omni opere bono fructificetis
Deo ad gloriam ipsius, fructum tricesimum, sexagesimum, et centuplicem, in Christo
Iesu domino nostro, cui honor et potestas cum Patre et sancto Spiritu nunc etc.

(1) Libenter sequor S. Augustinum, qui prout  vincat. Nam reliquae huius paulini vocabuli inter-
iam observavit Sabaterius, BezZeuérw interpretatur pretationes apud varios criticos extant.

SERMO VI.

AD LOCUPLETEM QUENDAM ANTIOCHENSEM.

1. Multa est in mundo vitae voluptas ; multa avaritiae atque aviditatis illusio;
multus vestimentorum atque humanae gloriae amor; multa nuptiarum in mundanis
cupiditas, et liberorum affectus; multa vitae vanitas. . . iudicio, praesertim ignavis.
Iam vero nos his cognitis, Deo cooperante, demonstrabimus insanum vanitatum ap-
petitum, stultumque et improvidum divitum studium. Quid ni enim multa sit vitae
in mundo voluptas? Quidquid enim in ipsa est, quantum quidem oculis apparet,
pulcram prae se fert delectationem, incedendi modus, mollis pedum motus, loquendi
conventa ratio, oculorum nutus, fucatus color et odorum flagrantia: simulque cubile
geniale, et nuditatis species, calores succensi, vestimentorum aestivorum levitas et or-
natus, auri argentique splendor, servorum turba, ancillarumque sequela, amoris il-
lecebra, ciborum ingluvies, vini daemoniaca ebrietas, eduliorum colluvies, theatro-
rum stupor, scortorum turpitudo, musicorum modorum organorumque et cymbalo-
rum indecens sonus, adolescentiae exultatio, equitatio, stipatorum ex utroque latere
comitatus, et opum tumor.

2. Propterea magna est mundi voluptas, quae hominem Deo adhaerere volen-
tem, ad errorem inflectit, per apparentium bonorum phantasiam; qui tamen nullam
ex his temporalibus corruptae vitae oblectamentis utilitatem capit. Etenim post unius

3

aigvidyos duis iQicuray oAeSpos, T8 xat dfiar W maeayiwr inBrndliy durig
sis Tomor \zoBgUor xg) oxoros Kamegr, @ #lg daPisor s xay oxwAnge dSuvawr: o
horae delicias, in se fortasse reversus aliquando dives, ventre saturo, secum ipse de-
liberat dicens: servi, anima mea, Domino: inutilis enim brevisque vita est; ideoque
rebus huiusmodi abrenunciare magnopere proponit. Atque his apud se brevi tem-
poris intervallo liberaliter constitutis; paulo post, fame correptus, et feminae deside-
rio, transilorie veluli reliquam vilam prosequitur, ad gulosi ventris sui delicias mun-
danae phantasiae recordationem revocans, ad rei venereae amorem, ad elegantiam
femineae sallationis; organis et libiis et cymbalis, variisque sonis, mentem suam ve-
luti extollens. Neque iam illa paulo ante in caelum sublata mens, ad sobrias cogi-
tationes convertitur, neque ad religiosam et virtutibus ornatam vitam. Quare et non-
nullos apostoli discipulos comperimus, rursus errore deceptos ad cupiditates esse
conversos, dicente ipso, quod iam quidam conversi essent retro salanam. Nam sae-
culi huius voluptate victi, abalienato a futlura vita animo, ad concupiscentias suas cor
convertunt, et praesenlis vitae temporale bonum anteponunt supervenientis mortis
periculo: ignari hi miseri, vel polius veritatem celare ob suam crapulam volentes,
quod acta cuiusque in corpore vita, in publicum iudicium vocabitur, et per ignem
corporis voluptas coarguetur.

3. Quid ego de illis existimem, qui talia agunt, et usque ad senium atque ca-
nitiem corpora propria laedunt immundiliis sordibusque iniquitatum suarum; et in
carnis miseria veterascentes per dies malos, pacificam tutamque mortem sibi fore
putant, quasi somni quietem? neque sciunt scripluram aientem, quod improvisum
illis superveniet exitium, ut eos pro actorum meritis in. profundum locum proiciat,

et in tenebras exteriores, et in ignem inextinguibilem, vermemque immortalem.
Paulo apostolo dicente, quod neque masculorum concubitores, neque fornicarii, ne-
que maledici, neque ebriosi, neque fures, neque molles, neque avari, aut venefici,
neque mangones, aut mendaces, aut periuri, aut idolorum cultores regnum Dei pos-
sidebunt. Sed ut ait Sapientia, iudicii tempore venient in cogitalionem peccatorum
suorum, timidi atque intra se cum paenitentia dicent: quid nobis profuit superbia
nostra? Et divitiarum iactantia quid contulit nobis? Quandoquidem illa omnia quasi
umbra nos praeterierunt. Quippe in vita sua cogilaverunt aevum exigere domi-
nando, rapiendo, pecuniae avare inhiando, ceu leo in saltu, ut opprimerent pau-
peres. Quid, inquam, apud se reputantes? Filios habeo, rapiam, deliciis indulgebo,
thesauros congeram: haec enim mihi gaudiorum instrumenta sunt. Verum enimvero,
cur haec, o stulte, animo agitas? Audi potius Davidis doctrinam, quod nempe in
imagine transit homo: sed et frustra conturbatur: thesaurizat, et ignorat cui con-
gregabit ea.

4. His itaque verbis aurem praebe, o avare. Cui enim iniusta et insperata haec
in crastioum reponis? Nescis fieri posse ul ante te filius tuus moriator? Quia spuria
vitulamina non dabunt radices altas. Quomodo autem hic Dei resistet potentiae? Si
valet, igne gehennae semet eripiat. Rursus itaque audi apostolum paterno more mo-
nentem inordinate viventes, dicendo: nam qui volunt divites fieri, incidunt in Ila-
queum diaboli, et desideria stulta et noxia. Radix enim omnium malorum avaritia est.

(1) Ita legebat graecum textum dvonrous, non  aliis, quos inter gothus Ulphilas, qui a nobis Deo
dvovnrous , etiam S. Augustinus, ut Sabaterius ob- iuvante in palimpsestis Mediolani inventus, numc
servat. Sed dvovirous inutiles, vulgatus latinus cum fons novus sacrae criticae hortos irrigat.

¢ Sap. 1IV. 0.
fe.

*Ps. XXX VL7,

* Sap. IV. 3.

¢ 1. Tim. VL. 0.

Abstine, homo, ab iniustitia, quae ex iniquo mamona consurgit. Namque avaritia
praeclara quaeque obscurans, a Dei bonis separat: homicidia suadet, ad furorem
animum exacerbat, curas iniicit et elationem, awdaciam cum rerum copia adducit,
hominem in plebe inflat, lites ad praetoria defert, et noctu pessimarum cogitationum
imaginibus conscientiam replet. Quomodo rapiam, inquit, et thesauros liberis meis
acervabo? Vel quomodo exaltabor in terra, diviliarum mearum copia fretus? Domos
adquiram, agros coémam, fiam plebis dominus per servos meos atque ancillas: huius
praedium in agris mihi vindicabo, quia fructuosum est, et aurum mihi ubertate sua
pariet : ilem collare adgravabo super agricolas meos : exhilarabo animam meam ;
quandoquidem brevis tristisque vita est, et non est in morte hominis sanitas, nec
quemquam ex inferis reversum scimus. ldcirco divitem uxorem filio meo conciliabo.
Atque ita diviliis potitus, sagina et conviviis et crapula fruar, quae vera sunt bona:
atque huius gaudii instrumenta ei relinquam. Ego vero in aetatis flore studiose his
opibus utens, pretioso vino et unguentis repletus, rosarum folliculis coronabor ante
quam marcescant. Haec pars mea esto, haec sors: pauperem opprimam, viduae non
parcam, neque senis caniliem reverebor. Potentia mea, lex mihi iustitiae erit: nam-
que infirmitas reputatur inutilis.

5. Viden’ quanta scateat iniquitate vitae mundanae cura? quam amara sit con-
versatio eius? Ideo rursus eadem Sapientia docet nos his verbis: perversae cogita-
tiones a Deo separant; neque eos praeteribit vindex ultio. Culpae huius coarguens
Salvator avaros Pharisaeos, aiebat: facilius est rudentem in acus foramen intrare,

(1) lta codex. Sed malim airusy vel qiriwe.




SERMO VI. 21
Buuanis pagid @ icardy, i imor tis ¥ Baordar W olpardv: 3/ 55 F Girap-
qeiar, Sg©- 3# imps ¥ ylo Mngmaoer, @ w5 Bagas XgRaTasey: AN dpss -
ou By §f ddxias dx’ dynAwy datapacar sis dixas inormg Qorss oustsnoar, Shop-
dass ™ (@ Nor maegpnluor 1 & dpmayusis Nvags T mwnrey wviysor € §fg adk-
esY ggapugTey Toxoy Isovalsow: & fpaga oud Shionomis, B 6QeANT] duTEg # Tupar-
via (1); 7ol of xaATiosry durdly # “apngaria; T ArnOncar Sx & yAwtings T nl-
epcar Sx wis xoiMlags W ouvssnoarm S ¥ mopveas; esypadn % on of xeTOUDTYS
F ylo maodrray, TS of Savsrrreg T Lpariwy QegmugTey: Sfg B MM A *
@i xoaxg > xWes, wha Wi érdbfog o i 8fg 30 ¥ T xaxdv @ mvesy durly
@eafswy Gy wpercarn dpmuyko, xexgs xd) s xaldias nlepoar.

s'. Tdme oud GBor A9gou psu oi ddvwouimes xg) xawixouimg & sevarweia, oi vo-
pilorveg e Skweye dpynoadn ™ Sk T Aaspod NG w5 9D N & Sleropomds, A
s 1 dpiraa TY Omouverdiviwey is Txvois; 7 oldas, d @ey o8 wvmkorray; xg} ob
wvdaxas v by n drglovela T8 TIAOVTE Tou GRL OsauTor, Avdeems, wseiumooy,
@2t B purrovong xeioews YOS, drapumumonorduos Aavid' @) Bacrta Atgorme: *
Surar@ duhprrdy momex: @ ¥ copiar Atyscar * Lixgor sis ¥ aidva Ldo, @ &
xveio & ;. dumlye @ & Anforrey  Bacirawy & mperdas X 3D mprdas @es-
1O mesouss B 7 Qirapeia, © oaomr©- i ovyfiaan, € X pngarias ouusp-
995, B & wavopegsuiy Mforyas 18 xHiss 350?5«., Xg) maong dpewis b Srarnia
200lopBin parua paraonrmers I Lo ainiar @ & xipiog taepfur * i papyra F aidvog
7818, € dmam 8 mMuere ovpwvipd A0or, xg) dxapr @ ynray ife Githe i xelog

quam divilem in regnum caelorum. Namque avari invicem praedia diripiunt, domos
sibi vindicant: alii agros iniusto pretio alter alterius occupant, concitatis litibus cae-
des patrant, periuriis Deum irritant, rapinis animas pauperum suffocant, et ferreis
syngraphis usuras multiplicant. Iam vero visitationis die, quid proderit ipsis sua ty-
rannis? quomodo illorum superbia non concidet? Quid illis profuit lingua? quid
venter contulit? quid iuverunt scortationes? lamdiu scriptum est, quod habitantes
terram cadent, id est ii qui a caelestibus cogitationibus recedunt. Propterea rursus
ait: adde mala, Domine, cunctis gloriosis terrae. Nam ob suam malam improbamque
agendi rationem quam sectari maluerunt, malam quoque punitionem experti sunt.

6. Intelligile ergo sermones meos, vos qui cum sitis infirmi et in angustiis ver-
semini, tamen copiis abundare arbitramini. Abiicite gulam fallacem. Quae sunt enim
consilia vestra, aut congestorum filiis thesaurorum utilitas? Fortasse hi ante te mo-
rientur, ideoque nescis cui congreges, et cuius futurus sit divitiarum tuarum fastus.
De te ipso, o homo, cogila; de futuro iudicio esto sollicitus; regis Davidis dicentis
memor : mors peccatorum pessima. Item Sapientiae dicentis: iusti in perpetuum vi-
vunt, et apud Dominum est merces eorum; et quod accipient regnum decoris. Nam
primus scorlationis quaestus avaritia est, fraudis cognata, superbiae ministra, a laude
creatoris, quae humili corde fit, aliena, cuilibet divinae virtuti contraria, merasque
vanilates meditans, Quamobrem Dominus quoque aiebat: sollicitudo saeculi istius, et
fallacia divitiarum, suffocat verbum, et sine fructu efficitur. Propterea iudicium pa-

(1) Ita cod. pro ewgavris, non sine aliis aliorum exemplis.

¢ Is. XXVI. 18.
{8

* Ps. XXXIIL 33,
* 8ap. V. I16.

* Matth. XI1I. 22.

ratum est: propterea eum qui eiusmodi est horrenda expectant. A qua iniqua cupi-
ditate atque avaritia, ut nos liberet, regem saeculorum oro: ut coram tremendo tri-
bunali grati probatique inveniamur, cum veniet glorificandus in sanclis suis, et in
ignis flamma, ad retribuendum unicuique secundum opera eius, cum iustitia miseri-
cordiae suae, dominus noster lesus Christus; cum quo Patri est honor etc.

SERMO VII.

DE PAENITENTIA ET COMPUNCTIONE.

1. A mentis fornicatione quis peccatorem liberum iustificatumque dimittet,
nisi accuratissimum et optimum paenitentiae pharmacum? Namque et propheta post
errorem in viam reversus cum lacrymis aiebat: lavabo per singulas noctes lectum
meum, lacrymis meis stratum meum rigabo. Solent vero medici ordinatam diaetam
in aliquo morbo imperare, prout antea ob inordinatam in peius deflexerat infirmitas.
Similiter animae quoque passiones ex ebrietatibus et comissationibus insanabilem pu-
tredinem contrahunt; secus vero continentiae virtute alleviantur per idoneum adhor-
tationis sermonem. Curat caelestis medicus, prout ore prophetae ait: ego percutiam,
et ego sanabo. ’

2. Observandum vero est quomodo optimus nostrarum animarum medicus Chri-
stus putredinem saniemque corruptionis abstergat. En sanctus Paulos a salutari me-
dicina abhorrens, et perfidia laborans propter legis zelum, spontanea petulantia utens,

et in tenebras se coniiciens; deinde caritate imbutus, sanilatemque quaerens, hanc
invenit in paenitentia, dicendo: quid faciam, Domine? Quare et audit: ingredere Da-
mascum, et ibi dicetur tibi quid te oporteat facere. Quamobrem triduano semet ie-
iunio comparans, animam levavit, eaque per preces meliori statui reddita, per ma-
nuum Ananiae impositionem, squamis oculorum depositis, clarum visum recepit.
Sicut autem qui dolore aliquo cruciatur, instante qui incisionem facit medico eiulat;
ita specta mecum Ninives quoque cives, de vita sua desperantes, Deum exorare;
quorum miseratus clamores, virorum scilicet, feminarum, parvulorum ac iumento-

*Adt. IX, 6.

f. 10.

* Lue. V. 12,

* Is. XXVIL. 9.

rum, succensam iram suam placavit, ineffabili misericordia et bonitate victus. Statim

ac enim prophetae de exterminio civitalis sermo. innotuit, pro pretiosis diadematis
lapidibus, cinis in capite regis fuit, pro purpura saccus est adhibilus: quapropter
ruituram mox civitatem tantam servavit suscitavitque triduanum ieiunium, cum fer-
vidis lacrymis, quae insanabilem ceteroqui plagam sanaverunt.

3. Ne dubites ergo, homo, de reddenda animae valetudine, si ad caelestem
medicum accesseris. Neque dicas: quis iustificabit impium, aut homicidam, aut scor-
tatorem, aut alienigenam, aut ethnicum, aut samaritanum, aut publicanum, a patra-
tis criminibus? Etenim uno verbo per paenitentiam omnes sanavit, qui dixit: non
veni vocare iustos, sed peccatores ad paenitenliam. Nequaquam igitur ex despera-
tione impie se gerant homines, quia veniae locus a Domino nobis oblatus est; sed
paenitentiae cura nobis sit, cum abstinentia a peccatis, neque voluptariam vitam aga-
mus. Deus enim nobis indulgens ait per prophetam: auferam iniquitates ex Iacob.

Utique etiam homicidae paenitentia patet: ecce enim latro in cruce per verborum
confessionem, heres paradisi factus est. Quod si etiam scortatus fueris, accede; flu-
minis lacrymarum ne obliviscaris quas meretrix fudit. Sic tu corde exprimens cum
affectu et osculis confessionem, veniae consolationem consequéris. Sicut etiam David
cum gemitu clamabat: asperges me hyssopo, et mundabor; lavabis me, et super ni-
vem dealbabor. Quod si etiam cor vulneratum geris, desine per paenitentiam; quia
munifice Deus per Isaiam nobiscum agit adhortans: auferte iniquitates ab animabus
vestris coram oculis meis. Iam si forte es alienigena, ne desperes quominus per pae-
nitentiam catalogo filiorum Dei sis adscribendus. Hoc enim praevidens propheta ait:
ne dicat alienigena, qui ad Deum accedit, num me Dominus a populo suo separabit?
Quod si verbis peccasti aut opere, specta publicanum paenitente confessione iustum
effectum, dum stans incurvus, et pectus percutiens ad Deum clamat: propitius esto
mihi peccatori. Quod si etiam ethnicus es aut samaritanus, misericordem habemus
clementemque dominum Christum mundi salvatorem, qui leprosum samaritanum sa-
navit, cuius etiam fidem admiratus est, quia reversus dedit gloriam Deo. Ab ethnicis
quoque se conspici per Philippum et Andream passus est. Praeter haec omnia, apo-
stolus etiam consonat: ipsis autem vocatis Iudaeis atque Graecis, Christus Dei vir-
tus, et Dei sapientia. Nam et cum peccatoribus publicanisque discumbens aiebat: non
est opus valentibus medico, sed male habentibus. Propterea omnis apud eum pae-
nitentia potens est: ipse enim salvabit populum suum a peccatis eorum. Cuiuscemodi
scilicet in psalmis quoque demonstratur paenitentia, ubi dicitur: miserere mei Deus
secundum magnam misericordiam tuam, et secandum multitudinem miserationum

tuarum dele iniquitatem meam. Quapropter, o homo, quum acutissimis peccati telis
vulneratus fueris, ne omittas plagam tuam animarum medico exponere: nam prom-
ptissima paenitentia, veluli Neeman, lacrymis lepram peccatorum absterges. Canes-
que ut in libro sapientiae Salomon: misereris omnium, quia omnia potes, et dissi-
mulas peccata hominum propter paenitentiam.

4. Cur vero, o christiani fratres, cum de paenitentia verba faciam, nihil di-
cam de instante nobis peccato, quamque id vitare sit difficile? Non enim vanus est
apostoli sermo, qui aperte clamat, quod quae onus faciunt, nonnisi ex peccati fru-
ctibus sunt, id est fornicatio, adulterium, caedes, furla, falsa testimonia, obtrectatio-
nes, rixae, aemulationes, irae, et his similia. Et quod qui seminat in carnem, de
carne melet corruptionem. Demonstrabo item inevitabile quasi peccatum veluti in
Iona, qui fugere se putavit ab omnia vidente et continente; neque mente revolvit ora-
tionem dicentis: si ascendero in caelum, tu illic es; st descendero in infernum, ades:
si sumpsero pennas meas diluculo, et habitavero in extremis maris, ut oculos tuos
lateam , ibi inquit manus tua deducet me et tenebit me dextera tua. Haec autem iuste
a consubstantiali et throni participe in patris dextera sedente deinde complenda, typo
portendebantur. Nam suo cum carne adventu cunctas legis prophetias explere digna-
tus, praemonstratam quoque a Ionae ceto resurrectionem exsequutus est. Namque
navim ingressus propheta, somno se tradidit; sed interim peccati pondus navigium
deprimebat; et mare, ut breviter dicam, servum peccatorem et fugitivum inveniens,
comprehensum tamquam carcere in ceto conclusit; donec condictus advenit tertius

(1) Testimonium de peccatorum confessione sacerdoti facienda.

dies Domini. Miraculum vero maximum fuit, quomodo evacuatum in propheta pec-
catum, serenitatem restituit, et nautae salulem adepti sunt.

5. Ergo tu iudicii onus dum vivis depone, quod ex materia corruptelae in ten-
tationum procellis ac tempestatibus saeculi conflasti, ut animam corpusque leves.
Sicut etiam David intolerandum peccati onus expertus aiebat : iniquitates meae su-
pergressae sunt caput meum, et sicut onus grave gravatae sunt super me. Ergo pec-
calum agnitum, fit mundis in coargutionem; pravis autem impurisque, lapsus et per-
ditionis occasio. ldcirco ille cui sapientia congenita fuit, conqueritur: concupiscentia,
dicens, transverlit sensum sine malitia. Namque ob inordinatum escae desiderium
depravatus gula Adam, ad malarum cupiditatum passiones declinavit; atque mor-
tem, invidid diaboli, sibi attraxit. Hoc peccandi impetu male tumultuans populus,
servo Dei Moysi maledicebat, concitato murmure ob ventrem panibus carnibusque
replendum: quam ob causam hostibus traditi fuerunt, et in promissam regionem non
sunt ingressi. Quae sacra scriptura viluperans, quielos nos esse iubet dicens: custo-
dite vos a murmuratione quae nihil prodest, et parcite linguae a detractione. Hac
intemperantia deceptus homo Dei, qui in Bethel venerat, leonis furori obiicitur, et
in proprio sepulcro non conditur. Dixerat enim illi Deus: panem non comedes, ne-
que aquam bibes illo in loco: verumtamen gulae phantasia interturbans, spreto man-
dato, mortem illi conciliavit. Hem quanti ponderis est peccati ingum! Quod eccle-
siarum quoque magister expertus, aiebat: peccatum occasione accepta per mandatum,
seduxit me, et per illud occidit.

5. Accedamus igitur ad luti nostri fictorem clamantes: convertere de caelo Do-
mine, et esto nobis propitius; quia lutum sumus, et tu nos formasti. Tollite suave
iugum, ferte leve onus, quietum oppido et mansuetudine plenum et animarum tran-
quillitatis. Est enim gloriae Dei omnipotentis purum speculum, quod nos in impu-
tribilem imaginem transformat spiritu incorruptibili. Dictum porro est, sanctos san-
cte sanctificatum iri. Quid est autem sanctum? nisi, prout scriptum est, qui seminat
in spiritum, de spiritu metet vitam aeternam. Cum itaque paenilentiam passim fru-
ctuosam esse cognoverilis, ne quaeso mensis indulgealis, ne ira vincamini, ne cu-
piditates noxias sequamini; sed in caritate mansueta ambulate, in verbo verilatis, in
virtute Dei: humilium societatem adamate, aurem contumaciae oppilate, verbha con-
tradictionis coércete, frequenti abstinentia et ascetico opere corpus in servitutem re-
digite. Quia minime placet, nos derelicto verbo Dei, mensis ministrare. Quamobrem
dicta hactenus expendentes, o carissimi, sectemini omnino paenilentiam; a qua per-
fecti apud vitae sedem quiescetis. Adhaesit anima mea post le, me suscepit dextera
tua. Hymnos autem gratiarum actionis Deo attollamus, in Christo lesu domino no-
stro, cui honor et potestas in saecula saeculorum.

SERMO VIII.

DE SUPERBIS ET SECURE PECCANTIBUS.

1. Dulcis evangelicae vocis gustus, animae gutllur ad virtulem converlens,

L d

excilat nos commonilione, quam patres nostri per tempora succedentes, nobis com-
municaverunt. Ita et nos aedificationi carilatis vestrae intenti, Dei charisma vobis ac-
cinimus in spiritu incorruptionis, ut eius puram ac theologicam loquelam excipiamus.
Nempe Dominum dicentem audimus: sollicitudo saeculi istius, et fallacia divitiarum
suffocat verhum, et sine fructu efficitur. En minime praeteriit caelestis testimonii in-
dicium in iis qui superbe sapiunt, quorum sunt corruptae cogilationes et pravae: quia
mente in lerrenis defixa, illudentium opum sollicitudine, et uxorum filiorumque va-
nis curis impliciti sunt: quibus desperata est futuri temporis vita, et breve hoc ae-
vam et triste nihili reputabitur. De quibus beatus quoque David aiebat: dies nostri
tamquam umbra praetereunt. Rursusque summum lerrenae spei numerum significare
volens, et quod hcdie homo vivit, cras non apparet, ait: dies annorum nostrorum
in ipsis, septuaginta anni; si aulem in polentatibus, octoginta anni: et amplius eo-
rum labor et dolor. Et alibi petit dicens: et usque ad gravem seneclutem ne dere-
linquas me, Deus meus.

2. Quid ergo? Num post senectulem derelinquit Deus hominem? Absit, Sed
quia dum supervacaneum illorum laborem curamque appellat, iudicium innuit, in
quod sollicitudo huius saeculi et divitiarum illusio avaros spoliatos coniicit, fumo
veluli materialium cogitationum suffocans et inextinguibili igne, ut magnos experian-
tur crucialus ab ira vermis immortalis, in tenebrarum gravitate, ubi fletus et stridor
dentium. Quorum Deus quasi oblitus, vocari ipsorum Deus erubescit, ut ait Domi-
nus: non est Deus mortuorum sed viventium, quia omnes iusti in ipso vivunt. Et hoc

de illis dictum est: quod autem amplius eorum est, labor et dolor. Nam corrupti-
bilium bonorum concupiscentiam ingerens voluptas corporalis, perditionem in futuro
iudicio parat. Sed praegravans nos terrenum corpus, in praesentiarum quidem re-
nuit saeculo abrenunciare: simulque divitiarum illusione, et terrenorum negotiorum
mole, et a daemonibus pariter circumventa anima, tenebras intellectus patitur. Et in
divinarum quidem scripturarum lectione, verbi semine recepto, cum gaudio propo-
nit: sed mox per possessionum et opum concupiscentiam a diabolo abripitur, et iu-
stitiae fructuum sterilis constituitur. Quare et Dominus aiebat, fore ut qui divitias
habent, difficulter regnum caelorum ingrediantur.

3. Sicut autem qui longum iter ad peregrinam patriam suscepturus est, primo
quidem necessariis suis firmas testamenti tabulas condere solet, bona sua largiens
prout destinavit, et mox cum ploratibus multis peregrinationem ingreditur; sic et
illum qui ad Deum pergit, atque ad caelestem hereditatem, oportet quaecumque ex
iniusto mamona coacervavit, laudabiliter pauperibus distribuere; quippe qui habet
dignam testamenti formulam in divinarum scripturarum promissione: pariterque quo-
tidianis lacrymis, ceu peregrinum et advenam a mundo secedere, spe utique Chri-
stum adsequendi, in quo omnis hereditas et immortalium mysteriorum primitiae sunt
reconditae. Ideo enim Dominus ipse dixit: qui non reliquerit patrem aut matrem aut
fratres vel sorores aut agros aut domos, nec tollens crucem suam me secutus fuerit,
non est me dignus. Idcirco aurum Christum exitio tradidit per Iscariotae proditio-
nem: atque ita divitiarum quoque amatores cum illo pereunt. Christus autem auri
fastum abominatus, cum Deus esset, paupertate sua omnia in secunda nativitate re-

* Matth. XIX. 23.

* Matth. XIX. 39,



* Is. XXVI 13,

* Ps. XLVIIL 8.

novavit ; ut qui se terrenis abstrahunt, cum ipso glorificentur. Namque opes auri ma-
teria constantes, onus sunt, malisque vires addunt, ut viventibus bellum inferant.
De quibus dicit Isaias: adde illis mala, Domine, adde mala gloriosis terrae. Etsi enim
exultant in divitiarom cumulo, attamen male se gerunt, quia ijustitia iniquitatem il-
lorum coarguens qui ipsam oderunt, fit eisdem in exitium.

4. Equidem saepenumero in ventris saturitate et feminarum corruptela, inve-
nies paenitentem divitem, qui in rerum copia fundamentum non iecit. Nam cum
forte coeperit aspernari ac vilipendere ventris ingluviem, ait sibimet: servi, anima
mea, Domino: nihil enim prodest vita hominibus. Atque ita generosum satis faciet
propositum. Cur enim mihi, inquit, attraham iudicium, dapum crapula, quarum cum
doloribus fit digestio? Vel quid mihi proderit molestum coniugium, quod carnis cor-
ruptelam adducit? Cur mea intersint opes iniustae, quae supplicium promerentur,
quaeque ad diem crastinum incertae sunt? Quin age, terrenis omnibus nuncium re-
mitte, propter ineffabilium bonorum beatitudinem, quae tempore idoneo sanclis con-
fertur ; cum egebunt qui nunc sunt divites, et intolerandis cruciatibus plectentur,
propter opum iactantiam, et suam in vita superbiam: cum nullus adiutor aderit,
non pater filio, non filiae mater, nec divitiae illi qui coacervavit, Omnes enim sua-
met curabunt. ‘

5. Praeclare, o dives, haec deliberasti; cape vitam aeternam. Ita tamen si pro-
fundam radicem egeris, quo labores tui pulcris fructibus exornentur. Sed hem, te
fortasse saturitas ad pietatis exercitium quasi seductum impulit; at mox divitiarum

pondere debilitatus es. Etenim de somno et dapum abundantia ex superveniente fame
admonitus, et feminei ornatus illusionem spectans, denuo incipis daemoniaco oestro
alucinante, de pietate ambigue deliberare. Sicut alicubi etiam Sapientia horum cae-
citatem describens ait: abominatio est peccatoribus religiositas. Tu vero qui sapien-
tiam cupis, serva mandata. Sed, ut dixi, dives non cum animi sobrietate cupit quod
honestum est. Nam ratiociniorum otiositas, ex inordinata dapum crapula scatens, ita
cogitare suadet. Quorum acta apud psalmistam recitari comperimus: et in me psal-
lebant bibentes vinum. Haec contra illos testimonium dicent verba, quae tamquam
voluntarie peccantes adducen!. ipsos ad inexorabilem iudicii diem. Qua de causa Do-
minus quoque aichat: si non venissem, et locutus fuissem eis, peccatum non habe~
rent; nunc autem excusationem non habent de peccato suo. Quippe nos cernens cra-
pulantes, expectat nostram de iniquitatum somno evigilationem. Nunc enim propior
est nostra salus. ‘

6. At enim dives quasi ad fenestram se attollens, spectansque mundi gaudia
et pompam, ornatosque auro homines ac relucentes in plateis obambulare, quasi iu-~
stum hinc capiens praetextum, terrenarum mox curarum spinis compunctus, incipit
dicere: quid hac pompa melius? quid hoc spectaculo ornatius? quid praestantius pa~
rentum erga liberos amore? quid denique praesentibus bonis suavius? quibus, inquit,
cordali quilibet uti, praecipue florente iuventute, volent. Quamobrem pretioso vino
et unguentis, cum ceteris omne genus esculentis, fruamur: quia brevis tristisque vita
nostra est, et in cinerem corpus abibit, spiritus aulem tamquam inanis aér dissol-

* ita cod.
*cod. ay.

* Sap. L. 26. gr.
* Ps. LXVIIL. 13.

* Ioh. XV. 22.
1. 18,

* Rom. XIIL. 1I.

vetur. Propterea igitur ante sepulturae diem hisce pulchris in aedibus habitemus; et
ante quam cinis fiamus, auratorum sericorumque vestimentorum varietate corpus in-
duamus : et ante extremum silentium, garrulitale ac risu et gaudiis et chorearum
saltatione oblectemur. Quid autem uxore iucundius? cum qua dulcis vitae usus ceu
lumen nobis oboritur? Hac ego domum meam ingressus condelectabor ; neque enim
amara est consuetudo eius, sed iucunditatem habet et gaudium. Nam scripturam qui-
dem mendacem esse fabulantur, quae aliud infinite maius regnum, delicias alias,
melioremque praesente vita statum promittit. Nihil enim praestantius esse dicunt,
quam comedere, et ludere, el cum dilecta uxore versari.

7. Videtis itaque, fratres carissimi, quod omnium provisor Dominus aperte aie-
bat: sollicitudo huius saeculi, et divitiarum deceptio, reliquarumque rerum cupiditas
verbum suffocat, quod idcirco sterile evadit. Nuper enim pleno ventre, Dominum
invocans quaerebat, et paene attingebat ; sed mox escarum varietate privatus, famem
expertus, a suo proposito excidit, et fortasse etiam ad idololatriam revolvilur; adeo
ut ob praesentia bona, datorem ipsum ignoret. Si ergo praesentia tantopere admi-
raris, o dives gulose, reputa quaeso quantopere credere oporteat horum auctori, qui
ineffabilia bona sua sanctis promittit, cum caelum terramque venerit iustis homi-
nibus incorruptibiliter retributurus. Nam pulchritudinis primus parens cuncta con-
didit Christus, qui ex creaturae ornalu congruenter agnoscitur: mortale vero quod-
vis cum viventis gloria nullatenus comparabitur. Atque ita nihil reputabuntur tem-
poralia ac visibilia, prae iis quae in gloria daturum se promittit Deus facientibus
voluntatem eius. Porro immutabilem ipsius voluntatem cernere licet in evangelio,

“'—m — —— o -~ e A= e

dum aperte exponit spem iustorum, tristemque peccatorum condemnationem, et exi-
tiosum infidelium finem, dum ait: caelum et terra transibunt, verba autem mea non
praeteribunt.

° Matth. XX1V.
3.

£ 2.

8. At vero ethnici suadentium daemonum impulsu falluntur circa praesentem -

elementorum oblectationem. Atque hinc veluti opinionum vehementia correpti, ob
escarum forlasse et nuptiarum intemperantiam, per omnem aetatem suam corporibus
saginandis indulgebant: colebantque Herculem palaestrae praesidem, et Anteonem,
et Scamandrum praestigiarum, pyrismi et adulterii Medeam, Cronum Persidis tyran-
num, cum Semiramide quam etiam proprius filius polluit: quare et horum posteri
propriis sororibus filiabusque miscebantur: tam enim impie istorum mores, legis in-
star, Persae retinuerunt usque ad praesentem diem, ut matres suas, et filias, atque
sorores stuprent. Nam luppiter, qui et Pezecus, quem etiam Zeam nominant, magus
luxuriosusque cum esset, magicis artibus solari lumine, ut videbatur deludens, for-
mosas quaslibet hominum filias ceu improbus corruptor polluebat; atque hic erat
Croni filius. Porro hi homines occidentales quoque partes tenebris huiusmodi ac ty-
rannide occupaverunt, in quibus nemo adhuc regnabat. Cum his fraudulentus quo-
que Mercurius, nec non Vulcanus quem Plutonem quoque appellaverunt propter auri
illecebras. Is enim fratrum insidias vilans, inventis auri metallis, plenis cum navibus
in Acgyptum veniens, Deus ab Aegyptiis est consecratus, ceu divitiarum dopalor.
Et ne longis sermonibus singulorum ex his impiorum ritus recenseam, Martis nimi-

(1) Manetho apud Eusebium chron. in postra editione lib. I. 20, et apud Syncellum ed. paris.
p- 19. et 51. :

rum ac Veneris, quam ob exercitam cum Hercule voluptatem, deam fecerunt, et pu-
dicam etiam non sine blasphemia dicunt. Insuper de proiecti in mare genitoris su-
pernatante in fluctibus crasso sanguine confinxerunt cducere pulchrorum amorem,
cui nomen Venus fecerunt, ut infima cupiditate illiceret.

9. Atque hi omnes nomina sibi planetarum imponentes, ab omni veritate re-
cesserunt: sed tamen temporum lapsu a stultis dii caelestes dicti fuerunt. Atqui cor-
pora habuerunt putribilia, vermium pabula, pituitosa, homines in summa mortales.
Etenim ex violatis mulieribus, et improborum virorum in somno concumbentium
voluptate procreati fuerunt, donec tyrannidem sunt adepti, et inter reliquos homi-
nes sublimati. Praeter quos, nonnulli circa alios quoque falsi nominis deos deerrant;
qui quidem per suorum actuum improbitatem exitiales et exitio traditi, a suis impiis
divulsi fuere tabernaculis, et igne, gladiis, aquis, sulphure, acerba nece consumpti:
quorum nomina in libro perditionis sunt ad ipsorum condemnationem. Tantopere
enim ob criminosum coarguendum errorem, impiae ipsorum religionis institutum ap-
paruit, ut praeter iam dictorum enormitatem, ligna quoque ethnici sculpserint, scul-
ptilibus cultum exhibuerint, tamquam deos adoraverint. Neque eos puduit ad auri
argentlique opifices, ad statuarios in aere, ad plasticos, pictoresque accedere, eosque
orare ut sibi vanam imaginem elaborarent. De quibus etiam Sapientia dicit: homo
inter otii sui curas sculptile formavit, glutine apte composuit, eique dignam aedi-
culam struens, rubrica perlinivit, in muro statuam collocavit, ferroque ne caderet
firmavit, probe sciens non posse illam sibimet auxiliari: est enim merum simula-
crum, et alienae opis indigum. Et mox pro re familiari sua pro coniuge ac liberis

orans, non pudet eum cum inanimi loqui: et pro sanitate infirmum invocat: pro vita
mortuum rogat: pro auxilio ineptissimum deprecatur : pro itinere faciendo, gra-
diendi facultate mancum: pro ope manuumque labore, a manuum usu destituto dex-
teritatem sibi petit. Profecto cernilis cinerem esse illorum cor, atque in re, quae est
pulvere vilior, spem collocari. )

10. Viden’ haec, o dives? Prorsus enim te spectant verba mea, qui tantam
saeculi huius prae te fers cupiditalem. Haec est videlicet ethnicorum mortua expe-
ctatio. Certalim quippe saeculi voluptatibus indulgent, seque in illas ingurgitant,
quasi secum etiam idola gaudeant, ipsorumque iniquitatibus faveant, deliciis, scor-
tationibus, et impuris initiationibus daemonumque sacrificiis ac libationibus: exhi-
bentque genio proprio, id est daemoni, mensam, vinum miscent ad ebrietatem, ga-
neis, propinalionibus, amatoriis canticis, et incompositis choreis dant operam, ubi
nonnisi idolorum nidor versatur. Atque in his illicitis noxiisque voluptatibus exul-
tant, et perversis animi cogitationibus oblectantur. Atqui etiamsi christiani nomen
tu geris, nihilo tamen minus a Deo propter tuam corruptelam longe abes: quoniam
in malivolam animam non introibit sapientia.

11. Fortasse infidelium aliquis, contendendi studio, ambiguitatem prae se feret
dicens, quod nos quoque dum in ecclesiis imagines veneramur, ad carentia animo
idola reputemur accedere. Absit autem ut nos huiusmodi quicquam faciamus. Chri-
stianus enim cultus fide constat, alque a veraci Deo nostro prodigia patrantur. Neque

(1) Notandum hoc hominis qui sexto sae- stimonium et apologia evidens de ss. imaginum apud
culo vixit, id est ante tempora iconomachorum, te- Christianos cultu.

»

ad illas picturas quasi supplices accedimus, sed ab imaginis repraesentatione admo-
piti, dum invisibilem in visibili pictura spectamus, tamquam praesentem veneramur ;
neque Deo alicui non existenti credimus, sed illi qui vere existit: neque sanctis qui
non sunt confidimus, sed existentibus et apud Deum viventibus, quorum sanctae
sunt animae, et Dei virtute digne invocantibus praesto sunt. Scriptum est enim:
Deus noster in caelo et in terra omnia quaecumque voluit fecit. Confessio et pul-
chritudo in conspectu eius; sanctimonia et magnificentia in sanctificatione eius. Dii
vero genlium daemonia sunt, et opera manuum hominum. Ideo qui illis confidunt,
alter alterum in exitium perduxerunt, sanguinem enim caedibus patrandis effude-
runt, furtis, dolis, corruptelis, incredulitate, seditione, periurio, insanis tumultibus,
ingrato animo, animarum inquinatione, naturalis nativitatis immutatione, nuptiis
inordinatis, adulterio et incontinentia, grassati sunt. Etenim anonymorum idolorum
in auro cultus, malorum omnium in saeculo causa est, initium atque complemen-
tum. Nam vel gaudio elati insaniunt, vel falsa vaticinantur, vel iniuste vivunt, vel
facile peierant. Dum enim carentibus anima idolis confidunt, male iurantes, se lae-
sum iri non verentur. Sed undique supervenit illis merita poena. Non tam enim
vindicum defensorum potentia, quam debita peccantibus poena, infidelium et iniquo-
rum criminibus supervenit: quia male de Deo senserunt, idolis potius adhaerentes;
falsoque iurantes, sanctitatem aspernali sunt. Christus autem Deus noster, mitis ac
verax, longanimis est, et creata a se omnia misericorditer administrans. Quia illius

sunt omnia, ipsique honor debetur, cum Patre et sancto Spiritu per saecula saecu-
lorum. Amen.

SERMO IX.

DOCTRINALIS AD MONACHOS DE SINGULIS DAEMONUM PHANTASIIS.

1. Inconslanlis vitae monacho semper haeret memoriae tumultus daemonum,
Scio enim scatere animam monachi vanis cogitationibus propter imaginarium bellum,
dum illorum liquidam notionem non habet. Nam daemones pavore mentes replent,
quae vim dictorum ab eis vel ostensorum sustinere non queunt. Ac veluti si quis
meditatur in foro per ludibrium spoliare imperitum egenum; si forte aliquis asper ap-
pareat, fugit ille; ita obiectae a daemonibus phantasiac, cum sint vanae, imperitum
quidem exterrent ut a pietate discedat; sed vir cordatus crucis signo exurit dispel-
litque illorum phantasiam, quae pace Dei sedatur; Revera ego experimento comperi
huius rei notionem. Aliquando enim dum temperanter quieteque se habet monachus,
invidi daemones corpus eius oscitatione gravant, manusque sub axillis complicare
suadent, famemque illi ceu malum viae comitem admovent, eaque spiritum eiusdem
incendunt, vanosque subdunt praetextus conditarum mensarum vinique potationum :
posteaque quasi vehementem fornacem in eo succendunt feminarum cupiditatem.
Atque hinc mentem eius occupantes, captivum ducunt veluti ovem ad occisionem,
ad corporum moechiam: quem postquam peccato occiderunt, tamquam sibimet mor-
tis causam, in desperationem deiiciunt. Deinde blandos adhibentes sermones, paeni-
tentiam suadent gratam esse Deo; atque interim peccatum in eius mente acrius ex-

f. 23.

asperant, eique obstrepentes, ut per omnem vitam sic insane se habeat suadent.
Hoc apostolus quoque reputans aiebat: invenio igitur legem, volenti mihi facere bo-
num, quoniam mihi malum adiacet. Nam velle quidem, mihi adiacet; perficere au-
tem bonum non invenio: non enim quod volo bonum, hoc facio; sed quod odi
malum, hoc ago.

2. Oportet itaque monachum non modo in diurno lumine sobrium esse, ve-
rum etiam adversus brevem somni subreptionem vigilare; propositoque sibi iudicii
timore, spiritus vigorem non remitlere, in diabolica scilicet somni ebrietate. Nam
quando in diurna pugna viclor monachus daemonas pudefactos repulerit, hi noctu
supervenientes, hunc in scenam veluti producunt. Quod ipse quoque ad somnum
breviter conversus expertus sum, daemonas scilicet adulantes, corporeos voluptatis
concubitus exercentes, el venustorum vulluum phantasias obiicientes; imaginariae vi-
sionis quasi deliquio mentem abripientes, despondendo mundi praecipua, pretiosarum
opum promissione, servis alque ancillis, odorumque grata effusione; sic decipientes
illudentesque, monachi animum extollunt, atquec ad peccatum patrandum impellen-
tes, corpus cius emolliunt, illa imaginum voluptate carnem inquinantes. Contra au-
tem, illucescente mox die, conscientiam mordent, memoria conturbantes nocturnae
voluptatis, ut ipsum ad feminarum consortium impellant. Sicut enim polenti prin-
cipi praeparant certo in loco satellites sui mensae ministerium, quod ipse iudex par-
ticipabit; ita et daemones somnium diurnae luci praemittunt, cor eius vulnerantes
malarum cupiditatum affectionibus. Neque tamen cum omnibus indiscriminatim ani-
mabus ila se gerunt, sed cum illis tantum quae in Dei famulatu socordes, ad mma-

monae cupiditatem declinant, ideoque et meritam mercedem referunt. Equidem somno
cum me tradidissem, et voluptatum mundi factam mihi oblationem spectarem, visis
huiusmodi obsistebam; consideransque daemonum esse phalanges cum suo principe,
et imaginariae gloriae promissiones, iureiurando inter spectandum spondebam, per
Christi corpus, me proposilis in somnio aclibus operam non daturum. Atque ita
aérea visio dispellebatur, et Christo condicebam virtutes precesque; suscipiens cum
odore suavilatis, simul cum vita, corpus illius ac sanguinem, per quae iure iurando
me adstrinxeram , prudentis viri ministerio. Atque ita ex illa visionis contempla-
tione expergiscebar.

3. Quid autem de eorumdem daemonum malitia dicam? qui si forte homini-
bus iustis praevalere nequiverint, superbiam illis inspirant, et per animi elationem
monacho fucum faciunt, in angelos lucis transformati. Et heu, quod in Dominum
ipsum se transfigurant! promiltentes caelestia, ceu mandatorum et divinae voluntatis
exsecutoribus , atque ita prosternere monachi animam connituntur. Atqui si vigilet
ad Dominum anima, cilo agnoscet mullimodis, praeter illorum malitiam, pessimae
quoque phantasiae multiplicem varietatem. Non enim possunt dlutina contentione
sapiens monachi propositum sustinere. Nam cum hic motu proprio, spirituque vigi=
lans, arcana verba requirit, statim illi a suis impuritatibus invisibiliter evolvuntur.
Et aliquando quidem inexplorati adhuc monachi animum pavore percellunt, et metu
intellectum eius constringunt, manus denique eiusdem laxant, quominus salutare
signum fronti imprimat. Sed cum ad evigilandum confirmatus, Christi nomen enixe
pronunciat, corpus defatigans, crucis symbolo frontem diu obsignando; molestam

* Eocharistia.

f. 27.
* Matth. XI11. 23,

ilico phalangem quasi fulmine fugat; atque effatum illud impletur: allevat Domi-
nes omnes qui corruunt, et erigit omnes elisos. Neque tamen in unica visione ad-
versantur daemones, sed singuli habent proprium scelerum traditum a supremo dae-
mone officium.

4. Mcmores itaque fratres multiplicis illius perversitatis, vobismet consulite :
non enim cogitationes eius ignoramus. Deliciae primum illi initiom sunt coniiciendi
monachi in fornicationem. Unde illum oppugnat constante uredine, id est spiritu
dissoluto, multiformi, fallaci. Atque hoc est primum monacho difficile ad evadendum
materiale obstaculum, carnis videlicet et spiritus inquinamentum. Propterea oportet
frequentiore continentia, mundanis abrenunciare, perpetuaque cum meditatione atque
oratione cogitationes purgantes, a cupidilatibus nosmet cohibere. Nam medicus morbo
medicinam facit; monachus autem fortiter dimicans, daemones confundit. Porro scio
et credo in quamlibet speciem transformari se daemonas; modo quidem in tauros,
ut monachum tentatione timoris pulsent: modo dignitatum potestatisque ambitionem
suadentes, a Dei mandatis mentem avertunt: modo aliquo pulchro vultu monachum
emollientes: modo superbia virtutem humilitatis oppugnantes: insuper terrenis pom-
pis, divitiarum occupatione, munerum acceplione, animam prosternentes, religiosis-
que illam virtutibus tamquam oculis privantes, interque mundi tumultum ad aeter-
num ignem trahentes. Idcirco Dominus quoque aiebat: qui autem inter spinas cecide-
runt, ii sunt qui verbum audiunt; sed sollicitudo saeculi istius, et fallacia divitiarum,
suffocat verbum, et sine fructu efficitur.

5. Prorsus ego scio, monacho continenter viventi supervenisse daemonum tur-
bam, eiusque corpori vehementissimam febrim inspirasse, ut huiusmodi honesto ob-
tentu utentes, mentis illi vigorem infringerent, ita quasi alloquentes: si tu quidem
ieiuniis abuti perges, corpus tibi deperit, gravem morbum incurris ac moreris. Quin
potius comede, inquit, bibe, laetare, quiesce. Num Deus edixit, ne comedas, ne bi-
bas, ne dormias? Sic isti religiosam ac sobriam monachi mentem abripientes, sae-
culi corruptelae subdunt, et exiliali secum aeternoque igni reum addicunt. Item ego
scio vidique transfiguratos daemones in divinam lucem, ut mentis elatione monachum
obtenebrarent. In volucres quoque conversos daemonum naturas saepe conspexi. Ava-
ritiae quoque vitium exitiosum et turpis lucri avidum, et uniVerso mundo absorbendo
inhians : et ecceé ipsummet, in propria substantia egenum erat, miserum, et carbo-
nibus plenum. Vidi etiam stultitiae spiritum, errabundum, tenui capite, garrulum,
largo risui indulgentem: eratque vestis ipsius tegete texta, celsitudo solito duplex,
latitudo quadricubitalis viri. Spiritus hic continentes infestinabat, et ad fornicandum
incitabat. Vidi pariter daemones, qui ad spectandam puellam permovebant: alios qui
cunctas mundi opes spondebant.

6. Civitatem quoque illorum spectavi, sed tamen visionis huius nulla fieri potest
narratio: ibi tympana et tibiae et citharae et organa et alia plura: paterque illorum
diabolus diadema in capite gestans, nulla tamen cum gloria: et adstantium multi-
tudo, sed sine regimine. Atque ad multa impellebat me evidentia peccata: promit-
tebatque fore me cunctarum cius cohortium ducem, cum splendido amictu, qui ve-

stis tamen instar non erat. Ostendit mihi auri quoque thesauros et margaritarum ac
lapidum pretiosorum in latere suo dextro, in sinistro autem plena omnia dolo erant.
Erat illi quoque tamquam filia formosissimi aspectus, quam mihi cum blanditiis og-
gerebat. Ipsa autem primogenita eius erat, nempe peccatum. Verumtamen crucis si-
gnum multiplicem illorom phantasiam dissipavit. Multos denique variosque daemo-
nes transfiguratos in alienas phantasias conspexi, quas ut narrem tempus me deficit.
Nam et in dracones ac serpentes suesque conversi oppugnabant me, meaeque manus
palmam exquirebant ; quam cum non absque crucis signaculo ostenderem, nihil mali
mihi fiebat. Sed etiam de meorum lumborum cingulo decutiebantur, facto crucis si-
gno: cingulum autem intelligo eam quae nos comitatur et adiuvat crucifixi Dei sa-
pientiam, cuius ope, postquam illorum morsus in nobis experimur, venenum inde
exprimimus. Sues autem dico passiones: quae pulsae, et nihilominus reversae, et in
luto se volutantes, disparent peractis peccatis: sed tamen redire sinuntur ad incon-
stantes et voluptarios. Dracones vero sunt, qui multis tentationibus exsufflare adver-
sus nos volunt in hoc terreno superboque mundo.

7. Nos autem cum Danihele vim operantis gratiae habentes, Emmanuhelis vir-
tute defensi, spiritali scilicet armatura, thorace iustitiae muniti et gladio spiritus,
divinis verbis confidimus, quod sicut ille draconem cum Belo, ita nos diabolum pro-
sternemus, eiusque socios sibilantes caudamque versatilem adversus nos commoven=
tes. Ecce enim ne huius quidem vim ignorare nos Deus voluit, ter quaterque pec-
cati flagitiique naturam demonstrans: nam peccatum quidem putore diffluebat, plagam

maximam relinquens: mihique oculi concessi fuere, ut passiones ex ipsa nequitia sca-
tentes agnoscerem. Sed ne sic quidem finem eius intellexi: illa vero foetorem spi-
rabat ; quamobrem procul diffugi. Erat quippe haec fornicatio. Angustiabat autem
animam meam harum duarum foetor, fornicationis atque nequitiae; circumspexique

quonam effugerem ; at locus non erat, quia universa terra foetore earum redunda-

bat. Mihi autem magna voce inclamabant dicentes: o adolescens cur nos fugis? Nam
nostri certe vultus desiderabiles valde sunt hominibus. At enim Deus, propter sin-
ceram tuam erga eum caritatem, nostra tibi dedecora ostendit, foeloremque nostrum
cuius afflatu omnes inficimus. Mihi interim his conterrito advenit sanctus quidam de
caelo, qui me ereptum corroboravit; illasque a meo conspectu ablegavit, quin um-
quam poslea apparuerint, atque earumdem foetorem procul me submovit.

8. Haec ego vidi, probeque omnia cognovi, et his plura me Dominus non ce-
Javit: sed partem aliquam congessi, multa reticens, ob illorum infirmitatem, qui
haec audire non patiuntur. Quare et Dominus parabolas suas turbis proponens, aie-
bat: qui habel aures ad audiendum, audiat. Atque ob haec confirmanda, nonnulla
etiam quae incarnato Salvatori evenerunt, narrabo. Nam quando malorum origo dia-
bolus cum gulae, avaritiae et vanae gloriae perturbationibus, incarnationis tempore
accedere ausus est ad Dei filium tentandum, dicendo: dic ut lapides isti panes fiant;
Salvator exempli nostri gratia, respondit: non in pane solo vivet homo, sed in omni
verbo Dei. Deinde super lempli pinnaculo, cum ei diabolus superbiae lapsum sua-
deret dicens: si filius Dei es, mitte te deorsum; audivit a Domini humilitate nequi-

f. 20.

tiam suam reprimi dicendo: scriptum est, non tentabis dominum Deum tuum. Postea
avaritiam quoque mundanam oggerens diabolus his verbis: haec omnia tibi dabo, si
cadens adoraveris me; responsum audiit: vade post me, Salana; scriptum est enim:
dominum Deum tuum adorabis, et illi soli servies.

9. Harum itaque diaboli artium conscii, o carissimi, curemus eum conculcare
humilitate atque obedientia, palientia et caritate, in spiritu mansuetudinis ambulan-
tes; ut sic in Spiritu sancto complantati fiamus in similitudinem Christi: divitiarum
tumorem extinguentes, superbiam abiicientes, gulam omittentes, appetilus ardorem
compescenles, membra frigefacientes per omnium cupiditatum continentiam: oculum
simplicem habentes, aliena formositate minime illusi, neque adversus Dei scientiam
pravis cogitationibus elali; sed peccata semper deflere curantes, sedulo in precibus
perseveranles, aegrolis studiose ministrantes, verba contradiclionis omittentes, con-
tumacem aurem non habentes, cum gravitale decenter viventes, non cum vana glo-
ria; haud vitantes sanctorum conversationem, ab usuris alieni, victu pauperem non
fraudantes, proximum non pulsantes. Haec quippe omnia diabolicum errorem.expel-
lunt, et sic agentibus nulla adversitas praevalet. Quia, prout scriptum est, jntenden-
les arcum ipsorum, rem amaram, defecerunt scrutantes scrutinia. Sic ergo oportet
expugnare daemones, et preliosam margarilam adquirere, et thesaurum qui eripi ne-
quit; et inter fideles ac prudentes oeconomos numerari: ut veniens Dominus inve-
niat nos de quinque talentis decem effecisse, atque constituat super cuncta promissa

ab se bona decem civitatum, id est septem caelorum, Deique civitatis, regionis im-
putribilis, paradisi deliciarum. Ergo splendidas fidei tenentes lampades, nec non elee-
mosynae erga pauperes, in his corporalibus vasis vigilate, ut cum tubae clangor so-
nuerit : ecce sponsus venit; cursim pergamus cito in occursum eius clamantes: bene-
dictus qui venit in nomine Patris, Deus de Deo; cui honor et imperium per saecula
saeculorum. Amen.

SERMO X.

DE INCERTA HOMINUM VITA.

1. Vitae decor, incerta est pulchritudo: et palatiorum ornatus, umbra prae-
teriens: quia caclum et terra transibunt, et in nihilum cuncta redigentur. Oculi Do-
mini super metuentes eum, ut faciat semper cum iis misericordiam. Quum ergo gran-
dem expectent consolationem, hortatur eos divina scriptura dicens: qui timetis Do-
minum, expeclate misericordiam eius; et ne declinetis, ne forte cadatis. Et scio ego
hoc prophetae dictum deiicere me ad inferni barathra, per terrenarum rerum prae-
cipitium: in his enim totum est diaboli barathrum, quod ad periculum trahit per-
ditionis. Hac nimirum temporalium et corruptibilium bonorum machina volunt dae-
mones eos decipere, qui pie vivere decreverunt. De quibus etiam Esaias aiebat: obli-
quaverunt ad iniusta justum, At vero cum cordatus aliquis ingruentem undique con-
cupiscentiae turpitudinem debellare studet, tunc Deo triumphale canticum attollat

dicens: si mei non fuerint dominati, tunc immaculatus ero, et emundabor a delicto
magno. Polius vero satagat virtutibus extinguere tela maligni ignea, quae turpibus
praesertim cogitationibus exacuuntur; et immobili fidei consonent opera: ut spes pa-
tientiam operetur, et patientia probationem, probatio autem caritatem non fictam.
Tunc ceu fulgur gratia caelitus humanae animae interiora illuminat, praestigiasque
discussas cito dispergit, et deilatis victorialia praemia affert.

2. Celeroquin ego novi me esse aridum foenum, et tamquam florem liliorum
in agro, quae Deus auget et vestit: vita mea dissolvitur, et in pulverem converten-
dus sum. Sicut enim per tempora foenum, hodie est, cras autem in clibanum mit-
titur, ita mors miserandis cum lacrymis ad eam cunctos necessitatem pertrahit: pae-
nitentiae vero in aliud tempus dilatio me decipit: nam cum peccatum meum con-
sidero, mori formido: et cum huic meditationi indulgeo, delectabilia diffugiunt : se-
nectus mentem meam occupat : sepultura mortualis, me praeceptorum observantia
nudum atque imparatum, in iudicium postulat. Laterculus formatus fui, et post tem-
pus dissolvor, atque in terram unde sumptus fui relabor. Arbor fui florida, sed nunc
senio corruptus succidor ad comburendum. Triticum sum albescens, et a falcatis ans
gelis metor. Time, anima mea ignitos ministros, qui ad te in illa necessitate ven-
turi sunt; et sinceros adquire amicos per abrenunciationem, ante duodecimam horam.
Pudori tibi sit, o anima mea, non paenitere dum vivis, ne postea inimico succumbas.
Misericors ex immisericorde factus, indulgentiam lucrare, et fulgurantium angelorum

vultus ex ira ad lenitatem converte. Miserere, o anima mea, ut misericordiam con-
sequaris: et pusillanimes pauperes recrea, ut horum gratia, ex morte et lacrymis in
regionem viventium ad quiescendum transferaris, et Domino placeas. :

3. Vae morli peccatoris malae! Non enim aequum est mutum corpus deflere,
sed animae potius damnationem deplorare. Qui hodie vivit, cras moritur; et a pa-
tria cognatisque proterritus, in incognitam regionem abducitur, pavore consternatus:
in aerumnosam viam ab immilibus deducitur, suam in cruciatibus infelicitatem prae
oculis habens. Vae malo peccatoris fini! quandoquidem haud par est de corporis in-
teritu tristari, sed animae polius secundam mortem elugere in aeterno igni. Vae,
quia vivens in rerum corruptibilium usu oblectatur; corpore autem dissoluto, cru-
ciatibus a ivdice addictus torquetur! Vae, quod mentis gaudium, pulsat aggravatque
tabernaculum nostrum in tremendo iudicio! Vae, qui perdiderunt patientiam! Quid
acturi estis in adventu Domini? Metue, anima, tremendum tribunal: time tenebra-
rum damnationem, et ignem inextinguibilem: quia Dominus retribuit unicuique iuxta
opera eius: praeceptum posuit, quod non praeteribit. Huius vigilantiae gratia, di-
ctum est: beati, quorum remissae sunt iniquitates. Item : beati omnes qui timent
Dominum : et qui ambulant in viis eivs, qui etiam manducabunt labores manuum
suarum. Et exultabunt sancti in gloria. Item, beatus qui intelligit super egenum et
pauperem, quia in die mala liberabit enum Dominus, et conservabit ac vivificabit eum.
Item, beatus vir qui timet Dominum, quia in mandaltis eius volet nimis. ltem, beati
immaculati in via, qui ambulant in lege Domini, et scrutantur testimonia eius. Ad

haec mirifice reliqua quoque magni psalmi hominem informant. Item, iucundus
homo qui miserelur et commodat, disponet sermones suos in iudicio. Item, beatus
qui operatur iustitiam omni tempore.

4. Item Dominus in monte residens, mercedem sanctis retribuens iuxta opera
eorum, beatitudines sic distribuit: beali pauperes spiritu, quoniam ipsorum est re-
gnum caelorum. Beati mites, quoniam ipsi possidebunt terram. Beati qui lugent,
quoniam ipsi consolabuntur. Beati qui esuriunt et sitiunt iustitiam, quoniam ipsi sa-
turabuntur. Beati mundo corde, quoniam ipsi Deum videbunt. Beati pacifici, quo-
niam ipsi filii Dei vocabuntur. De his propheta quoque Esaias dicebat: beatus vir qui
facit haec, et homo qui haec apprehendit. Item, oculi Domini super iustos, et aures
in preces eorum. ltem, pretiosa in conspectu Domini mors sancltorum eius. Animae
autem eorum in manu Dei, et non tanget eos lormentum ; quia spes illorum immor-
talitate plena est. Item, gaudebunt in multitudine pacis, et habitabunt per saeculum
saeculi. Dicent quippe laetanter dum iter ingrediuntur: spiritus tuus bonus deducet
me in terram rectam; et propter nomen tusm Domine vivificabis me, el in iustitia
tua educes de tribulatione animam meam. Vae autem, quoniam in hora necessitatis
peccatoris peribunt omnes cogitationes eius, atque in aeternum mors praecox depa-
scet eum! Nam sepulcra sunt habitacula eorum perpetua, et gloria ipsorum non de-
scendet post eos. Mortis huius horrorem David quoque contemplans clamabat dicens:
verumtamen Deus redimel animam meam de manu inferi cum acceperit me. Sed




SERMO X. 49
dowpgrw dyfirey, @ Sapams weis Nimegr Suvary, aip ™ dofesor, @ ondank
d9uratos, oxor@ ifamegy, 1y & XAaSuos @ & ﬂguy,«bc W 3ovrmer alm i mALm
F dparoudry s W dyadnr ipjacias w 3D mAwry TH deya xeinlarre, diyer-
pnSmoorray 4% W xarxelrov oL )cie N & roiabrans dddAsgousTay & SavsoAO
oo * dy w A0 dmora, T Aegoviwey, momowSy T xexg a tASn m dgada:
%) TN Sy ™ xefue oy e e @it I ¥ xoouov a0y Smonmdv, @ xale-
Qegrély T wegonaiepys bmwg ¥ Yuxko dxorgsov sis wko aiwvioy xapdhowpdy SkAL-
xarSupdy 19) Sxrepwpundily Sx s rouetr® drasuvig, {f) ¥ Igpwesmmm T
stpeauetO 18 obpars: 1J} (@ 8 xvets 2o *, gty Agplwpdy dg & IO
& i Baorda T dpardy, xg) 1i 8 mBos T @iy sis xabymue 1S, sis Hpkpar
Xersod: dvraf gde i Nfa, due o r0mbie wpenrd waB, xf # pugaroouin oub
o warayio xay dyadd 1y Cwomid mveiuen, mynn @ yub xg dd i s S ald-
vag W aldvoy: dpls.

AOTOZ 1A’ (I).

TIEPI HONHPAZ TEAEYTHS AMAPTQAOY KAI ANAIIAYZEI KOIMHZEQZ AIKAIOT.

a'. @ém-r@' arprordy mome, @ ¥ wry panplw 8le ¥ oixdwy pweisw
hrverdy, @i dv & Bavsoros 1o * wdy &) axpriy wesduol sior, wegaysory eis

omnia uno dicto concluduntur: mors peccatorum mala; quia finis eorum, iudicium
corporis animaeque secundum severitalem incorporeorum angelorum: et damnatio
ad secundam mortem, ignisque inexlinguibilis, et vermis immortalis, tenebrae exte-
riores, fletus et stridor dentium. Hic finis est bhene agere negligentium; nam talen-
tum otii amore abscondentes, separabuntur cum damnatis. Quippe de desidentibus
in peccatis huiusmodi aiebat apostolus: quorum finis interitus. Qui dicunt, faciamus

mala ut veniant bona. Et rursus: quorum iudicium iustum est. Propterea totum-

mundum oporlet dimittere, et temporalia contemnere, ut impunem animam aeternae
vitae servemus. Dealbemur et clarificemur, ex hac terrae fovea emergentes, iuxta fir-
mamenti caelestis splendorem. Nempe prout est Domini dictum, iustificati fulgeamus
sicut sol in regno caelorum, id est patris lJuminum, cum gaudio nostro, in diem
Christi. Ipsi enim gloria cum benedicto Patre debetur, omni tempore et nunc ct sem-
per per saecula saeculorum. Amen.

SERMO XI.

DE MALA PECCATORIS MORTE, ET QUIETA 1TUSTI HOMINIS DORMITIONE.

1. Mors peccatorum mala: quorum refricanda idoneis testimoniis memoria
est. Et quidem de ipsis ait apostolus: quorumdam peccata manifesta sunt praece-

(1) Hactenus ex codice vat. 2021. Deinde in XVI. XXI. XXII. XXV. XXVI. XXVIII. XXIX.
alio quoque vat. 2089, aeque pulchro ac vetere, in- In bis ergo novem, priorem codicem dicemus A,
venimus novem ex his sermonibus, nempe XI. XIV. secundum B.
7

f. 35.

*Matth. XIII. 43.

A 1. 35.
B. 1. 73.

*L.Tim. V. 2.

dentia ad iudicium ; quosdam autem et subsequuntur. Namque et Adamum reum pec-
cati factum, morli obeundae Deus addixit. Ad hisce flagitiosorum hominum peccatis
Pentapolim sulphure et igne purgavit Deus. Aegyptios cam Pharaone propter infan-
tium interfectionem, plagis et demum in mare rubrum submersione punivit. Populum
peccantem gladiis interimi sivit. Dathanem atque Abironem et Corem seditiosos, cum
populi turba, igne correptos terra infodit. Prophetam in Bethel dicto non obsequen-
tem, ferino leonis furori contradidit. Neque in his tota ultio stitit; namque univer-
salis peccalorum retributio secandam mortem expectat ad damnationis sententiam.
Quamobrem mala est peccatorum mors: eos enim sine fine miseriis obvolvet, quia
vermis eorum non morietur, et ignis eorumdem non extinguetur, et fletus stridor-
que dentium numquam desinent, neque illos perditionis tenebrae destituent. Mors
denique peccatorum mala: namque in corporis dissolutione, cruciatuum multitudi-
nem subeunt, et ignearum clavarum ictus perpetiuntur. Tunc mundi recreationum
obliviscuntur, et patratarum iniquitatum memoriam improbam retinent ad damnatio-
nem: alque ita ad tartarum compingentur. Nihil proderit aurum ad impetrandam
filiis suis et affinibus amicisve clementiam; quia iam ad alium statum immutabili de-
crelo translati morte extinguuntur, vindicem sententiam experturi.

2. Qui ergo pio desiderio requiem expectat, is mortem cogitet, suamque vi~
tam tremendi tribunalis iuri conformet; et dum tempus habet, bonum operetur in
omni virtutis genere, voluptatum flagitium invicte repellens, per voluntariam pau-
pertatem et a mundanis rebus puritatem: et mortalitatem hanc cum Deo vivificet, be=

nignitate impertita utens: atque ila fiduciam habebit in adventu sempiterne viventis
Christi, iucundamque cum angelis in caelis conversalionem. Nam peccatorum laetitia
et gaudium abscedunt: sincere autem paenitentibus, et mandata ut ait David custo-
dientibus, retributio multa. Quippe mors eorum ad immortalem vitam sanctificatur.
Tunc salutaris occursus, tunc pacificum sanctumque osculum, et non caduca gloria,
exultationis iubilatio, hilaritas sempiterna, corona iustitiae, gaudium in excelsis uni-
versi exercitus archangelorum. Quia pretiosa in conspectu Domini mors sanctorum,
atque in hac merces multa, bonorum deliciae, indumentum immortalitatis, Jaus im-
maculatae vilae, tabernacula non peritura, thronus honoris, regnum sine fine, here-
ditas repositorum ab aeternitate bonorum, a diligentibus Deum fruendorum, cum
imputribili corpore ad imaginem gloriae Dei conformato. Quia iuxta hymnographum,
custodiet Dominus omnia o0ssa eorum; et redimet Dominus ex angustiis malae pecca-
torum mortis animas servorum suorum, et non delinquent omnes qui sperant in eum.

3. Quod vero defensione careat, is qui iudicii ignorantiam simulat, ipsi nobis-
met conscii sumus. Vel enim iustorum vitas dicimus beatas, infusa a Spiritu nolione;
vel cum aliqui peccant, vulneramur in corde, quod repositum illis ignem non igno-
rat. Tum in ipsorum morte peccata comploramus dum ad sepulcram deducimus.
Talia quippe habemus testimonia neglectus nostri, et quod scienter peccemus. Cur
igitur qui inutili proximum tuum comitalu decoras, temet ipse non inspicis? Ideo
ante quam alterius mortem lugeas, peccata tua delestare, ac resipisce, ne consors
illius factus, similiter moriaris. Ne igitur atris vestibus mortem proximi honestes,

benivolentiae causa, quod nihil prodest, sed indue humilitatem, castigans corpus et
ieiuniis affligens atque aliis huiusmodi reclis operibus, ut dum secundam mortem
defles vitam adquiras. Nam secunda mors non solius corporis, sed etiam creatae si-
mul animae, cum sit iudicialis, aetlernum decernet interitum. Ante igitur quam multa
cum cura exilum proximi tui prosequaris, sedulo lavans, et tamquam in gaudio no-
vis vestimentis exornans, et mox ad epulum propter eum convertaris atque ad po-
tationem, quasi in sacrificii die, tabernaculum (corpus) tuum purifica a flagitiis, et
honorifice compara ad odorem suavitatis, per mundanarum voluptatum mortifica-
tionem, ut immortalitate induaris ad aeternam vitam: nec ulterius ceu peccator in
secundae morlis corruptione epulum vermis immortalis fias. Nam qui Domini mor-
tificationem amplectitur, et angelicam vitam in corpore gerit, hic demum prudente
oeconomia sibi ad vitae novitatem exsequias, ut ila dicam curat, intra spem immor-
talitatis semet veluli abscondens.

%. Cur igitur, homo, excusando excusas patris matrisque vinculum, sororum
atque filiorum, opum et gloriae, sic materiam ad tenebrarum mundi rectores com-
portans? Hinc Dominus aiebat: sollicitudo saeculi istius, et fallacia divitiarum atque
aliorum terrenorum, suffocat verbum, et sine fructu efficitur. Memento periculorum
in angusliis mortis secundae, cui non prosunt neque parentes, neque uxor, neque
liberi, neque amicus, neque aurum, neque argentum, neque corruptibilis gloria; nisi
ad constituendum opus in ordine remunerationis. Quippe homine omnia deserente
in interitu suo, non descendet in sepulcrum gloria eius post ipsum. Perfecta vere

salus est per opera psallentem dicere: verumtamen Deus redimet animam meam de
manu inferi, cum acceperit me. Et si per te vereris parentes tuos qui in somno volu-
ptatis concubuerunt, suscipe potiore iure creatorem inspiratoremque activae animae.
Hunc quaerens expecta, ne corruptelae adhaerens in mundanam materiam proruas.
Aeternam vitam apprehende : posside incorruplibilis sponsi gloriam, et illa omnia
quae in regno caelorum praeparavit, deliciis choreisque indulgens in paradiso, pro-
pter rectam mandatorum Dei observantiam. Et caveamus, ne contraria bonis pro-
missionibus errore nostro merentes, in ignis fornacem proiiciamur: ibi enim erit,
inquit, fletus et stridor dentium: a qua per domini nostri Iesu Christi misericordiam
liberari satagamus; gratias agentes Deo patri per ipsum, cum sancto Spiritu; cui
honor et potentia per saecula saeculorum. Amen.

SERMO XII.

DE SECUNDO ADVENTU DEI VERBI, ET DE IUSTA RETRIBUTIONE.

1. Ad beatam gloriam manifestationis magni Dei et salvatoris nostri Iesu Chri-
sti accedentes, o filii lucis, sapienter hanc considerate; et a terrenis negotiis expe-
diti, advenientem in nubibus caeli cum virtute multa, possidere conemini. Ecce enim
gloria Domini apparebit, et videbit omnis caro salutare Dei nostri: quo tempore vir-
tutes caelorum commovebuntur, et terra circumagetur, angeli pavebunt, iusti exul-
tabunt in aeterna claritate. Appropinquavit enim eis regnum, cum corporis incorru-

f. 39,

f. 39.

ptibilitate, singulis pensum suum proferentibus. Tunc alienae a fidei lumine gentes
conturbabuntur : qui autem in Christum speraverunt, mirabili salute sua laetabuntur.
Dicent enim: ecce Deus noster, traiectoque igneo flumine, unusquisque secundum
opera sua destinabitur. lbi pro suis laboribus invenient iusli vitae semitas, cum fidu-
cia et angelorum honore, et requie multa. Ibi impii cam tremendis minis vindicem
iram experientur: etenim corripiet eos ira furorque, dolor ac gemitus, in inextin-
guibilem ignem abeuntes ad perditionem, ut ibi devincti in perpetuis poenis perse-
verent. Nihil iura proderunt potentium terrae, neque rex aut princeps aut iudex
aurum vel munera pro sua anima dabunt: potentes enim ob ea quae peccaverunt
polenter punientur: et quia iusto iudicio neglecto, pauperem sine causa damnave-
runt, condemnabuntur. Non enim reverebitur cuiusquam personam omnium domi-
nus. Quod si minimus aliquis in minimis peccaverit, benignam indulgentiam conse-
quetur. Cuncli vero terrae termini, cum caelestibus atque infernis dicent: iustus es,
Domine, et iustum ijudicium tuum, quia aequitatem et iudicium dilexisti. Tunc ne-
minem liberabit parentum aut cognatorum compassio, neque gloriosa iactantia com-
mendationem ad veniam praestabit. Neque rursus diviliae defendent, quasi admira-
tione sui percellentes.

2. Haec impiis evenient, quia a pauperibus fratribus pignora abstulerunt, cae-
des fraudesque suscilarunt, humiliorum hominum pupillas fregerunt, pecuniam usu-
rae causa commodaverunt, personarum respectum habuerunt, pravisque curis men-
tem suam oppleverunt, debitori bucellam abstulerunt, et famelico panem subduze-
runt: iustum hominem sine causa circumvenerunt, impium muneribus acceptis extu-

lerunt: epulis indulgentes, tamquam in sacrificii festo: lectulo ipso pauperem spo-
liaverunt sibimet vindicantes; et gloriam Dei, id est hominem ad imaginem Dei ae-
que crcatum, propter eius egestatem, spreverunt. Quid ni potius, o dives, ad ean-
dem te bonitatem accommodas illius qui te in vitam eduxit; benignitatem pauperi
impertiens, quam ipse tibi conquiris? Quid ni, inquam, egenum potius quam mundi
potentem suscipis? Cur conservum fratremque suum aspernaris? Nonne ex eadem
substantia plasmalus es? Simili in ventre conceptus fuisti, parque omnium ingressus
egressusque de mundo est; et unusquisque in terram unde sumptus est dissolvetur.
Tamquam caput immortale habere tibi divitias putas, neque mente revolvis magi-
strum regemque Davidem, qui nos modestiam in cunctis vitae actibus tenere admo~-
pet, novissimorum memores, his verbis: ne timueris cum dives factus fuerit homo,
et cum multiplicata fuerit gloria domus eius: quoniam cum interierit, nihil omnino
sumet, neque descendet gloria eius post ipsum,

3. Specta enim, o homo, illum qui omnibus divitiis redundat, propter te in
praesepi pannis involutum iacentem more pauperum: et illum qui perpetua angelo-
rum voce celebratur, propter te Pilato praesentatum: illum, inquam, qui aeternam
sublimitatem naturali sua immortalitate possidet, tui causa morli suppositum, ut te
lapsu tuo pereuntem reparet per benignitatem suam. Quamobrem nemo adversus al-
terum infletur, vel gloria vana oblectetur, dum alta petuntur; sed cuncti modestiam
adament, humiliter sentiant, neque conservorum fratrum vultum pudore afficiant:
verberari potius pro Christo, quam verberare velint; iniuriam pati magis, quam in-
ferre; spoliari, quam spoliare; dare quam accipere. Simulque peccati maculis carea-

| Y 8

mus: organa, plausus, voluptates, tibias, cymbala, feminarum congressus, et pre-
tiosi vini potationes vitemus: ut puro pura serventur, dum innocentiam sectamur.
Quasi purgamenta mundi huius publice traducamur: conviciantes nobis homines ho-
noremus, non autem in eos vicissim contumeliosi simus; ut glorificemur cum Christo,
qui se samaritanum appellari audivit et habentem daemonium. Denique cuncta eius
mandata accurate observantes, numquam irascamur, ut ille vicissim nobis peccanti-
bus non irascatur. Si patientes fuerimus, maiorem eius erga nos patientiam experie-
mur ; si misericordes, misericordem habebimus: si pro inimicis oraverimus et pro
nocentibus, peccata proximis remittentes, multam Dei indulgentiam, et peccatorum
nostrorum oblivionem apud eum consequemur. Id enim ipse beata voce sua nos do~
cet dicens: dimittite, et dimiltetur vobis: et qua mensura mensi fueritis, remetietur
vobis. Ideo ante eius iustum tribunal consistent reges superbi, nudique et obtorto
collo, in aeternam mortem eum acerbis cruciatibus compingentur. Illinc damnatus
princeps in ignem inextinguibilem mittetur, in profundum locum, in caecas tenebras,
ad vermem immortalem: quia scilicet scelestum ob dona absolvit, et pauperum iu-
stum ius dissimulavit, viduis illorum iniurius fuit atque pupillis. Et quidem ille etiam
qui luxuriose vivit, alteratis cibis morietur. Interim cum omni fiducia iusti hominis
iudicium fiet: is cum ipso Domino glorificabitur in regni throno, angelos qui pecca-
verunt iudicans, et ab archangelis laude ornatus. Etenim qui laudabilem vitam in
Christo sancti vixerinl, tunc accipient speciosam regni dignitatem, et diadema de-
coris possidebunt, cum caelestis regni praemiis, et ad aeternam vitam introducen-
tur; prorsus incorruptilium bonorum delicias, cum ipso Domino in perpetua quiete

manentes, eique gratias cum ineffabili gaudio agentes; cui gloria et potestas per sae-
cula saeculorum. Amen.

SERMO XIII.

DE IS QUI OB SUPERBIAM PROMISSIONIBUS DEl EXCIDUNT.

1. Natura nobis progignit plantas quasdam, quae utpote humi repentes, vi-
dentur humiles, et nihilominus fructuosae et floridae sunt, atque agricolam valde de-
lectant. Sic eliam pauperes spiritu fructum suum in corporis stipite ad maturitatem
producentes, gaudium plurimum Dei et electorum angelorum conspectui exhibent:
quorum meminit quoque David dicens: ego vero sicut oliva fructifera in domo Dei.
Sicut autem procerae arbores, quae foliorom copia luxuriantur, sed fructuum dul-
cedine carent, ferro sectae igni traduntur, ita pariter superbia elati, celsi utique hu-
manis obtutibus apparent, sed tamen vacui iustitia coram creatore, ab hominibus
quidem laudes referunt, reapse autem camino ignis digni sunt, ubi est fletus et stri-
dor dentium. Ac veluti celsarum arborum combustio cinis fit; ita etiam superbos
tenebrae manent exteriores. Sic enim publice edixit Dominus: quod hominibus altum
est, abominatio est ante Deum. Quare et Adamus dum superbe Deus fieri vult, in
infernum decidit, et inobedientia sua cunctos morte multavit. Christus autem natu-
raliter Deus, dum humiliter patri obedit, perditum mundum, velutli ad novum sta-

tum reducens, vitae reslituit, et ignominia contempta, sedet in dextera throni ma-
gnifici in excelsis. Pari ratione pauperes quoque spiritu, aeternaliter caelesti regno
donabit, quemadmodum per prophetam ait: sapientia filios suos exaltavit, et appre-
hendit diligentes se. Propterea et Dominus aiebat: beali pauperes spiritu, quoniam
ipsorum est regnum caelorum.

2. Porro superbiae elationem cavens, scriptura, admonet te his verbis: noli in
altum te atlollere, ne forte cadas. Sed et Esaias clamabat: dies Domini adventat,
super omnem arrogantem, et elatum, et excelsum. Et oculi sublimes conterentur.
Quinam vero sit superbiae casus, et quaenam humilitatis iustificatio, exploratum est.
Nam diabolus volens Altissimo fieri similis, gloria excidit: at Christus patri consub-
slantialis cum esset, quatenus Deo par erat, caelos inclinans, et in terram veniens,
nullius hominis conditionem refugit. Sicut etiam divus apostolus his mihi verbis te-
slificabitur: quod lesus Christus dives cum esset, propter nos egenus factus est, ut
nos illius inopia divites essemus. Et quod Christus non se ipsum glorificavit, sed ille
potius qui ad eum sic est locutus: filius meus es tu, ego hodie genui te. Haec cum
videas Dominum humilitatis gratia prae se ferenlem, cur tu superbiae culpam con-
trahens, ais fratri tuo: mihi non anteibis, neque tibi ministro, quia te maior sum.
Haec enim portio est Antichristi sublimia affectantis, et adversus Dei scientiam se-
met efferentis.

3. Considera, o homo, Christum humilem corde. Disce ab apostolico oraculo
dicente: in captivitatem redigentes omnem intellectum in obsequium Christi, et in
promptu habentes ulcisci omnem inobedientiam, cum impleta fuerit vestra obedientia.

i T e i e~

gy e s

ST e TN et



SERMO XNl 59

F 99 ddond Asgwre * & Jeaar & Ouiv mbyas 6, tw mayry tgar®, xadus @
6 o5 78 drdepmov obx IAIY SfgxomOlony dma Sfaxoviory, xgy Subey ¥ Nuykd durd
AUBov dvii ToAAGY: AN ob pime GlTe Mesicas, pn % v ™ Pegbeor s dvew
xrfoews, SNIALS § xgvirer F xapdiar, xavraary sis & dx efest 6 b gy aepes,
7 detonas dvlegmis; & @RaTloroNus Qaoxar meviw, @ Figw Huwyss, @ dmtrouey
quvaunds, 1y wis F Bis wiiow dmGlapls @ adivy & w X avoddfias oupTopan:
€ o0 uGANY of umugvsieis T8 Savsods Atgorross * & ¥m dvSepmis ngsonor, Xessob
daros dx dv apler wn &y dpioxar aipd *; drSepmuis Wis anuaegy So1, @ aleror dx
&1 3fe wpoonasgoy Jofan, i ' Sngl da Hferiorn; b Svapdy i xpuiTa S xapdias,
Jwpeitay IAs0iwg & Qarepd T dgadn X dAndE; durd Mfng, wis & T Xoisd edaps-
sSow n&m;f > @ mungiar ¥ sbayfsainko Nduoxariar Atysear * & woid 0 Nia cuy pa
pave & dpseed au o @ s iAeugounas Savfem wdn moidy uwesdw T drIes-
w5 wpos T pn Sabliy ix’ dudly, @ Smogdy ¥ udov 3fg 95 T xpuel wrordue,
@ = T dogedss mufls pi Aardaromdn: iugards xor dfiar Smdidry . jensy.
& CAAN Toue dpeige e dpEAeiar dNApaly Cravomonpl: xdym oo tes un dA-
204 sis ¥ xowoviar iQsaroupos, Sarareays iavrv xevoddfiz xg) S\nropegTun: tis 5
x9) S0eAdar Gy, pAAINGY, a5 & TIAANG, TUATE B 20O, @ xexvpw; Tmetsum Eh
i Kouoromad W wez bivier xaxdv, & sworweln mvevuar® Atyer 2l obearie
Jeaviry irgdnm uor & Soge sis dpeAaar Y Gy T paAI9r Qofecdy xermeroy hryods
7 xelexeivov sis aidviov Suvarov xg) mpwelas muegs € Gime Atywv, pn xalexeirs,

Hoc enim Dei quoque filius docuit dicens: qui voluerit inter vos magnus fieri, sit
omnium postremus; quemadmodum et filius hominis non venit ministrari sed mini-
strare, et dare animam suam redemptionem pro multis. Tu vero cum nihil horum
adhuc patraveris, et supernae vocationis bravium nondum acceperis, tumidum cor
gerens, de his gloriaris quae adeptus non es. Quod si forte es adeptus, cur placere
hominibus studes? vana loquacitate dictitans: ieiuno, pauperes alo, uxore abstineo,
mundi rebus omnibus nuncium remisi. Atque ita in hac iactantiae culpa oblectaris;
nec illud potius apostoli cogitas: si adhuc hominibus placerem, Christi servus non
essem. Cuinam itaque servire mavis? hominibus ne, temporalis gloriae causa, qui
hodie sunt, cras non apparent; an Deo in aeternum manenti? qui  abscondita cordis
videns, donat affluenter in manifesto verae suae gloriae bona iis qui in Christo eidem
placent, et evangelicam exsequuntur doctrinam dicentem: quid faciat dextera tua,
nesciat sinistra tua. Quare et eleemosynas vetamur largiri coram hominibus, ut ab
his videamur, atque ita mercedem amittamus. Namque ob ea quae clam facimus,
patri illi inenarrabili non sumus incogniti, qui bona publice pro meritis retribuit.

4. Sed forte dicis: ad fratrum utilitatem sic ostentavi. Ego autem tibi aio: cave
ne dum alios ad bonorum communionem trahis, te ipsum vana gloria ac superbia
perimas. Quod si de utilitate animarum sollicitus es, pectus potius aeque ac publi-
canus pulsa, pronusque ad confessionem peccatorum accede, in spiritus angustiis di~
cens caelesli domino : propitius mihi esto, Deus. Et interim ob utilitatem anima-
rum, futurum narra tremendum iudicium, a quo aeternae morti et acerbis crucia-
tibus addicimur. Atque haec loquens, cave alios condemnes, ne ut ille, qui semet

iustificabat pharisaeus, culpa te irretias; dum non ob Dei gloriam utilitatemve au-
dientinm loqueris, sed quia vanae gloriae pondus sustinere nequis. Ulique et Sal-
valor, cui nota erant corda pharisaecorum, illos reprehendens aiebat: vos estis qui
vosmet iustificatis, sed corda vestra novit Deus. Ob utilitatem animarum, ante quam
laudem tibi tribuas, evolve arcana cordis tui, eiice de oculo tuo trabem ut postea
videas quomodo de oculo fratris tui trabs eiicienda sit. Nonne audisti, quod omnis
qui se exaltat, humiliabitur, et qui se humiliat exaltabitur? Nam postquam tibimet
iustus visus fueris et peccalo haud obnoxius, superest ut cum Davide propheta di-
cas: ecce in iniquitatibus conceptus sum, et in peccatis genuit me mater mea. For-
tasse reus non es furli, iniuriae, blasphemiae, iniquitatis in proximum, altercationis
cuiuslibet, et fornicationis sive corporalis sive spiritalis, id est concupiscentiae. Sed
si forte gloriaberis quod corporali non sis iniquinatus peccalo, haud tamen negare
poteris quod vagante oculo alienos vultus spectaveris. An fortasse allegorica tibi vi-
detur Salvatoris oratio: qui viderit mulierem ad concupiscendum, iam moechatus est
eam in corde suo? Quem hominem, quove in loco reperiemus haud obnoxium carni
circa obiecta, ob pravi mundi videlicet fascinationem? quandoquidem et beatus Pau-
lus id innuens aiebat: datus est mihi stimulus carnis, angelus Satanae. Propter quod
ter Dominum rogavi, et dixit mihi: sufficit tibi gratia mea; nam virtus tua in infir-
mitate perficitur, In hac autem conditione conslitutus fuit, ne glorietur omnis caro
coram Deo, sed occultis humilitatis actibus insistendo, omnino speret ab eo qui so~
lus est impeccabilis, qui voluntate sua impium per paenitentiam iustificat.

5. Igitur tamquam terra concretus, magnopere mente concipe divinam cogita-
tionem; et aeque ac Abrahamus et Iacob, temet spernens dic: existimo me terram ac
pulverem. Neque typho inflatus renuas ministrare fraterne conservo tuo, pro quo
Dominus mori misericorditer dignatus est: atque haec ob oculos ponens, ail: quem-
admodum ego feci vobis, ila et vos invicem facialis. Peccato carentem te appellas,
atque homines reverens conscientiae tuae vulnus celas, quod tamen ipsis factis in-
victo Dei oculo patet. Putasne Deum non cernere, quod occulte in corde tuo agitlur
opus? Num timorem negligis eius qui_scrutaturus est corda et renes inaestimabili
igne? Certe si hanc conviclionem considerares, vitiorum loco temet virtutibus exor-
nares: atque ita conscienliam tuam compesceres ab adhaerentibus maleficiis. Ecce
enim Esaias, quamquam ipsam Dei faciem videbat, attamen se miserum pollutumque
appellabat. Dominus autem praecepit, ut postiquam mandata eius exequi valuerimus,
tunc servos nos inutiles existimemus. Cur ergo te pudet hominum qui vermium esca
futuri sunt? Profecto instante illa necessitatlis hora, vila tua palam coarguenda est,
et spectaculum angelis eris, cunctisque populis abominabilis. Quam patriam exul pu-
tas le adepturum in illo universi mundi conventu? nullam aliam, scito, praeter inex-
tinguibilem ignem, ubi et alia consequenter supplicia sunt? Propterea scriptura dicit,
ne gloriemini, neque excelsa loquamini cum superbia, neque prodeat iactantia de ore
vestro. Superbia haec initium cadendi fuit primo creato Adamo, quae nimirum mater
est rerum omnium quae in errorem deducunt. Superbis resistit Christus, humilibus
autem gratiam dat.” Superbia enim extollitur ad grandia et mira, practer modulum

suum blaterat, nec spectat mortalitatem, neque inferorum meminit, ubi com paeni-
tentia clamant: quid nobis profuit superbia, et divitiae cum iactantia quid nobis con-
tulerunt? Cuncla illa praeterierunt, nullumque virtutis indicium exhibere possumus.
Gigantes quoque ob superbiam, illi inquam turrium expugnatores, dum alta petunt,
confusione correpti fuerunt, exemplum facti eorum, qui ob suam elationem, in cor-
poris dissolutione, supplicia incurrunt. Nemo enim verborum artificio permovebit
repertorem sapicntiae Deum, quem nihil latet : neque corporum vastitate, aut virium
magnitudine terrebit illum, qui pelle et carnibus hominem vestivit, ossibus nervis-
que compegit, rursusque in terram resoluturus est. Profecto et corruptibilium ma-
terialiomque opum possessores irridebit ille, qui omnium divitiarum creator est Do-
minus. Quare et divinum oraculum deterret dicens: non glorietur fortis in fortitu-
dine sua, neque dives item glorietur in divitiis suis. Sed in hoc, inquit, glorietur
qui gloriatur, nempe in intelligendo cognoscendoque Domino, faciendoque iudicium
atque iustitiam in medio terrae. Hoc intellectu praediti, omissa superbia, patriarchae
in regni caelorum testamento extiterunt. Similiter et prophetae, fastu abiecto, ma-
luerunt gravi paupertate vexari, opes lerreno hoc mundo maiores existimantes im-
properium Christi. Hac item superbia deposita sanctus apostolus Paulus aiebat: in-
felix ego homo, quis me liberabit de corpore mortis huius? Nam mente retinens,
Christum cum humililate venientem usque ad inferos descendisse, et mox ob suam
iustitiam supra caelos conscendisse, aiebat: qui nos separabit a caritate Christi?
Fraternaque commonilione hortabatur, nihil ante tempus iudicare, quoadusque ve-
niat dominus gloriae, qui et illuminabit abscondita tenebrarum, et manifestabit con-

silia cordium; et tunc laus erit unicuique a Deo; in Christo Iesu domino nostro;
cum quo Patri sit gloria et cum sancto Spiritu, nunc, et semper, et per saecula
saeculorum. Amen.

SERMO XIV.

DE TEMPORALI DIVITUM FASTU PHANTASTICO, EORUMQUE APUD CHRISTI
TRIBUNAL CONDEMNATIONE,

1. lv[eminimus, fratres, prophetae cum salutari admonitione dicentis: Deus
noster refugium et virtus, adiutor in tribulationibus quae invenerunt nos nimis: si
certe eam cupimus quae omnia bona continet paenitentiam. Qui ergo hanc cupis,
inspice sepulcrum, videbisque nihil esse, praeter terram ac cinerem, uniuscuiusque
superbiam : et mox converso ad tremendum tribunal oculo, recordare novissima.
Non enim est apud regem saeculorum Christum acceptio hominis, neque licet redem<
ptionis nomine pro anima aurum dare. Non parasilorum audacia, non domesticoram
adiutoria, non denique amici liberare animam queunt. Hi enim potius secum ipsi
plangunt, propter iam elapsum paenitentiae tempus. Nulla sunt dona quae excaecent
oculos ad indulgentiam; non parentum supplicatio, non cognatorum compassio. Prin:
ceps non eminebit supra pauperem, neqﬁe rex supra egenum: dives aeque ac pauper
ante idem tribunal consistent. Tunc superbi reges nudi obtortoque collo adstantes, in
aeternam mortem, acerbasque poenas mittentur. Ibi princeps condemnatus in ignem

proiicitur inextinguibilem, in profundum locum, ad vermem immortalem: quia iu-
stificavit impium propter dona, et sublraxit iudicia pauperum, et iniuste egit adver-
sus horum viduas atque pupillos, et in dulcibus epulis crapulatus est. lllic pauper
iustus exaltatur a Christo in gloriam, ut sedeat cum principibus populi in vita fine
carente, ab angelis glorificatus.

2. Hoc etiam Dominus significans, per Esaiam prophetam dicebat: ad quem
respiciam, nisi ad humilem et quictum, et sermones meos trementem? Nam in-
iustus quidem, qui mihi vitulum immolat, idem facit hominem verberanti; et si
ovem victimet, inslar est eius qui canem occidit. Dic enim mihi, o dives, cuiusmodi
futura sit oblatio tua, si bene alicui facias de rapina, si dona spectans iudicia sub-
trahas, si iniuste iudices, si faciem peccatorum reverearis? Certe per luxuriosas epu-
las, carnes tuas alis ad vivacis vermis epulum. Tu quidem hominem qui te superat
auri copia, propler corruptibilem phantasiam, in pretio habes; pauperem vero, qui
iustus est coram Deo, contemnis: cubile autem mulierum alienarum concubitu ma-
culas, et cum pravis hominibus conversaris, teque pulas caput habere immortale,
mollibus indumentis uteris, cupidilates luas excitas choreis feminarum, stipatorum
utriusque lateris pompa, equorum sessionibus, cum pauperum despicientia, blasphe-
mis verbis, formae mercatu, praeter reliqua facta tua, quae turpe est eliam nomi-
nare. Atque ita sanae adversaris doctrinae salvatoris Dei nostri, qui omnes homines
vult salvos fieri atque ad veritatis notionem venire. Cur ergo non vis iniuriam potius
pati quam facere? Cur pauperem potius non suscipis, quam mundi potentem? Cur
fratrem conservum tuum aspernaris? Neque respicis Christum, qui cum dives sit

et omnia ex nihilo ad existenliam traxerit, ut vitae nostrae servirent; altamen tui
causa de caelo venit, in utero habitavit, summa in egestate fasciis obvolutus fuit,
et in praesepi reclinatus. Quis umquam principem iudicemve vidit damnatum reum
consolari, et ex morte in vitam reponere? En itaque Dominus, te in peccatis mor-
tuum non neglexit. In laceris panniculis iacet, qui est in gloriae splendore: et qui
ab omni creatura adoratur, tecum morti succubuit; carnis suae passione propriam
creaturam volens de morte eripere, secum in caelis glorificare, et conformem facere
imagini gloriae suae. :

8. Cur itaque ad eum non respicis, qui ob suam nimiam: benignitatem talia
propter te facienda suscepit, sed opibus tuis confidens paupertatem aspernaris? in
vanilate vanitatum insaniens, blandis meretricum sermonibus oblectaris, musicis or-
ganis, tibiis et cymbalis varioque sonorum genere, superborum oculorum extollentia,
pretioso vino ad ebrietatem crapulans tamquam in die viclimationis; mente tua sic
cogitans: manducemus, bibamus, scortemur, crapulemur, carnem oleo balneisque
foveamus; etenim cras moriemur. Interea tu sibilantium circumspicis feminarum nu-
tus, longa syrmata observas, inaures, armillasque, torques, clavosque purpureos,
aurea capitum ornamenta, quibus illae semet exornant, et quomodo pedibus ludunt
ad spectantium voluptatem: neque potius ad Deum aeternum respicis, simul dans
confessionem. Talia enim beatus Esaias considerans, animoque commotus aiebat: vae
qui surgilis mane, et siceram conquiritis, qui sic usque ad vesperam manetis! Hosce
enim vinum inflammavit: cum cithara enim, psalterio, et cymbalis vinum bibunt;

opera autem Domini non respiciunt, neque opera manuum eius considerant. Quoram
nos errorem fugere festinemus, ad futurorum bonorum spem aeternamque vitam
mente tendentes, in Christo Iesu domino nostro; cum quo Patri debetur gloria simul-
que Spiritui sanclo, ubique, et nunc, semperque per saecula saeculorum. Amen.

SERMO XV.

DE IIS QUI NUPTIAS DIVINO PROPEMODUM PRAECONIO EXTOLLUNT.

1. De illis qui prope apotheosim nuptias commendant, et quasi harum pro-
pria virtute et causa confieri putant, quod in speciem ex concubitu gignitur, su-
perfluum sit me loqui. Isti enim anilium suarum fabularum ita initium faciunt;
nempe quod haud aliter potuerit Deus humani generis multitudinem procreare, nisi
nuptiarum beneficio. Hinc ethnici facile errant, dum quosdam inter deos referunt;
veluti illi qui coniugium instar Dei habent, religioseque adorant masculos atque fe~
minas ex corruptione genitos. Nam cum tot, immo innumerabiles, populi geniti fue-
rint, rei huius miraculum, Dei mysteria explorata efficiet: agnoscentque hi miseri se
Dei iudicio merito ad poenam damnari, qui conditoris providam administrationem
negant, et ad superbos homines creationem transferunt aevo suo viventes: et qui-
dem tales cum sint, et spiritus usum a proprio auctore acceperint. Nam si immor-
tales essent, fortasse peius multo errantes, deos appellarent qui sunt daemones, et

ipsas nuptias.

2. At enim nobis sacra scriptura narrat, quod cognoverit Adamus uxorem suam
Evam, quae concipiens peperit filium dixitque: possedi hominem per Deum. Item
Sara congrediens usque ad corpus emortuum cum Abrahamo, sterilis mansit: atque
his per concupiscentiam liberos quaerentibus, nuptiarum vis nihil largila est. Nam
mulier data est auxiliatrix viro ad requiem et geniturae susceptionem. Propterea dicit:
derelinquet homo patrem suum ac matrem, et adhaerebit uxori suae, et erunt duo
in carne una. Namque ex sempiterna Dei praescientia, virtus eius praecepto creans,
figura est illius creationis quam manus eius effecerunt, itemque illius spiritus, quem
inspiravit, cum voluit hominem in animam viventem condere; adeoque quod perpe-
tuo generatur, ipse ad existentiam deducit. Ob hanc multiplicis creationis volunta-
tem, dixit etiam Abrahamo: tempore hoc revoluto veniam, et erit Sarae filius: quae
reapse concipiens, filium peperit Isaacum. Cur ego autem proferre omittam dein-
ceps scripturarum aliarum testimonia, ob confirmandam veritatem, quae creatoris ef-
ficacem operam ostendunt? Ecce enim et matri Sampsonis diuturno tempore cum
viro suo Manoe consuetudinem habente, quia Altissimi creatrix opera defuit, volu-
ptarius conatus, nullam exhibuit prolem, donec ei angelus filium praenunciavit: at-
que ita ex viro suo conceptum peperit Sampsonem. Anna pariler diu viri sui Elca-
nae consuetudine usa, sterilis mansit. Etenim scriptura testatur Deum conclusisse
vulvam eius. Quid erat autem conclusio vulvae, nisi quod hanc divinae creationis
voluntas nondum excoluerat? Nam verbum illud quod hominem sempiterna virtute
plasmat, nondum in ea genitale semen vivificare voluerat. Nimirum in Silom et ante

arcam Deo plenam, cum valido clamore orans, voti compos fit. Nam reversae in
civitatem suam Armathem, et cum viro suo congressae, sicut ait scriptura, recor-
datus est Deus, et tunc eius vulvam aperuit, postquam cor ad concipiendam fidem
aperueral : ex qua fecundante magnum prophetam peperit, cui nomem imposuit Sa-
muheli dicens: a domino Deo postulavi illum. Elisabet pariter a iuventute ad sene-
ctam in convictu justi illius sanctique sacerdotis versata, genilurae suscipiendae vi
caruit, donec iam vetula Gabrihele nunciante concipiens, magnum mirumque prae-
cursorem lIohannem edidit, quamvis Zacharia conceptui futuro non credeate, quia
corpus emortuum rei nunciatae efficiendae impar erat. Quamobrem et ab angelo au-
diit: quia non erit impossibile apud Deum omne verbum.

3. Cur ergo his audilis, o homo, adhuc quasi divinas miraris nuptias propter
procreatum et genitum ab his hominem ? neque intelligis, omnem viri cum uxore
delectabilem congressum, absque vivifici Christi opera, cassum evadere? Videsis me-
cum, ipsum quoque creatorem in virgine vulva absque viri semine habitantem, et
suimet corporis formatorem effectum, sempiterna vi de sancto Spiritu conceptum ,
natis ceteris assimilatum, infinitum licet virgineo claustro contentum; atque ita in-
carnationis suae prodigium operantem. Sic enim ei placuit omnem divinitalis ple-
nitudinem inhabitare corporaliter. Sicut enim vivens lignum in vivente ligno inocu-
latur, et postquam bona insitione illius ligni qualitatem participaverit, tunc iuxta
genus suum pullulat; sic et mulier, infructuoso ligno similis, de viro concipiens,

foetu gravidatur, quum sancti Spiritus gratia perfecta suppeditatur in vivo verbo ab
eo qui omnia creavit patre, atque ex non existente ad exislentiam perducitur. Vocat
enim quae non sunt, atque ad existendum deducit. Sicut enim materialis in nummo
regia imago cusa, auctoritatem apud homines habet propter similitudinem, quaque-
versus diffusa, atque in mortalium commercio versatur; sic homo ad imaginem Dei
factus, et ineffabilis deitatis charactere donatus, in immortalem animam provectus
iugiter multiplicatur. Nam per sanctum Spiritum, voluntate sua praecipientem, eo
qui seminatur informato, exuberat creata ac genita hominum natura: cuius rei ope-
rator est Deus, qui in hoc foecundum plasma influit, nempe illud ab initio Verbum,
quod obedienter audivit: faciamus hominem ad imaginem nostram ac similitudinem.
Namque ad Dei imaginem, factus est homo dominus terrestrium rerum. Poterat au-
tem secundum eandem simililudinem immortalis esse Adamus, nisi mandatum viola-
visset. Propterea mirabilis est impositi a patre mandati consubstantiali filio vis, quae
plasma conficit, quaeque operatur cum mensura et pondere, usque ad ipsum capillo-
rum numerum, ut a creatore existentiam et beneficium cum visibilibus cunctis bonis
habuisse nos crederemus, quo ei gratias et gloriam referremus.

4. Exploratum vero est connubium honorabile et torum immaculatum a Deo
esse conslilutum iis, qui temperantiam iam inde a virginitate, columbae instar, ob-
servant, quominus alieno corpori copulentur. Nam quod Deus coniunxit, homo non
separet. Quamobrem huiusmodi connubium de sententia apostoli honorabile est. For-
nicatores autem et adulteros Deus iudicabit. Vicissim vero et qui res corporeas cum
fide indifferenter participat, nulli obnoxius iudicio est; quia omnis Dei creatura bona,

nihilque est repudiabile, modo cum gratiarum actione sumatur: sanctificatur enim
per verbum Dei et orationem. Sed quorsum me de conceptione creaturae disseren-
tem, sermo transtulit ad escas commemorandzans? Nempe ob aliorum hominum pra-
vam opinionem qui nubere velant, et escis abstinere iubent quas Deus ad credentium
usum creavit, ut cum gratiarum actione sumant. Nonnulli enim extra adulterium
nuptias reprehendentes, daemonum fraude infuscantur, quasi propter concubitum ne-
queant homines regnum Dei consequi. Ergo modestum connubium honorabile esse
constat. Nam de illis aliter opinantibus scriptum est: quod postremis temporibus sur-
gent pseudochristi, habentes speciem quidem pielatis, virtutem autem eius abnegantes.

5. Cur igitur importune nobiscum pugnant ii qui substantiae nostrae in vitam
productionem nupliis acceptam referunt? Quibus utique aiemus, voluptarium hunc
esse somnum illorum qui ad mutuum auxilium sunt creati: nam idcirco mulier de
viro sumpta fuit; ideoque ut rei huius Deus figuram exhiberet, extasim Adamo im-
misit, quasi ex semine, quod in latere eius erat, Eva creata sit. Quamobrem manda-
tum quoque divinum, crealionis symbolum habens, per Christi efficaciam perpetuo
perficitur. Ait quippe scriptura: praeceptum posuit, et non praeteribit. Quemadmo-
dum enim creati mundi initio, Christi mandato suscepto tellus, per ea verba: ger-
minet terra herbam foeni, semen ferens secundum genus et speciem suam, ad mundi
usque finem per tempora ex invisibili semine, divini conditoris mandato, varia ger-
mina effert, el pro singulis generibus fructuum de semine gignit; sic etiam in na-
turali voluntatis concursu, ex praecepti efficacia, creatus genitusque a Deo conficitur
homo. Propterea et apostolus inquit: nudum granum quis seminat, puta tritici, aut

alicuius ceterorum seminum; Deus autem dat illi corpus sicut vult. Sic nos ergo re~
putare debemus, hominem quidem de luteo suo corpore genituram praebere; Deum
autem, eo quem scit modo, in utero plasma efformare, atque ineffabili sapientia ad
vitam, atque ad aéris respirationem, animalem hominem perducere,

6. Porro ut huius rei fidem faceret ipse conditor rerumque omnium artifex,
nimirum quod ab eius ineffabili oeconomia cuncta benivole conficiantur, ad incre-
pationem nostram aiebat: quis potest adiicere ad staluram suam cubitum unum?
Cavens insuper nequis in suborientes hinc quaestiones incideret, addidit: quoniam
lilia agri non laborant neque nent, et pater vester caelestis alit ea vestitque; quanto
magis vos modicae fidei? Ideo etiam psalmista, Christi nos creaturas esse sciens aie-
bat: manus tuae fecerunt me, et plasmaverunt me. Et in alio rursus psalmo: quo-
niam ipse cognovit figmentum nostrum. Qua super re praestat audire apostolum
quoque loquentem: ipsius sumus factura, creati Christo lesu, id est a Christo Iesu
facti. Idem etiam innuebat per oraculum Hieremiae dicens: prius quam te forma-
rem, novi te; et ante quam exires de vulva, sanctificavi te, et prophetam ad gentes
posui te. Non enim ad huius personam tantummodo, sed ad multiplicatum ubique
hominum genus, hoc dictum pertinere arbitramur, nempe quod Deus voluntatis suae
beneplacilo omnes homines per tempora creat. Semper enim ei praesto est cam vo-
luntate potentia. Sicut autem tritici semen agri cultor in terram iacit, indeque herba
nascitur, et culmus crescit, et albescens spica demetitur, ita de viri genitura et de
mulieris concupiscentia Deus creator hominem producit et adultum mundo tradit.

Mox eundem in senectute demelil verbum quod in transgressione fuit pronunciatum:
quia terra es, et in terram dissolvéris. Idem hoc eliam psalmista significans inquie-
bat: mane sicut herba transeat: mane floreat, et transeat; vespere decidat et indu-
ret et arescat; quia defecimus in ira tua.

7. Sic ergo nos credimus. Scilicet connubium datum est carni ob liberos pro-
creandos iis qui inculpalim et absque offendiculo illo utuntur, ut ex apostoli sen-
tentia, qui uxores habent, tamquam non habentes sint; et qui utuntur hoc mundo,
tamquam non utantur: praeteril enim figura mundi. Quod autem generatione crea-
tur, non ex causa coniugii, sed omnino per Dominum producitur; prout scriptum
est: quoniam ipse dixit, el facta sunt; ipse mandavit, et creata sunt. Bonum est ho-
mini, ut ait divus Paulus, sic permanere; propler ardorem tamen, unusquisque pro-
priam habeat uxorem, et unaquaeque proprium virum possideat; melius est enfm
nubere quam uri. Et rursus: nolite fraudare invicem, nisi forte ex consensu ad tem-
pus. Et alibi: viri diligite uxores vestras, et nolite amari esse ad illas. Ergo ille,
qui ob cupidinis necessitatem cum unica uxore lemperanter versatur, recte agit, et
praemium consequetur. Qui tamen purum se Domino conservaverit, melius aget: cum
omnimoda enim iustilia homo huiusmodi heres Dei apparebit. Nam qui sine uxore
est, inquit scriptura, sollicitus est quae Domini sunt, quomodo placeat Domino.
Praestat enim multa cum continentia incorruptum corpus custodire: nam qui sapit
diem, Domino sapit: et dies declarabit, quoniam in igne revelatur: et uniuscuius-
que opus quale sit, ignis probabit. Quippe Dominus benedicit iustis, et in here-
ditatem patris vocat, bonorum scilicet iam a mundi initio praeparatorum diligen-

tibus eum. Pariterque impios damnat ad tenebras exteriores, ubi est fletus et stri-
dor dentium.

8. Heu heu mihi peccatori, domine Deus Christi pater! Utinam ab illa tre-
menda sententia liberer, nec me inter sinistrae partis haedos reponas: sed condona
mihi misero peccata mea, et unum de ovibus dextris me fac, ut ego quoque cum his
audiam: venite benedicti patris mei, possidete paratum vobis regnum a mundi con-
stitutione. Fac ut ego supra caeli nubes transferar, tibique occurram, cum omnibus
qui tibi a saeculo placuerunt sanctis tuis, ut clamantes dicamus: benedictus qui olim
venit, denuoque nunc venit, in nomine et cum gloria Dei patris, cum quo tibi honor
et imperium et cum sanclo Spiritu per saecula saeculorum. Amen.

SERMO XVI.

DE 1IS QUI IN EXCELSO GRADU SUNT, ET SECURE PECCANT.

1. Dominus post monitiones multas et obiurgationes, et avariliae atque de-
liciarum mundi huius increpationes, ita nos deplorans ait: vae vobis divitibus, quia
consolationem vestram habelis! vae vobis saturis, quia esurietis! vae vobis ridenti-
bus, quia lugebitis et eiulabitis! vae cum benedicent vobis homines! Scilicet ob ava-
ritiam divites artificiis diaboli implicantur. Quos auro et vila splendida praepollere

(1) Eundem titulum habuit codex in octavo sermone. Nos ibi rous &v Cmgoys diximus superbos;
nunc maluimus in excelso gradu.

vident, hos honorant et colunt; celeros tamquam egenos contemnunt. Et modo qui-
dem pulchra corpora emunt, libidine percili, ut detestabili voluptate fruantur; atque
interim paupercm vila spoliant. Alids facile peierant, et conlempto coniugio inor-
dinate vivunt, et non sine turpiloquio adulteriis indulgent: corpora sua dapibus
abunde nutriunt, tamquam in die festi sacrificii, pretiosoque vino ad luxuriam abu-
tuntur. Propterea vae divitibus, quoniam habent consolationem suam! Nam sive quae
expectantur cernunt, blasphemis verbis in Deum invehuntur: sive libidine incitan-
tur, furore irreligiosissimo ulunlur, et rectas sententias subvertunt. Et impium qui-
dem propter dona iustificant, sanclum vero et mansuetum opprimunt: pupillum
quasi praedam strangulant, viduam diripiunt, verberantes immerito, dolose ecci-
dentes, supplicem egenum spernentes, debiloque pane fraudantes. Falso iudicant,
in ius inique vocant, el innocuos a se iniuste accusatos damnant, iisque illudunt
cum animarum ijustarum contemptu: mutuum dant cum pignerationibus ferreisque
syngraphis, et usuras iniquas exigunt. Item supposiliciis tabulis legem Altissimi quasi
vi oblitterant.

2. De his Sapientia dicit: vae animae ipsorum! non enim reputaverunt hono-
rem animarum immaculatarum: quia multa pessima moliuntur ob divitiarum super-
biam, el cor eorum stulta eructat. Quapropler beatam quoque spem abolent, dum
se una cum vila destrui pulant. Propterea vae vobis saturis, quia esurietis! Nam sor-
des sordibus cumulastis, eluentes corpus voluptariis illecebris, oleo balneisque, per
quae cum omni immunditia et flagitio lutum luto additis, pleni cupiditatibus luxu-

riisque vestris, corpora corrumpentes quae pura conservare oportebat immaculato
creatoris cubili, prout divus Paulus ait: corpus non fornicationi sed Domino, et Do-
minus corpori. Et rursus: membra sumus Christi, et templum Spiritus sancti. Num
igitur membra Christi faciam membra meretricis? Absit. Et si quis templum Dei cor-
rumpit, corrumpet hunc Deus. Etenim cum aliquis peccat in proprio corpore, adver-
sus Christi carnem fornicando peccat. Nam sicut ibi tota habitat divinitatis plenitudo
corporaliter, ita cum gratia ipsius in omnes homines sancli Spiritus donum effun-
ditur. De quo etiam Sapientia dicit: Domine, incorruptus spiritus tuus in omnibus est.

3. Vae vobis saturis, quia esurietis! Multis enim immo innumeris unguentis
luxuriantes, ad escam vermium vosmet enutritis, in peccati complexu corpus ad
foetorem praeparantes, et corruptelae pulchram quam dedit creator formam traden-
tes; atque ita corporis exitium expectatis. Initium quippe peccati est fornicationis co-
gitatio; eius autem exsecutio, vilae corruptela. Cur enim in sublimibus lectis delicia-
mini, et non potius humi cubantes ossa conteritis, terram terrae applicantes, ut cae-
lestem requiem consequamini? Cur lacrymis in lecto vosmet non defletis, veluti
David? Lavabo enim inquit per singulas noctes lectum meum, lacrymis meis stra-
tum meum rigabo. Proplerea vae vobis ridentibus, quia flebitis. Delenimentis item
tibiarum et meretriciis canticis indulgetis, vitam oblectantes eiusque ludicra exercen-
tes, ad muliebria gaudia tamquam equi lascivi adhinnientes, intemperante luxuria
exultantes, vitam risu transigentes, conspectu et pulchritudine flagitiosorum fruen-

*I. Cor. VI. 13.

* V. 15,

* 1. Cor. ILL. 17.

¢ Sap. XIL 1. gr.

B. 1. 7.

*Ps. V.7

tes, verbis quae non decent utentes, perditione vivenlium animarum gaudentes, et
iustorum wmodestiae illudentes; nam sanctitas vobis derisui est et despectui. Hanc ob
causam sapientia Salomonis eventurum vobis praenunciavit in iudicio luctum. Tunc
stabit, inquit, iustus multa cum fiducia coram iis qui se tribulaverunt, et labores
eius destruxerunt. Et illi videntes turbabuntur timore horribili, et prae angustia spi-
ritus eiulabunt dicentes: ecce quem habuimus aliquando in derisum, et in similitu-
dinem improperii! Nos inscnsati vilgm cius aeslimabamus insaniam, et finem eius
sine honore. En quomodo nunc computatus est inter filios Dei. Et mox. Quomodo
decepit nos iactantia nostra? Et ubinam divitiae, quae cum superbia nobis fuerant
congestae? Vae igitur etiam cum benedixerint vobis homines! Namque ob divitiarum
potentiam laudibus ornamini: quarum ignominia ad iudicium vos sequetur, luctum-
que amarum post mortem adducet. Etenim nunc falsis praeconiis ab hypocritis in
faciem celebramini; de quibus Esaias dicit: popule mi, qui vos beatos dicunt, deci-
piunt vos, et viam pedum vestrorum dissipant. Et mox. Sed nunc consurget ad iu-
dicium Dominus, et sistet sibi in iudicio populum suum. Ideo vae, cum benedixe-
rint vobis. Nam pulchre agere detrectaslis, et cum hypocrisi speciem pietatis vobis
circumposuistis : laudamini ab hominibus rapinae et hypocrisi deditis, dum pugno
humilem tunditis, verbis calumniamini, arcanas insidias struitis, cum avaritiae et hu-
manarum blanditiarum incremento. In his enim ac similibus divitum laudes vertun-
tur. Quibus se immunem exhibens apostolus, ad horum laudantium exprobrationem
dicit: si adhuc hominibus placerem, Christi servus non essem. ~

4. Quid vero ad haec dives ait? eleemosynas inquit largior, quarum merito
salvus fiam. Recte dicis, si eas potius occulte largitus fueris, ut die iudicii bona pu-
blice consequaris; iuxta Domini verba dicentis: nolite facere eleemosynas vestras co-

-ram hominibus, ut videamini ab his; nam qui ita se gerunt, iam receperunt mer-
cedem suam. Qualis vero est haec eleemosyna o dives villice iniquitalis? ex rapina
bene facis, et clam muneribus iudicia corrumpis. Quapropter ne potius iniuriam pa-
tiaris, iniurius es. Iugum colonorum tuorum aggravas, et ex rapinarum copia elee-
mosynas tuas facis. O homo, qua mente haec agis? Si ex iniusto misereris, miserere
utique illorum quibus es iniustus, et de tuo pauperibus bene fac. Nam quae parti-
cipatio iustitiae cum iniquitate? Et quomodo proximum fraudans, alieni misereris?
Quae erit retributio bene affectorum, prae gemitu male mulcatorum? Nam si hi ma-
ledicant, illi qutem bene precentur, utros caelestis dominus et iudex exaudiet? pror-
sus iniuriam passos audiet, ob congerendos in caput tuum carbones. Dicit enim apo-
stolus: quare non magis fraudem patimini; sed vos potius iniuriam facitis, et frau-
datis, et quidem hoc fratribus? An nescitis, quia iniqui regnum Dei non possidebunt?
Sapientia aulem ait: ne sinas ut os hominis tibi maledicat: maledicentis enim tibi in
amaritudine animae suae deprecationem exaudiet qui fecit eum. Non enim ex cumulo
iniusto et copia conlatum beneficium iustificat, sed quod ex penuria proprii victus
largimur, hoc praemio donat, quia hilarem datorem diligit. Sicut eliam cum proii-
cientes in gazophylacium munera sua videret, non propterea eos iustificavit, sed il-
lam tantummodo viduam aera munita duo mittentem: omnes enim, inquit, ex abun-
danti sibi miserunt, haec aulem ex eo quod deest illi omnem victum suum misit.

* Matth. VI. 2.

* A.B. a2ixiics.

*1. Cor. VL. 7.

A. 1. 63.
* Luc. XXI. 4.

5. Quid ergo libi deinde videtur, o avare, qui ex rapina polius vis esse mi-
sericors? Si ergo misericors es, de subslantia tua largire pauperibus, alii vestem,
alii escam; oppressos libera, viduae miserere, pupillis bene fac, iniquam syngrapham
lacera, cunctumque tuum auri mundum posthinc Deo mutuum trade, dans illum tra-
pezilae, id est sancto Spiritui, qui omnia reddet in caelesti urbe Hierusalem: ut quum
venerit cum gloria Dominus ad reddendum cuique secundum opera sua, recipiat illa
ab eo cum usuris. Nam propter erga viduas misericordiam inscribéris misericordiae
Dei in libro vitae; et propter erga pupillos beneficentiam, particeps eris resurrectio-
nis mortuorum: et vestem, qua eum induisti, regi gloriae ostendens pauper, immor-
talitatis indumentum tibi impetrabit: et qui a te fuit nutritus, clamore suo incorru-
ptilis terrae possessionem tibi obtinebit, et omnes paradisi delicias, septemque caeli
staliones, et cetera in quae desiderant angeli prospicere, quae nec oculus vidit, nec
auris audivit, et in cor hominis non ascenderunt, quac nempe praeparavit Deus di-
ligentibus eum. Et ille cuius iniustam syngrapham conscidisti, confitens Domino, su-
spendet calamitalis tuae sententiam; et a debita iniquitatibus fornace ignis te eripiet.
Quod si aliquos in carcere visitasti, hi tibi fient visitatores, ab exterioribus tenebris
revocando, ubi est perditionis lacus, et fletus ac stridor dentium et vermis immor-
talis. Cumque haec omnia pericula evaseris, laudem a Domino consequéris, cum om-
nibus sanclis audiens: venile benedicti patris mei, possidete paratum vobis regnum
a constitutione mundi: nam me esurientem videntes pavistis, sitientem potastis, nu-
dum cooperuistis , aegrotantem visitavistis, in carcere positum invisistis: quicquid

enim cuilibet horum minimorum fecistis, mihi fecistis. Viden' qui temporales elee-
mosynas faciunt, quanto eos caelestium bonorum splendore remunerabitur Christus,
qui etiam fratres appellat? Cur ergo his menlem non inlendis, et de tuo beneficia
non confers, et eorum quos iniuste premis non misereris, omissa avaritia? Non enim
vult Deus iniustis opibus ali pauperes populi sui. Nam quomodo eleemosyna cum
iniustitia conveniet?

6. Sed dices mihi tu, o homo, qui diligis iniquitalem prae bonitate: coloni
mei cmpti meo pretio fuerunt, ideoque mihi iniquilas imputanda non est, si rem il-
lorum mihi vindico, quia in eorum quoque vitam potestas mihi est. O stulte! Cur
diaboli verbis auscultas, ut improba cogites ad inique agendum adversus conservum
fratrem tuum? Nam si ex unius viri sanguine hanc hominum multitudinem Deus crea-
vit ad inhabitandam terram; atque ex eadem massa auctor generationum tibi hono-
rem detulil, ut emineas inter fratres tuos, atque ab iis quod iustum cst exigas, quo
tributa principibus solvas; sanctis tamen impositis legibus, ne invicem suffocetis, ne~
que mordeatis ac devoretis; cur his neglectis et veritatem dissimulans, fastu extolleris
adversus eos, quos tibi paterfamilias pacifice administrandos commisit? Num Deus
Adamum unum servum, alterum liberum condidit? Atque etiamsi res ita se hahe<
ret, tuque ex libero Adamo ortus esses, nihilo tamen minus a te oporteret aequum
jus servari, ut ne genilos ex Adamo servo vernas alque colonos, vendilos, ¢t tralas
ticios alque coémlos inique tractares. Neque tamen ita egisli. Ecce dum tu in sublimi

(1) Uterque codex dxwAua. Scribo éAengoouvn (2) Uterque codex uymAcis. Sed emendavi ,
coniecturaliter. Alii iudicent. respiciens ad pag. 75. v. 13.

B. 1. 82.

lecto somniis illuderis, ille tamquam alienae naturae esset, in saltu humi cubat, et
cum feris depugnal, harum fremitu circumsonante. Et dum tu deliciis diffluis, ille
sub aestus labore quasi mortuus obruitur, ut tibi debitam stipem, iuxta Dei vitae da-
toris decretum, prompte persolvat. Id enim merilo etiam apostolus probat dicens:
reddite omnibus debila: cui timorem, timorem: cui vectigal, vectigal: cui honorem,
honorem. Ideo enim, inquit, et tributa praestatis: ministri enim Dei sunt, in hoc
ipsum servientes. Viden’ tibi quoque imperatum iusliliae munus, ut principi et sub-
dito, et legis ministro? Et ille quidem quibus uteris servis mandat de te, ut tibi
tamquam Dei ministro debita pendant. Nam potentiae primatus ministrandi causa da-
tus est a Dei altissimi lege, qui talem effecit vas electionis ad honorem et gloriam,
populisque praefecit ab ius reddendum, eique contulit potentatus causa adsistentem
throno suo iustiliam. At vero subditum et colonum, tamquam vas ad ministrandum
constituit; ut singuli de reddendo invicem aequo iure solliciti simus. Rex quidem
curam populorum gerit: populi vicissim deservire student. Emptor empto patroci-
natur: servi pariter domino suo benivoli sunt: ut sic omnes mutuam curam geren-
tes, quod iustum est iuste reddamus: non autem praepotentia invicem consumamur.
Quippe omnes mortales ab uno Adamo progenili, caro una unusque sanguis sumus
in Christo vila nostra; mercedem operum ab eo pro merilis referentes. Atque ut
edocli fuimus, ita nostra sententia sit, quod videlicet neque servus sit neque liber:
cuncli enim unus sumus in Christo lesu domino nostro, cui gloria et imperium per
saecula saeculorum. Amen. ‘

SERMO XVII.

DE SANCTORUM EXERCENDAE PIETATIS THEATRO, AB EXEMPLC DELECTABILIUM
‘J -3 IN MUNDO SPECTACULORUM.

1. Mundanarum diaboli officinarum pompa, ubi comoedi decalvatis capiti-
bus, eo aspectu gratum corporis habitum sibi coram populo ac iudice comparant,
coarguit condemnatque segniorum ad virtutes socordiam, suoque impenso studio pu-
dorem incutit nostrae erga proximum asperitati. Si enim recitalor mimus, nudus in
scena populo exhibetur, excepto tantum perizomale, ne ignominiam suam revelet;
quid ni oporteat nos melioris vitae adseclas, pudicitia lumbos succinctos, terrenis om-
nibus nosmet nudare, et coram rege saeculorum, et angelorum populo, festale gau-
dium existimare huius vitae stadium? Et sicut ioculator omni pudore deposito dele-
ctandae adstantium coronae curam impendit; ita qui volunt secundum Christum Dei
pie vivere, ignominiam contemnere debent, laudem a spiritalibus potestatibus aucu-
pari; velut ille sanctus ait: spectaculum facti sumus mundo et angelis et hominibus.
Nam usque in hanc horam et esurimus et sitimus et nudi sumus et colaphis caedi-
mur et instabiles sumus atque omnium perissema. Ceu vero quidam dicunt, thea-
tralis homo non escam potumve sectatur, sed suo unico scopo deditus, propositum
sibi finem spectat delectandi inconditis verbis praesidentem iudicem; cunctisque se-

positis studio omni, manuum gesticulatione ad populum loquitur. Cum igitur aliquis
multo maiore in theatro se Domino ad ineffabilem laetitiam exhibet, cantet sane et
psallat in stadio tribulationis, pure de Deo disserens una cum angelis: praecipueque
ieiunio, accuralo more monastico, et lerrestrium omnium omissione, vitam suam
quodammodo denudet, dicens Deo: expandi ad te manus meas. Quoniam melior est
misericordia tua super vitas. Et labia mea laudabunt te.

2. Vin' autem insuper audire, quomodo Christo iucundi homines hymnis eun-
dem laetificant caelestem principem? Audi psalmistam dicentem: jucundum sit Deo
eloquium meum. Et quemadmodum in stadio battologus ab alio in capite percussus
patienter perseverat, atque delectare spectantes solet, et ad plausum commovere ;
quid ni delectabile dixerim, cum Christi athletae colaphis verberibusque pulsati a
proximis suis, fortiter tolerant, et angelos in caelo Deumgue oblectant? Namque in
huiusmodi spectaculo illud quoque facere docemur: si quis te percusserit in dexteram
maxillam, praebe illi et alteram. Oporiet itaque more ornantis se meretricis, et stibio
atque aromatibus amatores suos pellicientis, nos quoque spiritaliter nosmet exornare ;
ne per negligentiam nostram lapsu temporis abiecti fiamus. Quare propter immorta-
lem zelotemque sponsum nostram animam ei coniugatam venustemus aurearum virtu-
tum ornatu, cum puro corpore precibus delibuto, ut cum animarum amatore in im-
maculato cubili requiescamus: ut quod in praesenti est leve ac momentaneum tribula-
tionis nostrae, supra modum in sublimitate aeternum gloriae pondus operetur in nobis.

3. Sicut aulem coram exhilarata populi turba ornans corpus meretrix, peccati

B

-



SERMO XVII. 83

xaA emausyr ® s Emlmlr o s oupumhiaray pusinois ianusal, € deirdio-
pos T Saoxeipbya dyadu Movciwg durhi JwedTay: o xgy TH CrxAngia dgxas xd
dovgxas xg] dwesonimus ouiAds Th uoxaeiz € dUrg uitd, & Woesmuin  vio-
xriswoy Taxvay: A@ 95 xg) dAndaa ouwlimoar, dxgjosusn xy sglem xaTPirnTar *
x9) davep 7 wess @ huor i ¥ a'ﬁgx:mi sgersymoapg mid & Safilwr, obres xg)
npiay n S W Jwnoswy dyaAriacs dvistey, ik mapoias xeTwamoy 18 PruarO®- ¥
Xexsol, x9) K Swrexmely durd dyfirwr: wis sdds pu 9de, Qrow, Savddow érarsiov
warvs T8 Agol dund * dyom & wap' nuiv ruAedbs Enowrii oupfe, xgy ob nedpe
20yw, O & T dyo mrsvuen swayusic daghmmig @perrviard ader * xoAAnSuin
# yAdosa ps ' Agpuyfi pe, éav EhagSwpaf v Xerst: @ dyaxs mdAw tew dxdomy
w slnyor F adovr@++ * do; yavxaa ' Agpuyfi ps T Nopa ou tm Nfar dvampr|
7 Baard T tAwv, w Juwapd m v Suerwcarn Crmowpdy oud TH marsry
bavsg of cre Jvprmal ¥ @Dy N xg) daiois memvommm, 1y siphoosS & phoe TE
2005 cwrtly Mapiap ¥ dNAgks Mwiotws v Tupmre ph iviepy yuvawdy Kapysoar
' N ougow Ehwisiors &l Atpdye * gowpdy il xvelw, &vdStas 55 Ndofasey:
@ & purpdis j David * & phow varidy Twpmangpivy wedfimd & Caxanalar sxe-
yév (@ Svor.

. "Est § puowma wap npiv 1 pedos & o Npordue, ob Siapga @ dopar
mgying &r pidas xg) rapas 1y ydpey drafius dAX &Gidn g Sl delin @
20Iapria x; muoe Ingoruin @eds dbfar 8 INiss Xess dvAifsra; ugrrov % wap’
nuiv ™ F coopuaros gyanoy 1i Ibforepe Jegmd Suor iy ¥ durd AaTupylse Nim

stipendia a concubinorum affectu congruenter refert; ita sanctitatis ornatum quaerens
Deus in anima, copulatur ei cum mysticis osculis, et reposita bona abundanter ei lar-
gitur. Quemadmodum etiam ecclesiae pure et non carnaliter et inoffense coniungitur
beato et immateriali concuhjtu cum gaudio de susceptis noviter liberis. Misericordia
enim et veritas obviaverunt sibi, iustitia et pax osculatae sunt. Ac veluti coram po-
pulo et principe iucunda ac delectabilia facit mimus; sic etiam a nobis precum oble-
ctatio conficitur confidenter ante thronum Christi et electorum eius angelorum.
Vota mea, inquit, reddam coram omni populo eius. Quamobrem noster melodus mo-
derata exclamatione, non intenta voce, sed in sancto Spiritu gemitibus inenarrabilibus
precatur canens: adhaereat lingua mea faucibus meis, si oblitus tui fuero, Christe.
Item alibi audire datur suavitatem cantantis: quam dulcia faucibus meis eloquia tua!
quia laudem extollit regi universali, qui virtute sua cuncta fundavit. Ergo studiose
quaeramus, velut illi thymelici, Dei et sanctorum iucunditatem ; quorum in choro
mediam inveniemus Mariam Moysis sororem tympanum tenentem, cum aliis mulie-
ribus Deo exordientem cantica triumphalia dicendo: cantemus Domino, gloriose enim
magnificatus est. Nec non melodus David, in medio iuvencularum tympanistriarum
hortatur in ecclesiis benedicere Deo.

4. Sunt autem musica apud nos illa, quae odae harmoniam admittunt, non
mollia quasi meretricum cantica, ut solet in ebrietatibus et comessationibus nuptia-
rumque tripudiis; sed apud nos pax Dei, et pudicilia, et omnimoda iustilia ad altis-
simi Christi gloriam resonat: immo potius corporis nosiri organum doxologia Deum

f. es.

° Ps. LXXXIV.
(18

¢ Ps. CXV. 14.
* Ps.CXXXVLe.

* Ps. CXVIIL
103.

* Exod. XV. 2r.
* Ps. LXVIL. 2.

celebrat eiusque administros. Venite enim, inquit, exultemus Domino, iubilemus Deo
salvatori nostro: praeoccupemus faciem eius in confessione, et in psalmis iubilemus
ei. Eos autem qui Christo canunt cantores et cantatrices, spectat illa quae ex somno
socordiae nos excitat cum sonitu carilatis. Sicut etiam beata Anna clamat in cantico:
solidatum est cor meum in Domino, exaltatum est cornu meum in Deo meo. Item
beatus Esaias ait: cantabo dilecto meo canticum dilecti mei, vineae meae. David pa-
riter psalmista ait: cantate Domino canticam novum. Denique Maria deipara habitan-
tem in fecunda vulva lesum celebrabat dicens: magnificat anima mea Dominum, et
exultavitl spiritus meus in Deo salutari meo. lla sanctorum chorus nequaquam versa-
tili et lapsui obnoxia saltatione, sed sacrarum animarum chorea semet ostentat, prout
nostrum decet theatrum. Quos inter et beatus propheta ac rex ante intactam arcam
psallens et choream ducens, exultabat dicens in spiritu ac voluptate: et ludam et
saltabo in conspectu Domini. Quin etiam propheta praecursorque Iohannes in Elisa-
betae ventre saltabat cum gaudio in obumbratione regis gloriae. Locoque encomii in
saltatorem apud ethnicos, ut in proverbio est, scenicum Hippolytum, invenies apud
nos Davidem divinae arcae saltatorem, psallentem in conspectu Domini et angelorum
de casto losepho, adhortantemque dum ait ob significandum resurrectionis diem : qui
regis Israhel, intende: qui deducis velut ovem loseph. Qui sedes super Cherubim,
manifestare. Excita potentiam tuam, et veni, ut salvos nos facias.

(1) Cod. étsysigovras, quod vocabulum visum (2) Confer Diogenianum proverb. V. 32, cum
est emendare seu paululum immutare, quia heic vi- Suida. Et quidem Photius in lexico: ‘Irxdruros gam
detur sermo esse de sponsa Canticorum. Peodurng mapadaiyua.

5. Haec nos non carnis impulsu apud vos iuveniliter et quasi amatorie expo~
nimus, sed cum caritate potius et in spiritu lenitatis, adhortantes ad agonem servi-
tutis Domini: ut crucem in monade triplicem, Patrem inquam et Filium et sanctum
Spiritum, in consummatione nostra excipienles, perveniamus ad bravium immortalis
de diabolo victoriae, magis clamantes: viam mandatorum tuorum cucurri, cum di-
latasti cor meum. Nam si venator in praesenle vita ferarum persecutioni se impen-
dit, et modo quidem quasi vitae valedicit, mox autem de victoria non desperat,
dum variis artificiis periculo evadit; quanto magis nos Christo addictos decet agere
irreprehensibilem ac laudabilem vitam, et per continentiam et caritatem, persecutio-
nesque hominum ac pressuras, adversus malorum auclorem daemonem decertare,
ut iam morientes et non mortuos, ut tristes semper autem gaudentes, ut pauperes
multos autem locupletantes, tamquam nihil habentes, et omnia possidentes. Quare
et Dominus aiebal: ego milto vos sicut oves in medio luporum. Causam porro iu-
cunditatis habemus pascha Domini. Propterea enim dictum nobis est: constituite diem
sollemnem in condensis usque ad cornua altaris. Diem vero sollemnem heic dici sci-
mus illam passionis Christi ac resurrectionis, a qua res supernae et infernae vestri-
que axes exhilarati sunt: unde et quaevis sollemnitas apud nos celebratur, cum per-
petuo cibo potuque in corporis sanguinisque Christi oblatione: a qua, qui cum fide
recipiunt, ad caelestia deducuntur, ibique aeternorum bonorum gaudium in resur-
rectione futura expectant, Sed et ethnici, et ii qui virtutes negligunt, sollemnilates
celebrant, immolantes vitulos et oves cum panis carniumque copia et profunda ebrie-

*cod. rpifaior.

* Ps. CXVIIL. 32.

1. 70.

* Matth. X. 16.

* Ps. CXVII. 27.

* Eucharistia.

tate, quibus lustris daemones colunt. Secus vero sanctarum animarum sollemnitas
est illud aestimare quod scriptum est: non in solo pane vivit homo, sed in omni
verbo quod procedit de ore Dei. Psallentesque dicunt : num manduco carnes tauro-
rum, aut sanguinem hircorum bibo? immola Deo sacrificium laudis, et redde Altis-
8imo vota tua. Et rursus: sacrificium laudis honorificabit me. Propter hanc afflatorum
numine iustorum sollemnitatem dixit: regnum caelorum non est esca neque potus,
sed iustitia et gaudium in Spiritu sancto. De hac Deus quoque per prophetam dicit :
fustus ex fide vivet; et si se subtraxerit, non sibi complacet anima mea in illo.

6. Vin’ autem cognoscere plebes quoque nostras, in quibus ineffabilis Deus ac
rex el princeps pacis, idemque iudex et vindex versatur? Ulique perversam partem
morti damnat; at vero alteram mansuetorum secum glorificat, et cum praeconio im-
mortalitate donat. Videsis mecum in evangeliis dicentem Dominum: iustos separabit
in parte dextra, peccalores autem in sinistra; sicut pastor segregat oves ab haedis.
Et tunc dicet iustis: venile benedicti patris mei, possidete paratum vobis regnum a
constitutione mundi. Peccatoribus autem: ite maledicti in tenebras exteriores, para-
tas diabolo et angelis eius: ibi erit fletus et stridor dentiom. Ut adimpleatur scri-
ptura quae dicit: hos quidem tamquam pater monens probasti; illos autem tamquam
durus rex damnatos punivisti. Porro hanc theatri commemorationem ad agonem vir-
tutis mihi proposui, ut et vos scenicorum hominum labores audientes, multo melius
datam gratiam inflammantes, studiosi pietatis fiatis: qud inveniamur in gloria, pro-

missis bonis caelestibus fruentes, cum omnibus a sacculo sanclis, gratias agentes
domino nostro Iesu Christo, cui gloria et imperium per saecula saeculorum. Amen.

SERMO XVIII.

DE MILITIA PIORUM QUI OB PRESTANTIUS CERTAMEN (DBO) PLACENT.

1. Memoria teneo me in quadam scheda legisse de nescio qua cohorte ho-
minum regi ad bella militantium; quod nempe militiae dux ad eos hoc verborum
tenore scripseril: gnari regis erga vos providentiae, armorum quidem exercitio men-
tem impendite, hostibusque terribiles estote; mansuetudine vero et tranquillitate erga
vestros ulimini. Et quam primum hos vestros actus potentissimus rex cognoverit, eo
liberalior erga vos erit, quod et aliunde scitis et ex divali etiam epistola. Mirum
itaque est, carissimi, quod propter quaedam caduca et temporaria stipendia tradunt
hi morti animas suas, ob congiarium videlicet atque dona. Quare et ad agonem co-
hortans sanctus Paulus ait illis qui ad spiritale certamen se praeparabant: nemo mi-
litans implicat se negotiis saecularibus, ut ei placeat qui se in militiam conscripsit.
" Et mox: etiamsi aliquis certet, non coronatur, nisi legilime certaverit.

2. Quanto magis igitur res, de qua agimus, stupore nos percellere debet?
Si enim illi propter mortalem temporariumque regem, exigua stipendia cum epistola
mittentem, vitam facile suam profundunt, quos sane rex ad novam vitam revocare
nequit; quanto magis necessarium est, nos pro immortali sponso ac rege, largituro

(1) Ita cod., non oxi3ns. Et quidem apud Ciceronem scida pro scheda, ut nonnulli legunt.

*IL Tim. 1L ¢.

* ita cod.

quae nec oculus vidit, neque auris audivit, neque in cor hominis ascenderunt, quae
nempe praeparavit Deus diligentibus eum, tradere corpora nostra summo asceticae
vitae generi, castigantes nos, et non implicantes saeculi negoliis, ut ei qui nos in mi-
litiam conscripsit placeamus? Et si illi tam aspere hostibus congredientes, pacem ta-
men cum suis commilitonibus servant; quid ni nos inimicis daemonibus tam horribi-
liter oppugnantibus, fortius repugnare debemus, simulque cum fidei domesticis pa-
cem conservare? Si denique illi in armorum meditatione mentem exercent, quid ni
nos accuratius cogitare decet de variis daemonum machinis, ut diabolicum bellum
peritius profligemus? Ut, veluti sanctus ail Paulus apostolus: qui in agone contendit,
ab omnibus se abstineat? Et illi quidem vestimenta mundanae cupiditatis gestant,
alii penulas, alii vestes pelliceas, alii manicas et armillas et chlamydes, quandoqui-
dem alium vitae suae fructum non sperant. Nos vero pietatis schema angelicum cir-
cumferentes, alii melotas et caprinas pelles, alii cilicinas tunicas, cum validis numel-
lis, in solitudinibus viventes, mali daemonis repellimus impetum, ut immortalem
vitam consequamur a caelesti rege Christo, ab eoque stipendia recipiamus, bona sci-
licet illa praeparata, in quae prospicere desiderant angeli. Et quemadmodum milites
pugnando provectionem merentur; sic nos homines, quos ut quidam ait, paulo mi-
nus ab angelis Deus minuit, in omnimodae virtutis Christi institulo progredientes,
angelorum veluti tribuni efficimur.

3. Et illorum quidem arma ad alienum exitium spectant, pharetrae scilicet ,
tela, cassides, gladii ancipites, lanceae, scuta et umbones. Vin' autem cognoscere

quomodo arma nostra non talia sint, sed intellectualia el divinitus instructa, quibus
militans homo, non ad perniciem gerit intellectuale bellum sed propter aeternam
vilam? Nostra scilicet pharetra, est profunditas cordis ad Deum tendentis, in qua
habemus quasi valida tela cogitationes, quas velut arcu emittimus ad daemones vul-
nerandos, propter cruciantem nostram rerum temporalium concupiscentiam. Cassis
nostra est, qui supervenit nobis benedictionis spiritus, ut ait prophela: in capite eo-
rum laus et decor. Noster autem anceps gladius, fides est et actio, ut ait psalmi-
sta: et gladii ancipiles in manibus eorum. Scutum inexpugnabile, integritas nostra,
et orationis murus. Et armiger noster est pacis angelus. Quamobrem aiebat psalmi-
sta castrametabitur angelus Domini circa timentes illum, et eripiet eos. Lancea vero
in manibus nostris crux est, quae regem daemonum diabolum debellavit. Et sicuti
dux exercitus mandat militibus ut omnia ad proelium arma expediant, ita nos Pau-
lum habemus christiani exercitus ducem monentem ut in promptu sint ii, qui pie
se gerere volunt: induite armaturam Dei, ut possilis stare adversus insidias diaboli:
quoniam non est nobis colluctatio adversus carnem et sanguinem, sed adversus prin-
cipes et potestates, adversus mundi rectores tenebrarum harum, contra spiritualia
nequitiae in caelestibus. Proplerea accipite armaturam Dei, induentes loricam iusti-
tiae, et galeam salutis sumite, et gladium spiritus, quod est verbum Dei: calceati
pedes in praeparatione evangelii pacis: in omnibus sumentes scutum fidei, in quo
possilis omnia tela nequissimi ignea extinguere.
13

4. Post haec quis enarrare potest spem militum spiritaliter pro Christi corpore
pugnantium? Nam militantium in hoc corruptibili vita, si quis vulneratus decidens
clamaverit, salva me mi rex, sibi ipsi illudet; neque enim hic potest ei vitam salu-
temve praebere. Secus autem si quis de athletis nostris bellum a voluptatibus in
mente patiens a daemonibus periclitetur, clamans per psalmum ad lesum liberari
potest, dicendo scilicet: iudica Domine nocentes me: apprehende arma et scutum,
ct exsurge in adiutorium mihi. Effunde frameam et conclude adversus eos qui per-
sequuntur me. Sed enim militum turba habet marcida valla; at piorum coetus ae-
terna tabernacula. 1lli habent mistum ad suscitandam cupiditatem et corruptelam,
ad flagitia et ebrietatem, quorum causa citius fiunt daemonum habitaculum. At pio
homini esca est abstemia sobrietas ad perseverantis annonae imputribilitatem, ad
suavem vitam corporis sanguinisque Christi, ad immortalitatis spem. Non enim sa-
turitate panis et aquae, et ardore animi, et aliis huiusmodi iniquis adiumentis, potest
aliquis in intellectuali daemonum bello superior discedere. Est autem perfecta victo-
ria dicere intra mentem Deo: melior est misericordia tua super vitas. Fortius enim
et terribilius adversus daemones bene sic agendo consurgimus; prout scriptum est:
cum loquebar illis, inpugnabant me gratis: ut sic victoriam, per adversitatum com-
stanlem patientiam complentes, magnis cum profectibus militemus regno caelorum.
Ecce enim praecursor Iohannes interrogatus a militibus de ijustitiae fructu, respon-
dit: neminem concutiatis, et contenti estote slipendiis vestris.

5. Sic nos oportet, morem gerentes universae utili et a Deo inspiratae scriptu-

rae, Christo militare: nempe el nostris contentos esse, et egentibus subvenire, et
omni avaritia vacare, et ex norma Davidis prophetae viventes, dictum illud adim- -
plere: vir iustus tota die miseretur et commodat. Sicut etiam alibi: iucundus homo
qui miseretur et commodat, disponet sermones suos in judicio. Quia iniusti regnum
Dei non possidebunt. Qui autem miseretur, is cuam salute sibi permanente commodat
Deo, ad terribile et incorruptum tribunal oculum intendens. Propterea audiamus,
fratres carissimi, dicentem dominum: beati misericordes, nempe erga proximum,
quoniam ipsi misericordiam consequentur. Nam cum aliquis suimet miseretur, sibique
parcit, et non proximo, exilium animae suae comparat. Quod si volumus regno cae-
lorum militare, utilitates nostras proximo procuremus, nostramque requiem infirmo:
opem pauperibus, escam famelico, et totam adeo vitae substantiam instar illius vi-
duae largiamur. Nam timentibus Deum non deerunt bona: divites vero, inquit,
eguerunt et esurierunt; utpote qui nullam habent virtutis speciem quam ostendant:
nudi enim sunt a mandatis Dei, dum suae tantum quieti consulunt, semet fovent,
sibi parcunt, delicias excogitant, miserum negligunt. Tota enim Domini benedictio
erga iustos die iudicii, huiusmodi erit: quodcumque uni ex his minimis fratribus
meis fecistis, mihi fecistis. Item tota damnatio et dehonestatio eorum qui semet ipsos
amarunt, nec proximi miserti sunt, haec erit: quodcumque non fecistis uni horum
fratrum meorum minimorum, ne mihi quidem fecistis.

6. Nam qui iniuste vitam hanc, in bonis putribilibus transigit, cogitet quam-
nam daturus sit commutationem Deo pro anima sua, ut ab ignis fornace liberetar.

Num aurum? at quomodo? nemo enim est qui accipiat. Et quidem gloria et reliquae
divitiae non descendent nobiscum ad inferos: neque amici auxiliando aderunt, quia
de propriis ponderibus erunt solliciti. Denique iudicium cunctis audientibus sic con-
cludit: qui amat animam suam, perdet eam: et qui illam propler me odit, in vitam
aeternam eam servabit. Fraterne nobiscum communis dominus compassione utitur
dicens: quid proderit homini si universum mundum lucretur, animae vero suae de-
trimentum patiatur? Filius enim venturus est cum gloria patris sui cum sanctis an-
gelis suis; et tunc reddet unicuique iuxta opera sua.

7. Vin’ vero tu, qui avaritiam tamquam laqueum tibi circumponis, dare com-
mutationem pro anima tua aurum? Ante tempus necessitatis fac tibi thesaurum in
caelis, sumens crucem afflictionis in ascetico instituto. Nam qui te ad vitam deducit,
alacriter te id agere iubet. Frange ilaque esurienli panem animae tuae, et recipies
in caelis absconditum vitae panem. Et pauperem tecta carentem introduc in domum
tuam, ut tibi sempiternum regnum patefiat, et invenias sicuti latro rectam viam et
paradisi fores. Nam qui occludunt introitum petenti, ut enum excludat, intellectua-
lem sibi domum claudunt ; tenebrosam habentes lampadem , quia non habent eleemo-
synae oleum in corporis lecytho. Quare et clamantibus ipsis: domine, domine, aperi
nobis, respondebit sponsus: amen amen dico vobis, nescio vos undenam sitis. Nam
si quis ieiunans pro libito suo velit esse religiosus, et tamen haereticus est, vano
labore consumitur. Pariter qui orationi incumbit, nec tamen opere consonat mise-
rendo proximi, tamquam cymbalum tinniens reputabitur, cum videlicet moribus ne-
quaquam consona vox est. Non omnis, inquit, qui dicit mihi domine, domine, in-

trabit in regnum caelorum, sed qui facit voluntatem patris mei qui in caelis est.
Nimirum haud sola oratione quisquam sibi misericordiam conciliat, Deumque colit,
sed bonorum operum praxi, quiete corporis atque linguae, nec non voluptatum ab-
stinentia Deum ad sui miserendum provocat, atque ob haec gloriae coronam donan-
dam, nec non spiritale corpus, immortalitatis indumentum, bonorum oblectationem,
caelestem gazam, et incorporeorum angelorum ministerium. Quae sane bona omnes
consequi studeamus, Deo gratias agentes per miserationes domini nostri Iesu Christi.
Cum quo gloria sit Patri et imperium, una cum sanclo et bono et vivifico Spiritu,
nunc et semper et per saecula saeculorum. Amen.

SERMO XIX.

DE VIRGINITATE, ET DIVINO AMORE, ET VITAE TRANSITU.

1. Cur caduca et temporaria in hac inutili vita concupiscitis, per cito eva-
nescentem voluptatem , amaritudinem comparantes? Nam quatenus dulcia sunt, brevi
deceptione delectant; quatenus vero acerba, in aeternum flagellant. Cur ergo conqui-
rendae sunt fluxae voluptatis dapes, et quidem cum infinita perturbatione? ex quo
insitae illecebrae cibus vermium fiunt; et quod cumulatum secernitur, molestiam
foetoremque praebet; et suavitalem dapes corporalis in vita curae missam faciunt.
Brevis est vita hominis et doloribus plena, exigua quies, sed insuperabilis premit

* Matth. VII. 21,

1. 78,

punitio: cuius iuventus laetam vitam participat, senectus autem morti propinquans
peccatis coarguitur. Immaturi hominis mors a patre lugetur, qui propter animae non
spernendum pretium, solatium non capit. Coniugium comparatur ad corruptelam,
sed de voluptate in voluptatem ad adulterium prorumpitur. Sed animae angustias
corporali corruptela olentis non deplorat homo. Traditur corpus cuilibet escae vo-
luptatem efficienti; perit vero anima vermibus comedentibus plena. Quid est ornatu
et venustate floridum, prae marcore emorluae animae, et damnationis nota obscuo-
ratae, propter infelicia opera? Homo huiusmodi factus abominabilis longe abest a
commovenda sponsi immortalis formositate. Nonne indecorum est, si pulchram a crea-
tore conditam formam, corruptibilibus corporis ornamentis venustemus, neque Dei
verbum contemplemur menti impressum, ut ita gloriam Domini speculantes, in ean-
dem imaginem transformemur, de gloria in gloriam? non ad turpem copulam ten-
dentes per confabulationes, sed ut pulchritudo animae et formositas excitet erga
Deum amorem, propter veritatem et mansuetudinem ac iustitiam.

2. Ecce enim Dominus volens nobis ostendere sanctum et apprime decorum
cum incorruptione coniugium, dicit: simile est regnum caelorum decem virginibus,
quae accipientes lampades suas exierunt obviam sponso. Non autem assimilavit glo-
riosum regnum suum pulchritudini aut divitiis, quia hae corruptibiles sunt et tran-
sitoriae, et animam inficientes Deo exhibent perquam deformem. Jam virginitatis vo-
cabulum castitatem et corporis levitatem quandam denotat: beati enim qui castam
carnem servant, quia Dei templum fient. Nam propter hanc virginitatem inclyta

est Maria deipara et semper virgo. Propter hanc magnificatus est quasi maior om-
nibus in regno Praecursor. Propter hanc celebratissimo Iohanni theologia tradita est.
Hac comite potest quispiam Dei faciem videre: beati mundi corde, quoniam ipsi
Deum videbunt.

3. Habet (virginitas) parem sibi honore humilitatem. Semper ad Deum con-
fugito, ut te sanet. Ita factitavit gemens in peccatis David, et cum confessione cu-~
currit ad misericordem medicum, paenitentiaeque pharmaco sanatus est, saniei suae
cruorem ubertate lacrymarum diluens: cor enim contritum et humiliatum Deus non
despiciet: quippe huiusmodi animam non reiicit neque abominatur, sed cum illa in
caelo versatur, et os ori eius iungit coram angelorum multitudine, prout scriptum
est: misericordia et veritas obviaverunt sibi, iustitia et pax osculatae sunt. In hac
puritate totus Deus habilat, animae pulchritudinem quaerens, cuiusmodi invenit
Eliam purum atque zelotem. Immo vult in terreno quoque regno honorare, veluti
tres sanctos pueros, piumque Danihelem. Oculi enim Domini super iustos, et aures
eius in preces eorum. Ita, non absque tamen timore, floret animae pulchritudo, ne
umquam turpiter agat, sed ad illam quam gloria eius requirit immotam prudentiam,
mentis oculos collineat, ut cum eo foederata per arrham spiritds illuminetur, quo
fiat imago bonitatis eius ad omnem iustitiae pulchritudinem.

4. Est item apud nos lex mandans, ut qui fecerit legis iustitiam, in illa vivat.
Et hoc totum est perfectum bonum, ut caram quisque habeat immortalis Dei glo-
riam, prae corruptibilis hominum amoris gloria. Etenim iis qui animarum pulchri-

* Ps. L. 39.

° Ps. LXXXIV.
1L

1. 80.

* Ps. XXXIIL. 16.



* Ioh. XV. 10.
* Ps. LXIL 9.
* Hier. XVIL. 16,

* Rom. VIIL 3.
* Lev. XXVL 13,

*Ps. XXXVIL. 7.

¢ Ps. LXXIL 9.

tudinem virtutibus exornant ad divinum amorem, ipse dilectus filius et Verbum pa-
tris dicit: si praecepta mea servaveritis, manebitis in dilectione mea. In hac divina
dilectione manens beatus David aiebat: adhaesit anima mea post te. In hac manens
etiam Hieremias dicebat: ego non sum fatigatus aerumnam tolerare post te, et diem
hominis non concupivi. In hoc dilectionis aestu beatus quoque Paulus cum aliis si-
militer ornatis sanctis dicebat: quis nos separabit a caritate Christi? Hac dilectionis
pulchritudine piarum animarum delectatus, et in amore constans Dominus inquiebat :
habitabo in eis, et inambulabo, et eritis mihi quasi filii et filiae. Cur ego homo,
corporis tabernaculum ad corruptelam animae exornat, quam negligit, et quasi pa-
rietem dealbatum depingit ad illusionem? Atqui in imagine pertransit homo. Nam
propter corporis acta exclamabat propheta ad Dominum: perdes omnem fornicantem
abs te. Deus, enim, inquit zelator ego sum. Nempe unguentis delibutum corpus pec-
cati, facit ut anima coram Deo et electis angelis male oleat, propter obtenebrationem
spiritus fornicationis. Floret corpus in vita, sed acerbe flaccescit in iudicio.

5. Vae illusae vitae! quia similis est ficui grossos habenti, qui partim immaturi
in terram decidui pereunt, vel porcorum pastus sunt; partim iam mites humi de-
fluunt et incaute calcantur. Atque ita iuventus in peccatorum tentationibus perit,
daemoniacis desideriis consumpta, et in turpi senectute iudicium subit. Quia omnia
de terra sumpta sunt, et in terram revertentur. Dei vero mandata observantibus,
multa remuneratio, alque ut ait sapientia, iustorum animae in maou Dei sunt, et

non tanget illos tormentum. Quid porro est temporarium hoc delectabile, prae in-
visibili gloria? Est enim veluti quidam praeteriens nuncius tota hominis vita; cuius
extincto instar scintillae spiritu, corpus in cinerem dilabetur. Nescit enim vitam quae
per paenitentiam fit immortalis, subitoque mundo exiens in iudicium pertrahitur.
Tunc formidine corripitur anima, et immulabile iussum cernens, blandiri molitur eis
qui inexorabiles. sunt, postulans sibi dari paenitentiae tempus, neque id impetrans.
Dum vehementius ipsam urgent angustiae ac dolores, luget; et peccatorum suorum
nequitiam in iudicii accusatione cognoscens, tenebris obruilur: et ad extremum spi-
ritum depugnans, ab angelis tormentis examinatur; alque ila in iudicium ab incor-
poreis cum eiulatibus pertracta, per luctuosam semitam diris flagellis urgetur; et ut
apostolus Paulus ait, examinatur a principibus et potestatibus, et huius mundi re-
ctoribus tenebrarum, et nequitiae spiritibus, crudelilerque vincta ducitur ad senten-
tiam poenamque inexorabilem, tradita angelis immitibus et misericordiae nesciis.
6. Vae fallaci vitae! Nulla enim iam superbia superest, neque in perpetuum
perstat corporis pulchritudo, quod malitia sua animae pulchritudinem commaculavit.
Et ubinam superbia et divitiae? Certe redemptionis preltium nemo dare potuit. Ubi-
nam allracti cincinni et in volumen complicati? En pulchritudo emarcuit, illecebrae
contabuerunt, foenum exaruit et flos decidit: praeteriit oris sibilus, et palpebrarum
nutus. Deus enim tradidit corpus et animam ad dehonestandum in iudicio. Et pars
quidem hominis mortalis a vermibus depascentibus pungitur: pars autem vivax tem-

pore iam spoliata, dum nullum virtutis indicium prae se fert, pessumdata devoratur.
13

* Eph. VL 12

f. 82.

Nam divini termini sunt constituti, neque eos praetergredi licet. Praevisio prodiit,
quae oblivioni non tradetur. Nam dies nosiri tamquam umbra transeunt, et quae
unusquisque egit, merito recipiet. Quis uberes dabit aquas oculis meis, et palpebris
Jacrymas ut plangam, et elugeam, et deplorem morlis diem? quum malo lapsu cor-
ruit anima; et tunc grassantibus in eam, Allissimi decreto, angelis quis redimet?
Vere itaque oportet luctu et planctu mortem peccatoris deplorare. At enim illam
meorum scilicet vinculi peccatorum atque infelicium negligentiarum absolutionem,
fili Dei, largire mihi, dicendo veluti paralytico et meretrici, dimittuntur tibi multa
peccata tua. Vel sicut publicanum iustifica me die qua me adstare tribunali tuo iu-
bebis. Quia benedictus es cum bencdicto Patre tuo, et sancto Spiritu tuo, ubique et
nunc et semper et per saecula saeculorum. Amen.

SERMO XX.

DIDASCALICUS DE DIVINA GRATIA HOMINEM GUBERNANTE.

1. Terrestrem mundum puto aestimari navim marinis fluctibus circumactam,
et hac illacque agitatam, in qua perire pereclitantur qui corporaliter opum studio
mare decurrunt, cum rerum omnium terrenarum exitio. Et quemadmodum putris
navis exstructo sepulcro comparanda, quae cursum in tempestate peragens, totum
aedificium suum cum imposita mercatorum sarcina pessum dat; ita homine obitus

tempore ad sepulcrum delato, ob boni operis neglectum gravatur anima, quae in-
speratas opes congesserat; sed die irae, ingruente eius superbiae procella, adstante
Christi praesentia, ignilis quae ignavo imponi solent flagris, et flamma iudicii flucti-
bus, tota sui corporis machina mulcabitur, in proprias diaboli igneas tenebras con-
iecta. Attamen sub eodem exemplo, salvari oportet pium hominem, qui corporis na-
vim haud sinit omni vento deferri malarum cupiditatum, ne in exitium incurrens
dum in solitudine navigat confringatur; ideoque se Christo gubernatori committit,
qui fractum animae gubernaculum ad vilam dirigit: ut sic verum esse agnoscamus,
quod caro concupiscit adversus spiritum, spiritus autem adversus carnem.

2. Huius rei spiritalem imaginem praebens Iesus ille Emmanuhel periclitanti-
bus in tempestate discipulis, intra navim dormiebal. Quomodo autem somno exci-
‘talur? oratione videlicet, ieiunio, omnimoda paupertate, et caritate: quibus exper-
rectus ad auxilium animae in corporis navicula diversatur: ideoque ventum incre-
pans in sui gloriosi adventus apparitione liberat: ut propter eius bonam guberna-
tonem, vere illud in psalmis dictum adimpleatur: et dedusit eos in portum volun-
tatis suae. Nam qui religiosum timorem possident, navigationem suam peragunt cor-
poris mortificatione, et cum crucis virtute ad patrem luminum feliciter navigant,
qui salvat animas eorum. At vero si quis cupiditatibus suis victus, suadente harum
libidfne maria decurrit; is et terribilem Christi sententiam, et animae corporisque
detrimentum incurret, totumque se non piscibus sed vermibus pabulum tradet. Et

*Gal. V.17.

f. 84

prora quidem deceptione sua perseverans in incredulilate manet immota; puppis au-
tem peccatorum violentia confracta, a carne submovet salutis misericordiam.

3. Verumtamen sapientissimus Salomon spem salutis a Domino in mundi pe-
lago prae se ferens, et iis quas expertus erat rebus confirmans, ait: tna autem, pa-
ter, providentia omnia gubernat: quoniam dedisti etiam in mari viam, et in fluctu
valido semitam tutam: quamvis enim sine arte aliquis adeat mare, manu tua guber-
nante salvabitur. Nempe ut manum eius dexteram Christum existimemus. Salvavit
quippe eum manus ipsius. Ipse enim est gubernator, et timentium se redemplor, per
sancli Spiritus ancoram. Quomodo autem timor hic nobis continget, nisi mortalitatem
nostram cogitando, et iudicium formidando? ut anima mortis memor, corporis navim
ad tranquillum mandatorum portum appellat, quae ex fluctibus cupiditatis emersa,
pace fruetur. Quippe quatuor sunt bellorum genera, quae omni daemonis immundi-
tiae antecedunt: deceptio, oblivio, ignavia, et quaqueversus improba concupiscentia.
Nam deceptioni visibilium caducorum congruenter obrepit oblivio: subsequitur obli-
vionem ignavia: denique ignaviae egregia ad omnia consiliaria est concupiscentia.
His deinceps incrementum accedit avarilia, cum eaque gula, ex cuius incendio in-
flammatur fornicatio; quam postremo digne subsequitur inextinguibilis ignis procella,
ubi fletus et stridor dentium, pro temporali gaudio et delectatione.

4. Quid ni igitur homo transitorium et abominabilem mundum reputans, ad
eleemosynam mentem convertit; et immaculatam cum pietate vitam amplectitur; ut,
sero licet, videat quae non praetereunt? Videsis mecum quomodo duo seniores, pii
Danielis temporibus, malis diebus inveterati, pulchritudine decepti perierunt; et con~

cupiscenlia carnis permoti, divinam sententiam pertulerunt. Etenim per quam cupi-
ditatem peccat homo, per hanc ipsam damnationis iudicium apud Deum incurrit.
Namque iniuriosi iniuriam experientur summarum poenarum apud omnia cernentis
Domini tribunal: et immisericordes misericordiam non consequentur, sed in tribula-
tionibus angustiisque corporis dolebunt, et ab immitibus angelis ad tenebrarum per-
ditionem compellentur: et qui abnegaverit legitimam Christi doctrinam, excludetur
ab illa quam ab eo expectamus vita: et qui irritant, contemnentur: et qui prosti-
tuunt pulchram a creatore acceptam formam in propriis corporibus corruptela cor-
rumpentur ad horribilia damnati: et quo iudicio quispiam iudicabit, eodem iudica~
bitur: et qua mensura mensus fuerit, remetietur ei.

5. De hoc iusto iudicio Paulus quoque dicebat: in quo iudicas alterum, te ipsum
condemnas; eadem enim agis tu qui iudicas. In hoc est vix sanabilis plaga iudicii,
cum aliquis peccator proximum suum tamquam impium aspernatur: cum aliquis ini-
quus praepotenler se iustificat, et tremendum Christi adventum contemnit: cum se
ipsum bene curans in deliciis adquiescit, proximum autem oppressionibus suffocat,
ut spoliet cum livore: cum proprii corporis infirmitati medicinam studiose facit,
subditum vero suum aegrotantem contumeliose negligit: cum mendax homo alium
accusal. Postremo qui Deum nescit invidus homo non habebit effugium salutis in
obitu suo. Nam pugna arrogans cum angelis extremo agoni praesentibus, ostenta-
bit ei spectanti solamen aliquod recreans, non tamen potente labio defensionem.
Et quod aegre credebant de formidolosissima illa hora, tunc eis fiel persuasum cum

attonita paenitentia, cum fletu inutili, supervenientibus ad imponendam poenam et
ignominiam iudicialibus administris. Transit enim huiusmodi homo per medios prin-
cipes ac potestates captivus, et per aéream regionem agitatus a legionibus angelorum
illuditur, et a tremendo iudice coargutus confundetur, mutus incedens decreto Dei
ad Tartari poenam: ubi ignis vitam eius corripiens, paenitentiam excludit, et prae-
teritarum deliciarum sensum in memoriam revocat. Attamen omne compassionis aun-
xilium procul eo fiet tamquam ab immunditia.

6. Huius gnara damnationis, o anima mea, dum adhuc inter vivos versaris, ad
paenilentiam convertere: cogita loci illius res: expecta profectionis statutum termi-
num: esto misericors, clemens, compatiens, libera oppressum, ora pro peccatoribus,
fuge iniustitiam, cave a lingua superbe loquente, a labiis dolosis et susurrantibus,
pone ori custodiam, quia et de verbo otioso ralionem reddes die iudicii, et de acti-
bus in hac fragili mundi figura perpetratis. Resipisce ut misericordiam invenias, cam
ad formidabile tremendumque tribunal accedes domini nostri Iesu Christi; quicum
decet gloria benedicto Patri, cum sanctissimo, bono, vivificoque Spiritu nunc et sem-
per et per saecula.

SERMO XXI.

DE PRAEPARATA GEHENNA, ET DE BONIS QUAE DEUS SANCTIS PROMISIT.

1. Ligna et ignis et foenum et stipula, tenebrosum et acerbum suscitant fu-
mum. Sic itaque quotquot corporeis liguritionibus ac voluptatibus diffluere student,
in iudicii fornacem merito, in exteriorem inquam ignem, in flammam inextinguibi-
lem proiiciuntur, ubi fletus et stridor dentium. Et quemadmodum qui appellatur
materialis ignis, umbra cum sit aeterni ignis, vehementem flammam extollit, corpus
destruens, animam invisibilem reddens; sic ille gehennae, diabolo et angelis eius pa-
ratae eiusque vasis, qui sunt nempe homines suarum animarum negligentes quomi-~
nus eas Christi virtutibus ornent, prorsus non desinit peccatores sine pausa cruciare.
Si ergo temporarius ignis in tantum incendium attollitur, ita ut quae sunt ad nihi-
Jum redigat; praesertim cum ignis hic adeo sit debilis, ut aqua extinguatur; quan-
tum puto aestimandum esse inextinguibilem illum, immortalem, sempiternumque
ignem, saevumque diei illius dolorem, cum caelorum potestates, et gentes omnes
conturbabuntur, et ira tenebrarum exteriorum demergens in immensa ignis inextin-
guibilis barathra, dire cohercebit damnatos per saecula peccatores. Etenim qui facit
angelos suos spiritus, et ministrum suum ignem urenlem, per ignem quoque punit.
Adest enim ei semper cum voluntate potentia. Et qui igne omnia domat, non sine
mensura hunc deservire disposuit omnium iniquorum exitio.

2. Vin' autem cernere inextinguibilis ignis cuiusmodi in secunda morte sit?
Audi Esaiam dicentem: et nunc ignis adversarios devorat; et mortui vitam non vi-
debunt: mortui enim appellantur qui in peccalo moriuntur, qui resurgent quidem,
sed non in concilio iustorum, sed in secundae mortis damnatione. Nam de his di-
vinus quoque sermo decernit: ite maledicti in tenebras exteriores; ibi erit fletus et
stridor dentium. Haec semper mente agitantes sancli homines, non sunt miserli cor-
porum suorum, neque ulla re terrena molliti fuerunt. Qui autem secus, nullum ae-
ternum bonum adquisiverunt. Multi enim Domino se applicantes, et monasticam am-
plectentes vitam, quia tamen non tota anima nec sine haesitatione, sed socorditer
negligenterque potius quam alacriter accesserunt, nec se humiliare proximo, neque
Christi iugum subire voluerunt, a divino scopo aberrarunt. Et dum paenilentiae qui-
dem initium faciunt, sinunt eos daemones ieiunio instare, prompte ad oralionem sur-
gere, libenter psallere, ferventer synaxibus interesse, et benignitati erga pauperes im-
pense indulgere. Postea vero frenum menti iniicientes, ratiocinium angunl speciosos
praetextus obiicientes: ieiunasti, rursus fruere; curam corporis tui gere, ut pedetem-
ptim proficias, ne forte debilitatus in gravem morbum incurras. Et mox quasi escis
eum capientes, cum acedia vagari faciunt omissa oratione, confabulationes produ-
cere, fastidire psalmodiam, et somno eum obsident; et consuetudini congruas dispo-
sitiones ei decernunt, ut iam soleat ante ieiunii tempus atque synaxeos cibum sumere.
Item hospitalitatem abolent ceu semper molestam, nec quiescere sinentem. Deinde
quasi vehementem fornacem, appelilus ardorem in eo exasperant, mentem a man-

datis abstrahunt, occupantes eam concupiscentid. Atque ita animam illius scanda-
lizantes, coetu religioso separant, molare saxum mundanae rotationis eidem im-
pingentes. 4

3. Verumtamen eos qui tranquilliore sunt animo terribiliter vexant, perturba-
tionem ac tumultum excitantes, et adversarios multos per contentiones ac iurgia cum
odio opponentes; et quia hi contemni se non ferunt, ad mundi errores convertere eos
per avaritiam nituntur. Tum multitudine scandalorum mentem eius inficientes, ex-
asperant dicentes: revertere ad propria, et a vili quopiam ne iniuriam patiaris. Nam-
que in tuis opibus dominus es, procul omni contentione, convicio, et molestia. Potes
solus orare, et psallere, et eleemosynas largiri. Hinc avaritiae daemon mentem ho-
minis his labefactans, ovina pelle eum spoliat, et per sinistra opera ritu pecoris ubi-
que errantem, praedam voluptatum facit, et cruento lupo diabolo tradit. Quod si
quis forte inveniatur qui perfectus videtur, tunc avaritiae daemon ceu apprime do-
losus, primo obiicit illi molestias indigentium, duramque pauperiem ; et accessiones
ad divites suadet, ut inde aliquid accipiat, cum apud eos lamentatur. Ac propterea
imbuunt eum daemones personarum, ut dicitur, acceptione; ita ut stulte distinguat
inter divilis personam ac pauperis. Post haec superbiae daemon cum eo diversans
comparat ipsum ad aspernandam quamlibet virtutis vim, quae de fraterno ministe-
rio provenit; eidemque suadet, ut divitem ob vanam gloriam ‘praeferat, pauperis au-
tem faciem quasi ignominiosam aversetur. Et'Christi quidem corpus in paupere de-

testatur ; ornatum autem mortali corpori adhibitum, propter opes demiratur. Ideo-
que verum est apostoli dictum, radicem omnium malorum esse avaritiam,

4. Consonat praedicti daemonis operae, fornicationis pariter daemon, inflam-
mans ad libidinem et feminarum familiaritatem. Interim cor eius ad adulteria com-
parat; et mox menti exponit libidinis mores, et quod non sit reprehendendum quic-
quid ad tramitem naturae fit; cuius ita edocti mentem excaecat ad iudicii metum,
et specioso aliquo praetextu donorum acceptionem blande suadens, avaritiae impu-
dentiam corroborat: et tunc demum in peccati volutabrum audacter praecipitat; con-
firmans illud: subito sagittabunt eum, et non timebunt: firmaverunt sibi sermonera
nequam : narraverunt ut absconderent laqueum. Iam si forte daemones observent
aliquos humiles, hos pariter cum sua malitia adeunt, colaphumque infligentes, irri-
sionibus flagrisque inhonestis, acerbitatis suae venenum effundunt; ut contemptum
minime ferre valentes, humilem submissionem mox recusent: et elato animo ac zelo
verbisque tumidis erga male agentes utentes, cito superbiae lapsu corruant, et san-
ctitate vacui appareant. Ideo Dominus magnam licet humilitatem patientia volens au-
gere, dexteram maxillam percutienti, alteram quoque exhiberi iubet; daemonibus ita
colaphizatis et debellatis.

5. Age vero si quis quietam solitudinem praeoptat, hunc praeter bonitatis na-
turam ad iram vehementem concitant, furorem nescio quem iniicientes cum stridore
dentium, ac vultus torvitate, perque varias molestias ad blasphema verba, et san-
guinis effusionem, male perdunt. Et sodalis monachi in ascetica virtute progressum
calidius incendentes, et Christi donum forti zelo exacuentes, interim infelicem alte-

rum spoliant, quia se non possit proximi virtuli exaequare. Invidens itaque illi in
pugna propter Dei pietatem praevalenti, malae mentis fit, quia ille prae se magis
Christo servit. Neque ob id tantummodo spoliatum eum virtutibus daemones angelis
traducunt, sed et moerore vanae gloriae causa exedunt; quasi nonnulli plus quam
ipse pietate erga Deum increscant. Sic enim invidiae daemon gaudium quoque de ini-
micorum pernicie suggerit, et ad verba superba incendit in sodalis lapsu qui sanctum
vitae genus secum sectari studebat. Etenim non compatitur cum suspirio, ne forte et
ipse a diabolo aeque tentetur: et morte superioris aemuli delectatur, per omnia se
iustificans, cum sit tamen errore prorsus inflatus, et a vita secundum Deum alienus.

6. Age vero acediae quoque daemon perpetuo instans monacho adsidet, gra-
vem somnum ingerens, et theologicae meditationis neglectum, animaeque inspirans
odium vitae asceticae, mollem dissolutionem et corporis oscitantiam, ingratae psal-
modiae oblivionem, et quandam, post brevem vini abstinentiam, ebrietatem quae
animam opprimit; nec non cibi, post non diuturnam ascesim, cupiditatem. Atque ita
hic daemon panis et aquae saturitate, et aliis huiusmodi quasi armis bellicis, volu-
ptates daemoniacas in eo suscitans, servum sibi et sui similibus hominem huiusmodi
facit. Tunc vero et somniis menti eius illudentes daemones, statim ac evigilat, cea
vinctum agnum qui ad caedem ducitur, voluptariae phantasiae alucinatione occupant,
et confestim ad ipsum actum propellunt. Et modo quidem conturbant crapula, modo
penuria terrent. Insuper et in commisso ministerio querelis obsident; eumque a co-
gnitione mandatorum Dei avertentes, in conflictus coniiciunt inutiles, in terrenas cu-

ras, in fallaces curiositates minimeque monachum decentes, ad blandas veluti adqui-
sitiones impellendo, vel ad aedificandum, aut vineas excolendas, et rei pecuniariae
studium. Atque his eum alligatum, infructuosum sistunt, nec ullam virtutis notam
habentem, ad formidabilis horrendique tribunalis Christi iudicium: et obiecta mona-
stici nominis imagine illudentes ei propter peccatorum multitudinem, damnationis
senlentiam gravissimam cum poena impingunt.

7. Et sub eius quidem initiis, sinunt eum habere obedientiam, caritatem, man-
suetudinem, pietalis exercitium : item esse benignum , liberum, inculpabilem, pa-
tientem , mandatis oblemperantem , silentii tenacem, bene compositum, numquam
iurantem, neque sermonibus iniucundis utentem; omnimodos demum bonos actus ei
permittunt in caelis congregare. Deinde vero Deum ad auxiliom eius paratum vi-
dentes, nomenque eiusdem in vitae libro scribendum, tunc subito, instar aquae vio-
lentae, ei circumfusi dant operam ut labores eius per concupiscentias evacuent: ho-
nestosque praetextus adversus illius acta obtendentes, incipiunt per oppositiones et
negationes libertatem eius restringere ; ac unius panis furtum meditari, caritatem
turbidare, patientiam abiicere, humilem obedientiam repugnantia commutare, beni-
volum ministerium cum stomacho et superbia omittere, infirmum derelinquere, con-
cionis lectionisve auditionem negligere, cibum asceticum deserere, ex non iurante
fieri iurantem, silentium in tumultum turpiloquiumque convertere. His artibus mi-
serum hominem a benignitate Dei abstrahentes, de libro vitae delendum curant; et
ad diabolum transferentes, in libro perditionis scribunt. Atque ita sibi subiicientes

e e R -SSP AN o e e— e e Tt T e et . ”



SERMO XXI. 109
car 15 xavexeiod 8 Sarars, sis © Kdmey owor©s xaj B arfsor #lg iavvis
ovyxaradinglsow, trs E2iv b xAavSuds xay Bpuymds ™ ddSvray.

n'. Y07 av % duneparor Piov &3 ¥ @ 2opa T s deyepsar, Jouousis oar-
Talovieg aunr &y xdxdos maslovres wpos drmuomioy stow: @ Sfgoudsisa bavep
oxa@©® Qresrdpor xg) Saworessduoy T xvugTY SuAgoMG XAy nov Tis AOPTMIE
@eavlsa 8fg 7 ob xalaxspenowy vh Kuoiz au, x9) mids iavidd idlor xeTRy@por;
X9) Sx T Ny Tho AAsoveliar mapacierTs, Zgrorrey \oParray durdl, bn b
Wi mAVKTIRGY 5 5] JQuoior T esamoeilov: @ dmAsvey iy momods ovavre movash-
exov idvors Tva & Euaia Txyns daaAgovs tis ™ aAray xg) moidy TR Errorgs T8 Swob
% 7 wessuyuern dnds Hafiowy @ mivras xy cx Ty X pavdpas oxogmcarv,
waAw agovry & F wegrforais durdly ounaiply 290w pus’ durd: bm ids Bdv garlom
@ ¢ipkon %9} doParaa x; dyxegraa, xa) W soue dmavsws ddforoyd (@ Swort cdos
10 D Gegxa) @ Shmnfag xg) puoadsAiay v % npepie ciopar@ 1y yAdosng
S aigeomrog @ 7o Ay ¥ damuore wesadia dawdy mess oixodduss xa G-
oy @ o 6l (wiis dmuyoruires, i Qegvnidas 1y meeipvas & duerae T eb iy
SrBarrsow duvoy sis xAGSex T x9) dXarMuaT XIXG > Weds T pndt Ehsaoy (wkd
wesawoeilsday: xg) cviow 8 Grdiiaaw avrd wess b xgpdmus s iiamacing Jb
¢is Onpias Ervpas wuspiQuony durls @ & o uode wuks ¥ Grmrdy xalasnoarig
F Juxleo , s parepsroy aer A Eod's TE uovasmets aysow: tm crdos, Qnaiv, dxve
mova @ oegyra Biov Neviras, tdvug i Besus 1 mpa sdimo tueiwas, dya ol
S povor @egat buss Ssasiwy xg) @esoourdy awvred ¥ edyais @ F Jarpodias xa

per mortis damnationem, tenebris exterioribus et inextinguibili igni secum addicunt,
ubi est fletus et stridor dentium.

8. Porro autem si quis incuriosam vitam agit, hunc ad Dei oracula excitant,
phantasticis eum cogitationibus hac illacque impellentes ad intolerabilem perturbatio-
nem, agitantque veluti navim a marinis undis impulsam atque repulsam; ut sibi dicat
fluctuantibus cogitationibus: cur tuo arbitrio non uteris, tibique propriam non facis
habitationem ? Posthinc avaritiam inferentes, incipiunt ei suggerere: nunc dives esto,
et auri aliquid impende, et abiens fac tibi proprium monasterium, ut habeas sub
tua auctoritate fratres, ad psallendum, et Dei legem observandam atque mandata,
pauperes simul alendo. Atque his suggestionibus coetu monastico abstrahentes, rur-
sus tentationibus suis fabulas nectunt huiusmodi: ecce heic tranquillitas, pax, et se-
curitas et continentia, et os indesinenter Deum laudat. lllic utique perturbationes,
consternationes, et iracundia fratrum: heic autem corporis atque linguae quies ab
omni turpitudine. Tunc deinde nihil illum possidentem impellunt curis distrahi pro-
pter habitaculi aedificium: et a cogitando vitae exitu avertentes, in curas ac sollici-
tudines, neglecta oratione coniiciunt, et in leschas pravosque congressus, ut ne vi-
ctum quidem quotidianum sibi comparet. Et interdum quidem concedunt ei ut recte
aliquid agat, sed septemplici mox detrimento adficiunt; et in ea lassitudine nudatam
bono mandatorum Dei animam eius constituentes, paenitentiam de monasterio dere-
licto iniiciunt; quia tu illic, inquit, pauperem sobriamque vitam agebas, vestimenti,
escae, potusque haud sollicitus, sed Deo uni vacabas, famulans conversansque cum

illo precibus et psalmodiis et synaxibus, sacrarum scripturarum lectioni intentus. At-
que hinc rursus calcaria ei subiiciunt ut in monasterium redeat; sed interim eundem
praevenientes, improbe concitant fratres quominus illum recipiant. Tum demum cum
adversus coetum monaslicum irrilantes, astutia hac atque artificio ad mundana aver-
tunt, et in ipsum wundi peccatum demergunt. Pari modo, et singulorum monacho-
rum vitam, honestis daemones decipientes praetextibus, cum ludibrio graviter nexos
secum trahunt ad perditionis ignem, a supermundiali Altissimi lege facli apostatae.

9. Et de his quidem omnibus nemo Christum incuset, propterea quod ad se
accedentes tentari permittat. Elenim per sancltarum scripturarum lectionem , quod
bonum est, a pravitate daemonum, ut se quisque confirmet, distinguit: et sic prae-
munitos disponil agoni, ut cum corde puro et pressurarum palientia in regnum cae-
lorum ingrediatur. Cur ergo, o monache, si modo salvus esse vis, non superas co-
gitationum impetum, virlule tua contradicens? Namque hac continentia custodiens
animae luae vestibulum, id est corpus, in pace quae tua sunt habebis in regno cae-
lorum, daemonibus ignominia notatis: et pro caducis terrenis domibus quas pauper
exstruere cogitabas, esto dives rem Dei convertens in incorruptibilitatem, ut ad im-
mortalem vitam tabernaculum tam corporeum quam spiritale renoves. Et pro labo-
rifera terrenae vineae igne comburendae cultura, insere tibi virtutem, ut fias com-
plantatus in spiritali et intellectuali vinea iustorum cum sanctis angelis. Postremo
noli, neglectis virtutibus, ad pecoris curam incumbere: immo vero cum continentia
curas sepone, nutrique potius cum pace igneos illos equos, qui te in Christi gloria

vivifico currui impositum, cursu aéreo rapturi sunt. Etenim in hac paupertate, cum
sola melote, et quadraginta dierum ieiunio, in Carmelo monte habitans propheta,
ascensum ad regnum portendit, id est divinum ascensionis cursum domini nostri
Iesu Christi. Cui honor et imperium ubique et nunc et semper per saecula saecu-
lorum. Amen.

SERMO XXII.

DE ANIMAE EX CORPORE EXITU, ET DE SPIRITALIBUS NEQUITIAE POTESTATIBUS, ET DE DEI
ATQUE ANGELORUM LAUDIBUS, ET DE 11S QUI IN PECCATO DEPREHENDUNTUR.

1. Sufﬁciebat sancti Pauli apostoli testimonium demonstrando quam sit acer-
bus de corpore exitus, quem diem malum solet appellare. Sed quia nos caritas ne-
cessario nimis ad utilitatem vestram cautelamque exstimulat, verbis eius ad bellum
vos excitantes, immortalis victoriae praemium conciliare studebimus. Verba enim eius
sunt: confortamini in Domino, et in potentia virtutis eius: induite armaturam Dei,
ut possitis stare adversus insidias diaboli. Quoniam non est nobis colluctatio adver-
sus carnem et sanguinem, sed adversus principes et potestates, adversus mundi re~
ctores tenebrarum huius saeculi, contra spiritalia nequitiae in caelestibus. Propterea
aceipite sumite armaturam Dei, ut possitis resistere in die malo. Quippe necessita-
tem exeundi de corpore, diem malum esse constat. Comprehensa enim anima de cor-
pore trahitur, veluti si quis carbonem de clibano eripiat. Tunc expavescet anima

pergens deducentibus angelis per aérem; dum intlerim diabolus cum comitibus suis
daemonibus, tamquam supremus peccantium publicanus, prohibet eam quominus im-
punita cum lucis angelis ad magnificentiae caelum transeat.

2. Ecce mysteria vobis dico: novi ego hominem aetate mea adfirmantem, pau-
cos nunc comperiri, qui animas suas in angelorum manus commendent: multiplicata
est enim nequitia atque iniquitas, et refriguit caritas; et daemones potius illas ex-
cipiunt. Quamobrem saevis cruciatibus urgent, cum iudicio terribili, innumeros ho-
mines qui de corpore seiunguntur: animas quippe de corporibus extrahi videbat,
donec usque ad oculorum palpebras ascenderent. Cumque vir praedictus in virtute
Spiritus sancli illos increparet, manumque ad oppressam necessitate animam tende-
ret, statim illi perterriti, ea omissa diffugerunt; ipsa vero in sui corporis reversa est
stationem. Haec cum paene quotidie videret a nequitiae spiritibus fieri, secum ipse
tacitus reputabat, moestusque et gemens humanam vanitatem deplorabat. Quandoque
autem clamans veluti Moyses corde suo ad Deum, rogabat cognoscere aliquid de
huiusmodi re; editumque ei oraculum fuit a sancto Spiritu, ex decem millibus vix
unam inveniri animam_ per illa tempora, quae in sanctorum angelorum manibus egre-
deretur: quam quidem ulpote iustam et immaculatam blande honorificeque excipiunt
cum hymnis, profligantes inimici potestates, prout scriptum est.

(1) Collocat auctor daemones in portis cae- (2) Ita perspicue uterque codex; quod voca-
lestis civitatis, quasi molestos publicanos ab ingres- bulum in glossariis non inventum, coniecturaliter
su prohibentes animas bonorum operum syngrapha explico palpebras.
et testimonio non instructas.

3. Verumtamen cum aliqua excipitur, et ex huius telonii (id est fraudis) po-
testatibus evadit; angeli quidem insita naturae bonitate compatientes moestique, pos-
sidentibus eam daemonibus comitantur, ut videant rei exitum, sperantesque aliquid
proprii luminis videre in ea relucens. Nam sibi iure debitam censet diabolus, et li-
beratoribus narrat peccata illius, quorum causa in polestatem ipsius venit. Atque
ita dum dat operam eripiendo ex angelorum manibus animam criminibus obnoxiam,
gladio quasi educto dominabitur inter rectores mundi tenebrarum harum, qui illam
ad superna aéris ascendere prohibent, nullum habentem virtutis indicium quo salva
fiat. Sic enim eum reapse velut in sublimi aére sedentem iudicem repraesentat ipse
apostolus dicens: secundum principem polestatis aéris, qui nunc operatur in filios
diffidentiae. Ipse quin immo apostolus hoc expertus, cum raperetur, sive in cor-
pore, sive extra corpus, usque ad tertium caelum; vidensque animarum in aére ho-
stem, haec enarravit. .

4. Quippe in foribus consistunt potestates variae spirituum nequitiae, secun=
dum uniuscuiusque animae cupiditates. Scilicet fornicationis spiritus scrutatur, si quid
corruptelae male olentis in anima sit. Similiter oblivionis spiritus, num homo ali-
quando ebrietate et crapula cor gravans, oblitus fuerit legis mandatorumque Dei.
Reposcit rationem etiam spiritus dolosi homicidii, num forte ille sanguine contami-
natus fuerit. At vero avaritiae spiritus, num aliquid idem rapuerit, aut nihil elee-
mosynae impenderit. Venit in iudicium spiritus quoque obtrectationis, num forte ad
calumniandum alicui exarserit. Alii demum plurimi spiritus potestatis aéris, ratio-

nem reposcunt ante fores introitus in caelestes aedes. Haec enim perspicue vir qui-
dam qui vidit enarravit: et quod non fuerint vana quaedam in aére depicta spiri-
tuum spectra; et quod ipse diabolus accusationes humanarum animarum expectaret,
et prout aliquid videret audiretve, ita in illas persequens irruebat. Interim videntis
magnus terror erat, donec anima salva fieret, veluti scriptum est: suscipiens man-
suetos Dominus, humilians autem peccatores usque ad terram. Praecinite Domino in
confessione, psallite Deo nostro in cithara; cithara vero intelligitur humani corporis
organum. Dabit cnim in illa hora corpus quoque utpote sanctum, et interiora eius
gloriam in benedictionibus confessionis Deo; ut memor sit patientiae in labore cor-
poris toleratae; iuxla sanctum eius oraculum, quod ipse edidit dicens: in patientia
vestra possidete animas vestras. Ipse enim Christus spes est resurrectionis eorum,
qui est super omnia quae in ipso vivunt Deus benedictus in saecula. Erunt enim
cum ipso Domino in corporibus imputribilibus semper permanentes: quia ipsi regi
saeculorum , incorruptibili, invisibili, soli sapienti Deo, honor et gloria per saecula.
Videbunt enim ipsum tunc recti, et laetabuntur propter collatam ipsis gloriam et
inenarrabilem promissionem.

5. Propterea egredientem animam grandi solamine consolantur, salutantes san-
cli angeli ceu amici, eamque absque metu esse iubentes. Super autem malae vitae
anima, resonabat idemtidem veluti quidam multarum aquarum strepitus. Crede au~
tem visioni huic, namque et Iobo par casus obligit. Etenim interrogatum ex alto vox
quaedam circumsonabat. Postulataque diabolus et impetrata adversus omnia, quae
illius erant, potestate festinavit cuncta destruere eiusdem bona. Postremo et ipse in

illam irruit, tentaturus animam eius, quandoquidem pessum dandi potestas non erat.
Cum autem sibi obnoxiam propter peccata animam daemones comperiunt, gratulan-
tur quia ad eandem secum poenam damnata est. At vero propter animas sanctas et
iustas torvi fiunt atque plorantes, dum comitantem potestalum chorum aspiciunt, et
eximias felicesque gratulantium Jaudes erga animam corpore egressam. Licet enim au-
dire innumerabilium tamquam uno ore sanctam coniunctim vocem adclamantium illi :
noli conturbari, o anima; ministri tui sumus. Ipsi enim angeli laetantur in Deo dum
sanctis deserviunt. Quod et sanctus apostolus manifestat dicens, administratorios spi~
ritus esse, in ministerium missos propter eos qui hereditatem capient salutis.

6. Scilicet exitus sui die, si anima perfecta fuerit, continget ei quod scriptum
est: spiritus tuus bonus deducet me in terram rectam, id est in paradisi pascua,
demonstrans ei omnia: ibique Dominus mystice ipsi manifestatur; siculi latroni quo-
que dixit: hodie mecum eris in paradiso. Namque et anima clamat: memento mei,
Domine, cum veneris in regnum tuum. Auditque sinceram vocem: regnum Dei intra
vos est. In proximo est enim verbum promissionis eius, datque ei universum regnum
suum, dicens propheticum illud effatum: ne timeas, quia ego tecum sum: ne decli-
nes, quia ego Deus tuus, et conforto te. Haec audit usque ad tertiam Salvatoris sta-
tutam resurrectionis diem, et tunc in paradisum deducitur. lIbi ei occurrunt improbi
publicani, daemonum per totum aérem molestiae: at enim haec omnia expugnans,
splendoribus fulgens, praeterit cantans dicensque: Dominus illuminatio mea et sal-
vator meus, quem timebo? Dominuns protector vitae meae, a quo trepidabo? Haec

omnia superans, cunctasque potestates pertransiens mundi rectorum ac tenebrarum,
accepto praemio ac de paradisi frondibus serto, habet obvios populos atque gentes,
cum sanctorum angelorum archangelorumque multitudine.

7. Sic porro quadraginta diebus per latitudinem vagans longitudinemque cae-
lorum, assumitur una cum ascendente Salvatore, adoratque manifeste Patrem et Fi-
lium et sanctum Spiritum. Et Patrem quidem ac Filium veneratur; at Spiritus san-
ctus consistit ante faciem eius deprecans, quoniam est spiritus consolationis. Rursus
videt Spiritum sanctum cum Patre sedentem, et Filium stantem a dextris Spiritas, et
tamquam pontificem pro ipsa (anima) orantem. Denuo videt Filium sedentem, et
Spiritum sanctum in gloria: et quod primus pater amplectitur animae collum, oscu-
lansque carituram omni moerore denunciat; quoniam Deus tolius consolationis et est
et nuncupatur. Tunc vero eam glorificabit, dans manu potenti brachioque excelso
arrham , imponensque ipsi diadema, coronam scilicet gloriae immarcescibilem in spi-
ritu vitae: ut coram angelis coruscans habeat hanc arrham aeternae vitae, regnique
caelorum, et deliciarum paradisi. Atque haec omnia sanctis angelis palam facit, qui
laetas choreas ducturi sunt cum anima, propter editum decretum; reddentque lau-
dem et adorationem Patri et Filio et sancto Spiritui canentes alleluia.

8. Haec citra mendacium a me dicta sunt, quemadmodum et ipse Dominus
mihi testatur in sanctis suis evangeliis dicens, multum fieri gaudium in caelis pro-
pter iustorum salutem. Sed et illa dicta ab eo beatitudo idem demonstrat his verbis:
beali pauperes spiritu, quoniam ipsorum est regnum caelorum. Demus, carissimi,

operam ut exhibeamus corpora nostra sancta Domino ad animae honorem.per glo-
riam et incorruptionem, ut vicissim recipiamus dominico corpori similia; atque ut ait
sanctus Danihel, tuba nunciante adventum Domini, de terrae fovea resurgentes, can-
didi splendidique fiamus, ut est caelestis firmamenti splendor, abiectis peccatorum
sordibus lutoque corruptelae. Ne igitur per carnales affectus videamur transigere vi-
tam nostram: nam corrupta peccatis caro et sanguis regnum Dei non hereditabunt.
Quomodo enim corruptio incorruptionem possidebit? Nimirum putre peccantium cor-
pus in esxitium it; at purum et incorruptione plenum, sanctum est et vitae habita-
culum. Etenim multa sunt corporis mala, quae vix tolerabilia pondera appellans
Dominus, clementerque ad paenitentiam invitans, venite inquit ad me omnes qui la-
boratis et onerali estis, et ego reficiam vos: tollite iugum meum super vos, et discite
a me quia mitis sum et humilis corde, et invenietis requiem animabus vestris.

9. Sufficeret profecto tanta haec et maxima Dei invitatio animabus nostris re-
creandis, atque ad hoc tam suave Domini iugum dirigendis: quae est nostra districta
monasticae vitae exercitatio, et oratio; per quas debemus mansuetudini eius assimi-

lari, ut simus pauperes, temperantes, puri, et voluptatibus superiores: numquam.

carnis affectum habere, aut contra nosmetipsos consurgere, sed conservare mites sine
ira mores, sine vana gloria, sine scandalo, sine alienae rei usurpatione, sine gulae

vitio, libero animo, cum omni sanctitate et decore, tamquam quotidie morientes, ut

vivamus parem angelis vitam. Ne ergo animum despondeatis in pressuris, fratres,

neque magnum existimetis usque ad mortem intervallum exercitii monastici; sed il-

B. {. 93.
* Dan. XII. I0.
A. {. 102,

* codd. sAzpns.

* Matth, XI. 28,



A. L 103

* Lue. 1'11 ar.

A. L 103.

118 SIMEONIS CIONITAE

oo uar® megonaegy dINy: ddimg peilor &) © xad apforkw sis \@pBorls aics-
vior dmigarvor Sfasnus wis aloviov {wis: s weArorTs TH wegoddxie oul i xveie
Slapdpear da- xg) ds ob ugregy rydry was© ¥ olxmarr dund, dmaw sis G oo
€9y Tomove Erns xg) & xwes© ddisuxTs tdr wes 39S & oleana, imvers
wuos wap’ w5 as Qirois xg) ovpmoAiTass avrd, @ei T8 maGis Mrydray, tn i Bagr:
Ad'e érms Y G * dorl oud S mai oud w uororfud o @ wf dyio Fvdpan
opixd i Sofa sis T aidvas T aidvor.

AOTrOX KI',
INEPI THZ EMIPAKTOY HOAITEIAZ TOY MONAXOT.

a's Tbr Gpavw TY pardy Spa 20y moSnory, dgamnrlc aws 9D 0 T xgA-
20t Fusaapms Xexsds txnos 7 mivrm, 6 W aidvwy Basirsls xg) & dyioi drvamavo-
ppos: deg oub dyaapsy rnowp Sy, dpear T a9y Smbyls s x5 ds xameomoms G
Biov Zevimaborg erdmpnow By wess @ ofuearovessy xvewor, tuquoncarm il Adzp
@ey) ¥ oPgPacwes & W oPaddre s Fupnss awAdaly ol vl wl xveio:
Suigasar 30 MAAZxis MAtovo arSewmos 8fg enuaTy @Oaprely sis dmarawr A
5 Baardar meilar S120vm, @ezyusrdoumdn ® 2iC H xgxay Smonony, d
Evo @ mwapemdnu ¥ g mAeuLories & wis mvemvoors 78 vods M xUuaa, xet
dvamags sis ‘Edip + oDgdacr, txs v raes drexaainr©- x; siQaros, Bvon,
x| Smorgvarg, fon @ doSapaia, txmy@ dandig xay Iofa ddfaiar@, sopday ol

lud esse reputate corporalis castigationis temporarium certamen: gnari scilicet maius
esse et prorsus immensurabile aeternae vitae spatium; in quo expectamus permansu-
ros nos semper cum Domino; et unusquisque haud procul esse existimet habitaculum
suum, quasi in proximum locum migraturus. Sic et Dominus, ut indubitanter caele-
stia prae oculis habeamus, interrogatus a nobis tamquam amicis et concivibus eius,
respondit de Patre loquens: regnum caelorum intra vos est. Ipsum itaque Patrem
cum unigenito Filio et sancto Spiritu decet gloria per saecula saeculorum.

SERMO XXIII.

DE ACTUOSA MONACHI VITA.

1. Illum qui supra caelos est debemus appetere, carissimi: ipse enim Christus,
pulchritudinis auctor, omnia condidit, saeculorum nimirum rex, et qui in sanclis
requiescit. Ergo sanclilatem quaeramus, puritalem et abnegationem, et quasi spe-
culatores in alieno solo vivamus sub auctore nostri generis Domino, qui spiritum
Adamo indidit ante ipsius in voluptalis paradiso culpam, et cum ipso Domino diver-
semur. Mare saepe navigant homines opum studio cum proprio exitio: nos autem
regnum volentes adquirere, satagamus debilum male actorum dissolvere, tamquam
terrae hospites atque advenae, cursum per aesluantes mentis nostrae fluctus dirigen-
tes ad orientalem Edem paradisum, ubi est ineffabile gaudium, corona, deliciarumr

delectatio, vila immortalis, laus vera, gloria non caduca, choreae cum angelis, con-
versalio cum patribus, patriarchis, prophetis, apostolis, ascetis, confessoribus, atque
martyribus; de quibus dicit Sapientia: et regnabit Dominus illorum in perpetuum.
Et omnino qui congestas opes spreverunt, caelestibus divitiis fruentur. Testatur pa-
riter Dominus: qui pecunias habent, difticile in regnum caelorum intrabunt.

2. Nihilominus postquam his materialibus, propter Deum abdicatlis, nuncium
miserimus, ne quaeso gloriemur tumidis verbis tamquam egregie monasticam vitam
agentes, neque tempus patienliae nostrae publice magnificemus, sed iuxta divum
apostolum, quae retro sunt obliviscentes ad ulteriora tendamus; et haec temporalia
parvifacientes, magna illa expectemus quae speramus: quia non sunt condignae pas-
siones huius temporis prae futura gloria: et temporaneum ac leve tribulationis no-
strae, supra modum in sublimitate aeternum gloriae pondus operatur in nobis. Et
heic quidem quod quisque relinquit in deposito, hoc et recipit: nos vero pro ter-
renis, caelestia; pro temporariis, aeterna; pro corruptilibus, incorruptibilia expecta=-
mus; et cum corporis incorruptibilitate, ad instar domini Salvatoris, spiritales iam
facli et indemnes. Grandis est enim corona pro levibus corporis certaminibus. Et
regnum quidem sanctorum est permanens in Christo vita: at peccatorum regnum
mors in aeterno igne et tenebris exterioribus, ubi fletus et stridor dentium, cum
verme immortali, ad interminabilem poenam, ut ait David: sicut fluit cera a facie
ignis, sic peribunt peccatores a facie Dei. Et iusti laetentur. Namque in adventu
Domini tub4 Dei clanget Michaél, et virtutes caelorum commovebuntur, et mortui

iam incorruptibiles resurgent, et ante cuiusque faciem propria opera ad coarguen-
dum consistent. Et iusti quidem a nubibus abrepti cum gaudio ibunt in occursum
Domini, gloria eius exhilarati; peccatores autem in flamma ignis perfererent dam-
nationem a conspectu Christi.

3. Ex his utrum, carissimi, praeferendum iudicatis? Num post levem tribula-
tionem plenam immunitatem doloris et requiem, an post temporariam mundi dul-
cedinem corpus et animam in iudicium adducere et inexorabilem poenam? Ne itaque
alacritate excidamus in tribulationibus, nec pusillo animo simus in tentationibus,
neque religiosum exercitium omittamus, sed iuxta divum apostolum nitamur vincere
maligni impetum dicentes: cum infirmor, tunc potens sum. Ne ergo retro conver-
tamur in vacuum, neque nos decipiant daemones divitiarum possessione curisque
inutilibus et sollicitudinibus, vel utriusque parentis affectu et propinquorum. Nam-
que ipse Dominus hoc mandat dicens: nemo mittens manum suam ad aratrum, et
respiciens retro, aptus est regno caelorum. Rursus volenti patrem suum sepelire re-
spondit: sine ut mortui sepeliant mortuos suos, et veniens sequere me. Dominum
nos quoque, o carissimi, ceu discipuli sequamur, ad omnia praecepta parati; putan-
tes patris habere ac matris fratrumque loco ipsum salvatorem nostrum ac dominum
Dei Verbum lesum Christum, qui dixit: ecce mater mea et fratres mei, ideo scilicet
quia faciunt caelestis patris voluntalem. Nemo enim, ut vere dicam, cuipiam patro-
cinabitur, nec item pro anima sua redemptionis pretium solvet: nullum quisquam in-
veniet consolationis genus. Nam qui pondus glomerat, ipse portabit. Innocuos igitur,

inoffensos, irreprehensos, iusti Iobi more, nosmet custodiamus in cunctis quae nobis
evenerint tentationibus, quominus ne labiis quidem peccemus, neque omnino vane
loquamur; quia de otioso etiam verbo rationem reddemus iudicii die. Sive ergo laeti
sumus, ut Jobus, cantemus cantica Domino: sive tentamur ac tribulamur, aeque per-
sistamus gratias illi agentes, ut aeque ac Iobus testimonium reportantes, irreprehen-
sibiles, iusti, religiosi, tota vita nostra veraces, fiamus tamquam diurni operarii, et
caelorum regnum cum ipso in patris luminum sinu possideamus; gratias agentes do-
mino nostro Iesu Christo, cui gloria per saecula saeculorum. Amen.

SERMO XXIV.

ADMONITIO AD VIRGINEM.

1. Rorem caeli videtur nuncupare divina scriptura illam, quae de caeli pu-
ritate cadit, virginitatis puritatem. Descendit enim a Domino, ut absorbeat corporis
salacitatem, et cupiditatum quietem invehat. Quapropter Spiritus quoque sanctus ad
benedictionem charismatum impetratus, singula vitarum genera exornat. Sponsa enim
Dei est virginitas in sanctitate, quatenus in impolluto corpore inhabitat Deus, et tam-
quam in regali iucundoque templo gloria versatur purissimi et altissimi illius qui in
sanclis requiescit; et exhilaratur iusti dignitas relucens, quasi auro, virginitatis huius

(1) ’Exageiav hoc loco interpretor salacitatem. Nam S. Cyrillus comm. in epistolam I. ad Corin-

-hios cap. VII. 8. apud nos T. IIl. p. 67: IAa@eoi els wdy drioiy vy xad #Bovry. .

puritate, nec non argento pellucido ieiunii atque orationis. Isti, tamquam lapides pre-
liosos, tranquillitatem ac lenitatem circumferunt sensuum suorum cum ieiunio, prout
ait propheta: lapides sancti volvuntur super terram. Beatum est igitur vel ipsam
praedicare beatam virginilatem, omni virtute exornatam ad sui provocandam aemu-
lationem. Deus non admiratur neque delectatur pulchritudine terrae vel aéris alti-
tudine, quia haec omnia ad hominis famulatum creavit, nec ullam huic creaturam ex-
aequavit. Quod si homo peccator visibilium omnium constitutus fuit dominus, quanto
magis ille qui in virginitate continentem vitam exegerit, coronatus pompatice ince-
det, et ex arcanis Dei thesauris incorruptibilia obtinebit, praemium supernae voca-
tionis accipiens? ubi et corpus quod sancte immaculateque se gessit, potest induere
spiritalitatem. Haec est enim factura Dei, eximia caelestis pulchritudo, vile nostrum
lutum. Non enim cum diversae creaturae magniludine ac pulchritudine in dextera
patris sedet ille, qui est splendor gloriae, et figura substantiae eius, sed cum carne
nostra sedel in celsitudine throni, tanto illam honore adficiens. Quamobrem et nos
custodiendo nosmet ipsos, et in aliud spiritale commutando corpus nostrum, trans-
formamur in gloriam imaginis illius, qui nos ad existenliam sapienter eduxit.

3. Quis est fidelis et prudens oeconomus, qui valeat tamquam bonus mercator
cum debito honore exponere corporis in virginitate sanctilatem, inaeslimabile scilicet
margaritum? Nam si dicas caelum et mare ac terram, non sunt haec illi paria, qui
cuncta superat, et omnia sunt pedibus eius subiecta. Quod si et virtutes, quae supra
caclos sunt, dicas, ne istae quidem eam exaequant, quippe quae eandem in Dei throno

ministrantes adorant. Num ergo ignominiosum nobis non erit negligere tale myste-
rium? et ignis etiam ac tenebrarum poenis gravior damnatio nobis non impingetur
dehonestantibus pulchram creatoris formam, dum corpora nostra corrumpimus?® O
quot sentenliae nobis promittunt, fore ut fulgeamus supra luminosos et coruscantes
archangelos, quibus effatis nos quidem omnes honore praeferimur! Hoc demonstrans
etiam Dominus aiebat: tunc fulgebunt iusti sicut sol in regno patris ipsorum.

‘3. Quomodo igitur possidebimus virginitatem eiusque ornatum, ut prompte
conquiescamus cum sponso in immaculato cubili? sobrio nempe corde vigilantes, ne
umquam nobis a pessimis voluptatibus illudatur: sed lampades nostras lucentes ha-
bentes, ut semper in nobis incendamus ad omne opus bonum gratiam Dei. Non enim
nomen solum virginitatis, est puritas, ut ei confidamus, et in ceteris fornicemur,
turpibus eam cogitationibus corrumpentes, et intemperantibus dapibus, vini potu,
neglectu psalmodiae et orationis, ignavia ad vigilias, et nulla pauperum misericordia.
Namque virginitas in iis qui sunt huiusmodi a Deo non agnoscitur: etenim armillae
eius pretiosae sunt quotidianum ieiuninm, et a varietate ciborum abstinentia: monile
eius, mansuetudo quae eleemosynis collum eius ambit quasi conspicuis undique mar-
garitis: caligae eius, gressus pacis tota die Domino famulans: mitra capilis eius ex
auro puro, oratio et psalmodia, quasi phialae in manibus sanctorum archangelorum
Christo oblatae. Scriptum est enim: in capite eorum laus et decor: zona circa peclus
eius, habens imaginem regis, ob pravas averruncandas cogilationes: purum cor, et

(1) Hactenus nonnisi in glossis (ubi dgxuxiov) hoe vocabulum; nunc bono exemplo augetur eius
auctoritas.

(2) Apud Cangium scribitur yairavior.

ad Deum directum, ad meditandum quae Domini sunt, ut ea intelligat atque sapiat:
in lege eius versari diu nocluque, mandatorum eius recordari, et statula observare.
Munimen quippe idoneum virgineae puritatis, per omnia pium esse ac sobrium in
Domino ad expectandum adventum eius, in similitudinem prudentium virginum,
quae agnitae convenerunt in immortalis sponsi requiem. Nam absque ornantibus con-
gruenter virginilalem virtutibus, non est pura virginitas: moechatur enim ab aliis vo-
luptatibus corrupta. Et honorata quidem mulier incessu et cullus ornatu cognoscitur
libera atque pudica: at lasciva in angulis pollui solita inescat omnes incontinentia
sua, quominus uno viro pudico contenta sit. Sic nudatas virtute virgines, somno
oppressas, lampadibus extinctis, stultas Dominus appellabat, occlusa ex adverso ia-
nua, dicensque eis: amen, amen dico vobis, nescio vos. Virginitas virtutibus perfecta
solem inhibuit, nutu losuae filii Navae. Virginitas cum virtutibus pluviam prohibuit
in toto mundo annos tres cum mensibus sex, Elia iubente. Virginitas cum virtutibus
dignum fecit Praecursorem tangendi purissimum (Christi) caput, a quo etiam om-
nium maximus declaratus fuit. Virginitas cum virtutibus discipulum quem diligebat
Dominus, fecit in pectus incumbere illius qui cuncta sustinebat. Igitur me quoque,
Domine, per virginitatem atque virtutes, damnatione immunem conserva, et infinita
tua bonitate fac thalamo tuo dignum, o incorrupte sponse, cum omnibus te timen-
tibus, atque habentem vestem nuptialem. Quia benedictus tu es cum glorificante te
Patre et sancto Spiritu, nunc et semper et per saecula saeculorum. Amen.



SERMO XXV. . 123

AOTO= KE'

NEPI APETQGN KAI ETHPITMOY MONAXGN.

a Mdp'wa'a alus ob muudmegy & & povayod mraas: Blaov (5 9 To
Oy & ahavelas, ixovmov § 10 xexomadng wegs dpstho T8 uovayol: daveg 9 b
x0e@ sddxla T mSog xgmdifar I Huds, olmes xg) TO apSaproy MAITdue TE
povexs @& 8 owmeis mady sevew @erip! & bAw T cwuen: raSuesms 90 uo-
vaxE, vads 9500 &u@e dmipd: o pp 90 & pnAwrais xg) aipois Nougow: Fres %
& bpton xg) amadions, @ wis W mEdy Quacdis, dsvpurduor, SABorSuor, xaroyoi-
Moy ¥ & dounoews woroy Sxmneguimg, € F Jubapuy X doSapaias 13 S dyioy
&)f¢Ass Svdbopdporr I ko ainiar @ & Beios Bavsoros ididkeone Atgwy * b av ddwal,
wom uwaros sipur MANI 3O cufimny xe) dgovves TH Luuover, of weds F Sfgvoiar
T povey oD voxTzep T 1g) redmuagar I09leeaTopduor M b 4B5 9dp doariy
T idiar garg)fe, weis wevko & bynegraars Ovree TEslo 5 xgy HdN imipwy ofuorluwr
ardly 55 xa@Bardy, auwws pmply 2afiv T weA ovTey doadny o e epaday,
a5 &r popaia i wesrdixii Tevo SmArvow: s @ oul wis dund Ehigrs, e
pnplw ndvuovias gtepr T v 1l xoope idioy, pevais w xg) iugmops @ A dmaomg
wRuuciag , s00yws doxé piiTay v Bean 78 5 o doiis (1) papmpdin, @ w vorey A
Nvis paresdvr©@s xat’ crevor (&) Paonorze * 5 I ob MygywOnoeray vomov ou was

SERMO XXV.

DE VIRTUTIBUS ET CONSTANTIA MONACHORUM.

i. N[artyrii sanguis haud est pretiosior quam monastici instituti vita. Ulique
violenta est passio martyrii, sed voluntaria monachi afflictio virtutis causa. Sicut enim
Dominus sponte passionem excepit propter nos, ita incorrupta monachi vita, salu-
taris passionis crucem loto corpore gestat: nam monachi puritas templum Dei san-
ctum est. Alii enim sunt in melotis et caprinis pellibus, et in pelrarum cavernis,
egentes, angustiali, afflicti, ascelicae regulae rigorem adamussim retinentes, et in-
corruplionis virtute instar angelorum vestiti. Quam ob causam etiam divus aposto-
lus nos erudiebat dicens: cum infirmor, tunc polens sum. Multi enim sunt satrapae
et principes daemoniorum, qui mentem monachi diu noctuque perturbant hostiliter.
llle quidem phalangem suam ad molestiam inferendam ducens, monachum in fame
ct continentia degentem sagiltat: sed cum iam daemones ei prosternendo imminent,
ipse revocatis in mentem futuris a Deo donandis bonis, oratione quasi gladio ipsos
perimit. Deinde alius daemon cum sociis adveniens, curamque refricans eius in mun-
do propriorum bhonorum, auri et vestis et luxus omnimodi, apte tela videtur conii-
cere: at enim dum ille recordatur dimissionis suae, et intellectuales animae res me-
ditatur, iuxta illud effatum: non iustificabitur in conspectu tuo omnis vivens; illi

(1) Sic in utroque codice. Sed videtur scriptum pro a¢dceas.

rursus victi evanescunt, redeuntque moesti ad regem suum, ceu nihil omnino valen-
tes ad monachi expugnationem.

2. Ecce autem alii mox accedentes febrim veluti acutissimam immittunt, sagit-
tantes monachi corpus ad passionem phantasiamque fornicationis. Interim illis titilla-
tionum tela iacientibus, hic quasi iam cruentus et cogitationibus obsessus, immorta-
litatis memoriam, Deique praesentiam in mentem revocans, et eiusdem Dei timorem,
et ignis formidinem ac tenebrarum, aliarumque huiusmodi poenarum, ab his tam-
quam belli auxiliaribus servatus daemonum principem profligat. Ac veluti rex sub
vulnere cadens, polentioris regis nomen pertimescit; ita malitiae pater fit attonitus
vel sola memoria nominis coronati victoris. Sed tamen ne sic quidem profligato hoste,
socordem oportet esse monachum; sed haud secus quam cherubim atque seraphim
oculatus is esse debet ad virtutum contemplationem, totusque ignitus ad hostis exu-
stionem, atque omnino cum timore et tremore ac lacrymis, et alis humilitatis reve-
renliaeque protectus, indesinente doxologia celebret creatorem, a vana gloria abhor-
rens, et modestiam tenens, insitamque caritatem habens: parce loquatur, ventrem non
impleat, frustra non contendat, sui examinator sit, propriam mentem erudiat: non
sit avarus, non ambitiosus, iactantiam abiiciat, matutinus in precibus, noctu solita-
rius tamquam passer in tecto: voluntatem Domini adimpleat hominibus ministrando :
haud omni motu cogitationis circumferatur, atque in primis id ipse agat quod docet.

3. Ita monachi vita se habet. Et cum hoc virtulum apparatu, excogitat alias



SERMO XXV. 127
wmps Jpdn, sdupds tumimarey, tws dv dpards xg) o TaAuwdF, Gres dpalA]
o uovaxd ) dxopssoy w dfg warvs doavas durd Ehgteay tws X Kods 8 cwua- AL
05, Tra Aoy xoumontey 7 &g F AaBid ugpaprduar * odby rordly ou tpamor, *Ps.cxvirm.
% v i arwas ¥ xapdiar pu- dpapwidp oud @ nuds, d¥Agol, Tra seQarwSuidy,
@e T The Hpay xnadloay ko ob @PgrInaI; 2010V, 00 MeTRYOIL s 0O Jxgua s oD
w30 droifd $8 30 T8 19) 6 Jingyos A 168, & s Gomirus xa) meydras
ReTpStras dgetis Atgwys * Suvar©@ dvdpl dvamavers, T maio @eafswyt o A *lob.1L3s.gx.
odbs dmexgUfn, @egs T pi sis xgTopSwow MAITIFAs” qunERAATE Yeip > PHaIY 5 O XUpIOG
xar auwoys * dg @ ¥ SmoQac T pwedy wapIivwy Aeysowye xUpis XUpit, &yoifoy AV, * Ps. XXXIV.s.
iml{ w duls dulo Aigw v, obx oldk ugs 8fg W3 iwady w taapwer & &
Lo mardas & wis T ouatos oxsisa tAasor dx iBasulor, dy tpavar xamods @
dvamoroymmos Svimov 78 Xeissr y nuds dowmnowpdy dwry by iuds s K oes-
vipwy wapdivey tn durd wpind # Nz W Bl @ W d xg) W dye wrwuen
v @ da xg) ds v aidvas W aiovwr.

AOI'O= K¢'.

NEPI MEPIKHE ON KATHEIQTO 6EQPIGN OEIQN KAI ANIOKAAY¥EQN.

o', Aei‘m, doammol ps, JoTe maTspss x9) dAQoic éyxayyileds & aiwvis A
Lwiis pruaTas Begxud Sesvms (@) vub aldve, sis &y s Lovor xg) wapemdhuor xavoi-

[l
N8 -
=3

corpori suo afflictiones pro viribus. Sicut enim mare flumina omnia recipiens non
impletur, donec caelum et terra senescant, sic debet monachus esse insatiabilis, ut
semper certamina sibi inferat, usque ad exitum suum de corpore; ut postea glorietur
cum scribente Davide: viam mandatorum tuorum cucurri cum dilatasti cor meum.
Curramus ergo nos quoque, fratres, ut coronemur ante quam ianua claudatur, quam
neque preces deinde neque paenitentia neque lacrymae neque luctus aperiet. Pro-
pterea iustus quoque Iobus meditabatur, qui tales tantasque virtutes exercuerat, di-
cens: mors viro est requies, id est ab agendo cessatio. Cuius via absconsa fuit, quate-
nus non bene vixit; conclusit enim Dominus, inquit, adversus eum. Cuiusmodi et
sententiam in stultas virgines quae dicebant, domine, domine, aperi nobis, protulit
inquiens: amen amen dico vobis, nescio vos. Cur? quia lucidum vitae actae oleum
in corporis vasis non tulerunt, sed torvo vultu et absque defensione manserunt in
conspectu Christi. At nos deprecemur eum, ut cum prudentibus virginibus collocet.
Quia ipsum decet gloria, Patrem scilicet et Filium et sanctum Spiritum nunc et sem-
per et per saecula saeculorum.

SERMO XXVI.

DE PARTE DIVINARUM CONTEMPLATIONUM ET REVELATIONUM QUIBUS SIMEONEM
DEUS DIGNATUS EST.

1. V enite, carissimi mei, venile patres fratresque; sinite renovemus aeternae
vitae verba, breve videntes hoc saeculum, in quo tamquam peregrini et advenae

habitamus ; ad ulteriora nosmet extendentes, retro actorum obliti; et in mundo,
tamquam procella, cupiditatum causa saepe periclitantes, necessario ad portum con-
fugiamus, ubi omnis tranquillitas, pax, impassibilitas, et constans victoria: ubi inac-
cessibile lJumen Deus, gaudium, et viventium terra, et vitae atque immortalitatis,
quae multa ac magna germinat ad aeternas delicias. Ut terrae huius sint heredes,
mansueti ius nacti sunt a Dei oraculo. Dico enim adseveranter, eos quae retro fue-
runt nequitiarum oblitos, vitasse latrones et malas bestias, impios barbaros, et mundi
rectores tenebrarum; et ex ipso malitiae principe et auctore elapsos, inexpugnabilem
regionem obtinuisse; in qua Deus ascendens ad occasum, id est in extremo munda- .
nae consummationis, semper illis aderit, in ipsis manifeste habitans et inambulans,
et cum dignis se hominibus conversans, Deus ipse immortalis, copia sua illos exor-
nans, et homines caelestes constituens atque immortales, incorruplione potitos et
numquam dissolvendos. His elati laetitiis, malorum omnium quae retro sunt oblivi-
scentur, tenebrarum inquam et poenarum ignis: nam neque timor, neque luctuosa
vox apud eos comperietur: quandoquidem qui nunc iuxta dictum in evangelicis bea-
titudinibus lugent, inenarrabilis gaudii solatium percipient, gloriam et exultationem
cum hilaritate constantium bonorum ac decore: coronae immarcessibiles in capitibus
eorum, habentes crucem cum laude fixam in diadematibus suis. Propterea fugit ab
eis dolor et gemitus: non enim voluntas eis fuit revertendi retro ad vanilates; quia
vanilas vanilatum et omnia vanitas. Dixit etiam unigenitus Dei filius tentatori: vade
retro me, Satana. Et Loti uxor dum regionem impiorum igne succensorum desiderat,

conversa retro, ad inobedientiae poenam in statuam lapideam solidata est, neque
ulterius persequi potuit praesentis vitae quietem.

2. Jam vero nos quoque eorum, quae retro sunt, in hac inutili vita oblivisca-
mur, et ad ulteriora virtutum bona nosmet extendamus: ut ii qui spectare retror-
sum insane volunt, nostram admirentur salutem, et ipsi tamquam adhuc carnaliter
dissoluti coarguantur. Nam Domini sententia condemnabuntur quae ait: nemo mittens
manum suam ad aralrum, et respiciens retro, aptus est regno caelorum. Porro a
multis verax hic sermo negligitur, prout item Dominus dixit: sinite illos, caeci sunt;
caecus autem si caeco ducatum praestet, ambo in foveam cadent. Ecce enim hi vir-
gam abiecerunt, cruce Domini non sumpta, sub divinorum mandatorum iugo, ne
obedientes eius voluntati subsequantur. Tenebris enim mutuis obsidentur, in igno-
rantiam mentis delapsi, voluptuosarum cupiditatum pleni. Igitur oplimum est ani-
mas nostras Christum sequi, qui lumen est, lumen super omne semper lumen, ex
quo omnia implentur, animas nostras luce mandatorum suorum collustrans; et per
sanctam suam quam assumpsit carnem, fiduciam nobis et gloriationem donans, nec
non de mundo vicloriam. Quia iam debilitatus est diabolus crucis clavis percussus,
nec iam vires suas retinet. Stimuli mortis per Dei misericordiam desiverunt, ne pec-
cata peccatis accumulemus. Animas nostras immortalitate roboravit, propter ipsarum,
se intermedio, erga patrem voluntatem et fiduciam, dum spiritum inspiravit, sancti-
ficans nos ad caelestium rerum affectum. Nam terrenum cum luteum sit, corruptio

dicitur, id est dissolutio; at sanctum cum sit caeleste, eos qui sponte sua quae sunt
Dei sancte sapiunt, per se ipsum sanctificat.

3. Ipse est vitae via, qui pro omnibus hostiam sanctam et acceptabilem semet
patri obtulit, per quam in omnem deducimur scientiam, ut cognoscamus ingeniti
voluntatem, virtutes exercendo. Quia nemo umquam novit voluntalem Domini, nisi
ipse qui est ex eo ineffabiliter natus, unigenitus filius et Deus Verbum, dominus
nosler lesus Christus, qui est supra omnem immortalitatem Deus immortalis, deita-
tisque benedicti patris sui consors, habens super omnia potentiae magnitudinem; qui
dedit nobis spiritum caritatis suae, ut cognoscamus quae nobis munera Deus largi-
tus est, quae et enarramus. Petamus igitur fide nostra, quaeramus spe cum com-
punctione: pulsemus, et aperietur nobis: fide ac spe scientes appropinquare ianuae,
per quam ad patrem adimus. Haec est enim vitae nostrae ianua, Domini corpus,
et iusti in eam introibunt: haec est obsignata tuto longaevitas, patefacta scientiae ac
voluntati aeternorum bonorum, quae bonis dantur ab omnium Deo: haec salutis via,
quae ostendit nobis faciem divinae maiestatis; quae exhibet bonitate sua immortali-
tatem, vitam, incorruptionem, misericordiam et charismatum diribitionem. Sic sibi
dictum amici auscultarunt: qui videt me, videt patrem; et nemo potest videre pa-
trem nisi filius, et cui voluerit filius revelare. Item: tanto tempore vobiscam sum,
et non cognovisti me, Philippe? Et amodo cognoscitis patrem, et vidistis eum. Hoc
autem propter multos vocatos et electos dixit, qui caelorum regnum possessuri erant.
Hos pauperes beatos etiam appellavit spiritu; et non dixit beatos opibus, ut discamus
ab eo, a quo discendum est, mansuetudinem , benignitatem, misericordiae bonitatis-

que plenitudinem, cordis humilitatem, per quae requiem illustrata a Deo anima
invenit. Nemo quippe bonus est, nisi ipse solus qui per evangelium loculus est

Deus. A quo participantes bonitatem, tamquam ex dulci scatebra, venenatum ser-
pentis fel eiiciamus, ipsumque toto corde amemus, id est patrem totis viribus; et

eum qui nos his bonis dignatus est, filium per quem omnia: et ex lola mente du-

cem nostrum Spiritum sanctum. Ait enim Salomon: incorruplibilis spiritus tuus in
cunctis est. Huius ope cor nostrum non est languidum, et genua nostra non disso-
luta ad decurrendam vitae viam. Mentis oculi arcana de longe vident: excedit caelos
sublime mysterium; quatenus quae illic abscondita sunt sub foliis, eorum cernitur
immaleriali visu manifestatio. ,
4. Immaterialis est Deus, et qui Dei sensum hahet mundusque corde est, in
beatilate infinitorum temporum Deum videbit. Deinde ob suas proprias virtutes ae-
ternis bonis fruetur. Grandem igitur arrham habet, qui potest mente tua pure gra-
teque participare decreta temporibus propriis a Verbo sancto Dei, id est per quem
gralia et veritas donata est nobis, Iesu Christo domino nostro. Hic est via et veritas
et liber vitae, visus in paterno sinu, et ab omnibus perlectus filiis lucis, gloriam ha-
bens tamquam unigenitus a patre, plenus gratia et veritate, et glorificans glorificantes
eum. Magnum itaque bonum est vigilare et orare, ne intremus in tentationem ; qui
sunt carnales motus, nox obtenebrans, spectaculum visibilium terrestrium rerum, in
persuasionibus infidelium, impurorum, et prava opinantium cum suarum animarum
neglectu. Hi sunt sues atque canes, qui murmurare atque allatrare in impura vita

solent. Mundi autem corde, quorum actus sanctitale informantur, doctrinae credunt
tradenli quod summum bonum sit Deum videre, et manantia ab illo bona stabiliter
possidere ; videlicet ineffabiliter et mirabiliter dignitate caelestium virtutum homini-
bus data, haec nobis maxima donantur.

5. Nullus archangelus tales promissiones recepit, quandoquidem horum sunt
administri ob illam quae in ipsis residet deitalem. Sed neque ad copias repositorum
in gloria bonorum prospiciunt, donec venerint heredum tempora, cum dii dicen-
tur et deorum filii cuncti pacifici, quos dignatus est facere fratres omnium creator
ac Dominus. Imitati enim Deum sunt bonis operibus, et in cunclis constantiam pa-
cis retinuerunt, innocui ad normam illius innocui viventes, incorrupti, muadi, ad
normam illius incorrupti puritatis thesauri: sine invidia, sicut ille qui ditia dona sup-
peditat per mandata sua: non irascentes inimicis, immo vero iustis de causis iuvan-
tes: quia orandi pro noxiis mandatum habemus, ut abundet ijustitia sanctorum plus
quam scribarum et pharisaeorum, id est plus quam lex hominum. Nam excellit su-
pra legem Deus. Et ne minutatim dicens, prolixiorem faciam orationem, Deo se assi-
milarunt praeclaro agendi modo, quae placita sunt ei opere complentes; nempe tan-
tam bonitatis magnitudinem possidentes. Quin adeo dii sunt, qui omnium patrem
cum unigenito Filio et Spiritu sancto continent. Unde et filii et amici, fratresque -et
heredes facti sunt, ut sint omnia in omnibus: ex ipso enim et per ipsum haec.

6. Propterea Deus deorum dominus locutus est, et vocavit terram a golis ortu

usque ad occasum. Ex Sion species decoris eius. Deus manifeste veniet. Is reddet
unicuique secundum opera eius, aliis bona, aliis vero mala. Ideo nobis concessum
est audire: beali qui persecutionem patiuntur propter iustitiam, quoniam ipsorum
est regnum caelorum. Quis vero perseculionem patitur? ille qui bona opera sequi-
tur, et quem mali idcirco persequuntur. Porro invicem persequuntur virtutes, Dei
studiosae, mutuoque praeveniunt auctae bonis operibus in suis quaeque parlibus,
Dei sinubus, quod esse intelligitur regnum Dei: quoniam proprium Dei est omne bo-
num: et qui operalur in se opus Dei, probatur a Deo, heres mox factus et filius,
ut cum dilecto filio possideat omnia, id est omnes bonorum delicias. Siquidem in
terra versans, factus est imago et similitudo conversalionis immortalis Dei Verbi.
Unde hoc rursus processit, in nobis habitans, et receptaculum ipsius facti sumus.
Mansit itaque in nobis, volens nos secum assumere, et quia sine invidia bonus est,
suarum rerum coheredes efficere. Nam quasi semen in lerra nostra, per mortem
nostram iactum, multa viventia in ea grana alens patri reddidit, reddetque immor-
talis eius radix: causa autem boni est electio, qua qui volunt, concorporati et par-
licipes fiunt, et pinguedine aucli dant suo tempore summum fructum; Deoque ap-
parent fortitudo panis, id est vita perpetua, concreli immortalitatis luci.

7. Hoc Verbum incomprehensibile factum est comprehensibile ut nos compre-
henderet. Inseruit nostrum per immortalem Patrem oleastrum, deditque nobis mites
fructus habere in misericordia, ita ut simus omnium hominum misericordissimi, bo-
nitatis amatores, quasi patres filiive benigni ac dilecti, propinquantes immortalitati
Dei, liberalitali, et sanclitati, misericordiae, et benignitati, continentes magis quod

est divinitatis eius proprium, quam ab eo contenti. Ut mala vitemus expectatione
bonorum; de quibus etiam dicit : beati estis cum maledixerint vobis et persecuti vos
fuerint, et dixerint omne malum verbum adversum vos, mentientes propter me: gau-
dete et exultale, quoniam merces vestra copiosa est in caelis. Quinam sunt secundo
loco persecutores? daemones cum suis aggressionibus, qui divinitus ornatis anima-
bus maledicunt. Namque in congressu cladem passi, dicunt omne malum verbum
adversus nos in his visibilibus et corruptibilibus. Haec enim sunt quae in nos intor-
quent, ut credamus his quae sub obtutum cadunt corruplibilibus; negemus autem
illa quae speramus el promissa sunt nobis, mortuorum cum imputribilitate resurre-
ctionem, cum saeculorum aeternorum gloria, immortalis gaudii plenorum. Sic enim
persecuti sunt, qui fuerunt ante nos, prophetas, id est praevias cogitationes; in qui-
bus egregiis laboribus mirabiles extiterunt. Prophetas praeexistentias dixit, propter
ipsas decertantes. Praeexistentiam autem dico non existentiam nostram, sed a princi-
pio creati mundi praeparalam bonorum dationem. Sicut a Christo dictum fuit: venite
benedicli patris mei, possidete paratum vobis regnum a coustitulione mundi.

8. Hunc principatum consequi cupientes, omnimadas peopter Christum perse-
cutiones toleraverunt prophelae, apostoli contumelias, martyres passiones, monasti-
cae vitae adseclae asceticum institutum, cum aliis spiritalibus recte factis. Promissum
porro fuit et pauca perpelientibus, multa datum iri: qui heic sine patria, illic cives:
qui heic pauperes propter Christum, illic divitiis immortalitatis affluentes: qui heic
propter Christum servi, illic reges: qui heic propter Christum stulti, illic Dei intel-
ligentiam habentes: qui heic ignobiles, illic honorali: quorum laus ab archangelis

Dei provenit: quorum gloria est, in Christo nobilitas divinitatis. Omnis enim saacto-
rum sermo, mens est patris, id est ex norma filii in mundo versati, cum sapientia
debita, nempe Christi causa pati, pauperes esse, stultos videri, egentes et imperfe-
ctos. Quibus dicebat ipse Salvator: vos estis sal terrae. Cum ergo stultos propter
Christum se vocari audierunt, tunc prudentes in Christo fuerunt, Quod enim est ter-
rae sal? Quoniam Adam est omnis terra, ex quo et omnes homines existunt in uni-
versa terra; et dulcedo totius terrae est apostolorum doctrina; et tamquam in olla,
id est mundo, vitae aerumnis concocti in stulta et insuavissima vita, condiunt om-
nes commixti omnibus per benignitatem , conversantes cunctos saliunt; nec non sicut
olivae in aqua mollitae condiuntur sale, et tunc bene pressae, oleum de se expri-
munt. Baptismum quippe suscepimus; et in baptismo tamquam in sale, doctrina
patientiae imbuimur. Nam et generatio a prima nostra vulva salitur: similiter ergo
et regeneratio nostra in secundo foedere, sapientia indiget et patientia, ut Dei vo-
luntatem faciamus.

9. Sumus autem nos perpetuo cum decertantibus Deo comite. Nam mare vita
est in mundo, salsa atque amara. Qui autem ibi sunt et decurrunt, sive quasi ali-
gera velocitate, sive etiam graviore cogitatione, erga incomprehensibilem deitatem,
modo in profundum modo in altum delati, non sine pressuris propter Deum, viven-
tes atque credentes, ex iisdem molestiis eripientur, viventque aeternam vere vitam.
Non enim frustra dixit rursus idem Dominus: quod si sal infatuatum fuerit, in quo
salietur? ad nihilum valet ultra, nisi ut mittatur foras, et conculcetur ab hominibus.

e

* Matth. V. I13.

B. f. 10I.

Intelligamus itaque, de quibusnam haec verba fiunt, nisi de quibus sapientia ipsa
Christus loquitur? Vae vobis qui perdidistis patientiam! Et quid agetis, cum Domi-
nus ad visitandum venerit? Nam qui patientiam perdiderint, iidem et infideles eva-
dunt: infidelis autem separatur: separate enim, inquit, hunc Satanae in interitum
carnis. Cum Satana autem foras eiicitur in locum quem dixit Dominus in tenebras
exteriores, ubi fletus et stridor dentium. Conculcari vero ab hominibus idec dictum
est, quia stulto labore infatuati sunt cum improbis. Quare et damnantur cum im-
probis, id est cum diabolo et angelis eius.

10. At enim se dignis pergit dicere: vos estis lux mundi; non potest civitas
abscondi super montem posita, neque accendunt lucernam et ponunt eam sub mo-
dio, sed super candelabrum ut luceat omnibus qui in domo sunt. lam enim sancti
splenduerunt tamquam luminaria in mundo, verbum vitae habentes. Quare et exul-
tabunt in gloria, quia eadem gloria erit omnibus sanclis eius, quae Dei filium
decet. Nam vita ipsorum, utpote cunctis ornata virtutibus, in sublimi posita, ma-
nifesta fuit eritque omnibus. Accendunt enim lucernam supra candelabrum, quia ri-
guum misericordiae habent oleum, et hos gratia ad celsissima caelorum extollens,
cordis eorum radiis illuminat illos qui domi sunt, id est in suo quemque habitaculo,
cunclis quae e corde procedunt cogitationibus. Siquidem omnes iustorum animae, ab
inaccessibili igne fiunt lux lucis spectantibus, ut confiteantur in suis cogitationibus,
sicut nunciavit illa suprema lux quae ipsos illuminat: nempe sic luceat lux vestra
coram hominibus, ut videant bona opera vestra, et glorificent patrem vestrum qui
in caelis est. Quibus utinam nos quoque connumeret in eadem gloria, precibus san-

ctae deiparae semperque virginis Mariae et omnium sanctorum. Quia ipsum benedi-
ctum Patrem decet gloria, cum dilecto eius Filio, et sancto eiusdem bono vivifico-
que Spiritu, perpetuo nunc et semper et per saecula saeculorum.

SERMO XXVII.

ADHORTATIO AD EOS QUI VESANA DESPERATIONE SUNT, ET CUM CARNE
VITAM SUAM FINIRI AUTUMANT.

1. Fralres, mundus hic turbo iniquitatis est, gelu quod solvitur, somnium
fugax, delineatio adumbrata tenuiter, circensis equi cursus momentaneus, umbra re-
flexa, ventus verborum, humanae gloriae alternatio, secreta lerrigenarum corruptio,
olla vel abyssus, quasi fervens ahenum a saeculo eiiciens ignem impiorum. Quia
(mundus) quasi pistillus videtur, qui nos omnes ceu terrena dissipat nebula, et ros
praeteriens. Et sic misericordiam Dei non curantes, caeci pertransimus. Narravit homo
quidam flores vitae videns: ne respiciat homo ad sermones vanos et exanimes; quia
commovebit furorem suum Deus ad perdendam multitudinem populorum voluplates
quaerentium. lam si christianis Christus Deus est, verba quoque eius sine mendacio
sunt. Ait enim: caelum et terra transibunt, verba autem mea non praeteribunt. Nam
docuit, ignem paratum esse, el vermem immortalem, tenebras exteriores, et fletum

(1) Viden’ ab hoc prisco auctore B. Mariae et sanctorum agnitam intercessionem?
18

dentiumque stridorem. Uni iusto pepercit Loto, cuius gratia caeli cohibiti sunt ignem
pluere, dum is moras necterct, angelis eum ut exiret urgentibus; qui et egressus,
civitatem proximam ad sui refugium postulans, secum eam conservavit: multitudo
aulem populi innumerabilis. parvulorum et adultorum igne et sulphure periit. Sicut
et Noé solus iustus cum esset, inhibuit aquarum scatebras, eiusque gratia expecta-
runt cataractae cacli, et portae abyssorum, donec ob propriam salutem arcam aedifi-
cavit: quam fabricatam gubernans, sic in unius conservatione Deus salvator totam
domum salvavit, et plurimas interim terrae gentes exterminavit.

2. Unus pariter crat Elias propheta Dei, ad capturam quaesitus; duo tamen
quinquagenarii tribuni combusti fuerunt. Mundus fame et siti peribal; nam cum Eliae
linguae claves caelorum contulisset, non pluit tres annos mensesque sex. Per unum
famulum suum Deus plurima et terribilia portenta in Aegypto patravit, percussa
eliam innocuorum infantium multitudine, qui dexteram sinistramque nesciebant. Yim
quoque magnam brutorum animalium igne ac procella extinxit, corruptis antea ter-
rac fructibus: permovens quodammodo, quasi gentes illudentes eis, locustarum exa-
mina atque ranarum immisit, bruchosque et grandinem, et ignita pariter per aérem
tela, pustularumque plagas; aquis item in sanguinem versis, siti oppugnans; ut Moy-
ses cum suo populo salvus fieret: propterque eum mare exsiccavit, currusque cum
equis submersit. Unus ilem erat Aaron sanctus Domini, propterque eum Dathan Abi-
ron atque Core, cum ipsorum factione, terra absorbendos curavit.

3. Eodem modo Salvator ore proprio nos invitat dicens: venite ad me qui
laboratis et onerati eslis, et reliqua. Atque hoc totum, ut paenitentiae det locum,

propter suam notam benignitatem. Alioquin iudicium instat, et poenae horribiles,
et unusquisque prout egit, ita merito recipiet. Dicit porro insipiens in corde suo:
non est Deus. Et quidem dicere hic videtur, ne iudicium quidem esse: quod si iu-
dicium non est, ne Iesus quidem est, neque praedicatio evangelii. Alqui Iesus Deus
est, ideoque vera poena ab eo denunciata fuit. Sed nos socordes miserique ignavia
nostra extra numerum fidelium Dei operariorum consistimus, habentes quidem sar-
culum in sermonibus nostris, manus autem retro conversas otiosas atque inuliles.
Prima hora intravere prophetae: tertia hora apostoli: sexta gloriosi martyres: nona
religiosi patres asceticam disciplinam amplexi: undecima hora nos sumus, qui stamus
otiosi, et increpantem Dominum audimus: cur otiosi statis? Mercenariis itaque nos-
met adscribamus, tamquam in reliquae vitae nostrae momento, ut mercedi sancto-
rum prophetarum, apostolorum ac martyrum ascetarum, qui portaverunt pondus diei
et aestum, adnumeret nos bonitale sua, per villicum suum, id est per sanctissimum
et consolatorem Spiritum.

4. Quis dabit mihi lacrymas gemitusque, ut ipse me deplorem. ob malorum
multitudinem et peccata nostra? quia aestivales homines sumus, quadrimestres sancti,
hieme autem civitates exquirimus. Laus hominum cogit nos timere Deum, quem in
solitaria vita non quaerimus: valetudinis solliciti, patientiam non habemus; et beatam
vitam in nostris afflictionibus cum indignatione hominibus invidemus. Si quis friget,
balneorum memor diffugit. Si quis esurit, repente se subtrahit, per promiscuas da-
pes luxum exercens. Verumtamen qui his non est factus captivus, is egregie se sub-

f. 125.

ditum Deo accommodare curat, et haec flebilia omnia irridens, ad extremum risu et
gaudio delibutus obit. Ubinam memoria illa, quae luctum multiplicat? Ubinam mor-
tis timor? Finem nostrum non perhorrescimus; punitas cruciatibus variis horrendis-
que animas contemplari mente vitamus: ideoque iam publica peccata nostra ad iu-
dicium nos prosequuntur. Tunc cognoscemus, spinis nos fuisse volutatos et suffoca-
los; immo polius mortuos in aeterna sine fine supplicia incurrisse. Quapropter de-
precor misericordiam tuam Deus gloriarum et dominationum, ut instar illius latro-
nis me a peccalis redimas. Et memento mei cum veneris in regnum tuum. Quia te
decet gloria et imperium una cum benedicto Patre tuo et sanctissimo ac vivifico Spi-
ritu, perpetuo nunc et semper per saecula saeculornm. Amen.

SERMO XXVILI.

ASCETICUS.

1. Fabula vita est, fratres carissimi, ideoque a nobis quoque existimetur
quasi somnium et spectrum nocturnum; ut cum gaudentibus gaudere possimus, et
cum lugentibus lugere, et in sepulcri memoria nosmet sepeliamus. Paradisus gemit,
ignis expectat, et angeli boni lamentantur propter nos. Vae miseris nobis, o mo-
nachi, quia sinceram vitam abnegavimus, et a beata illa voce declinavimus nobis
inclamante : mites possidebunt terram. Quaenam vero terra tantam habet a Deo ae-

stimationem, nisi omnino paradisus? Sed hem nemo mitis, nemo silentio addictus,
nemo timoratus, nemo hereditatem adit temporibus nostris. Propterea, fratres, ge-
mit paradisus, cuius magna latitudo, innumerae portae, lacunaria splendida, quae
describi nequeunt, fructus immortalitatis, bona plurima. Nostra vero stultitia talibus
nos privat bonis? Hem error! hem planctus! quia nemo vigilat, et in astutiis ho-
minum fluctuamus. Sancti patres vitabant homines, et in solitaria vita consecuti sunt
paradisi salutem: asceticum laborem pertulerunt, famem tolerarunt, numquam mur-
murarunt, volentes horti venustate satiari. Nunc vero oblectationibus indulgent et
luxuriantur, factisque suis apostolicam regulam exprimunt: neque murmurantes, si-
cut quidam murmuraverunt propter escae cupiditatem, et a serpentibus consumpti
fuerunt: neque tentantes, sed fide tantum sperantes, expugnaverunt sibi per patien-
tiam illas solas quas spectabant divitias. Quis vero nunc humilis? quis placidus, aut
misericors? Cuancli oppido avari. Propterea nemo quae sunt in excelsis bona videt;
quia unusquisque capitur terrena materia, vestium elegantia perverse induimur; et
quae desuper per totum contextae sunt tunicae, eae a nobis recesserunt: nullae sunt
virtutes, et sapientiae multiplicia charismata latent, et remediorum efficacia quae
daemones fugat: in tenebras contulimus mores nostros, et lumen sublatum est, ri-
dentque daemones. Tunc uniuscuiusque vita illos urebat, nunc illorum iucunditati-
bus conformati sumus.

2. Maximus est magister qui praecepit: nolite plures magistri fieri, fratres mei.
Quomodo tu igitur cum catechumenus, legis peritum te geris, belle gesticulans, al=

(1) Loquitur sub metaphora chironomiae, id est gestuum doctrinae.

est divinitatis eius proprium, quam ab eo contenti. Ut mala vitemus expectatione
bonorum; de quibus etiam dicit: beati estis cum maledixerint vobis et persecuti vos
fuerint, et dixerint omne malum verbum adversum vos, mentientes propter me: gau-
dete et exultale, quoniam merces vestra copiosa est in caelis. Quinam sunt secundo
loco persecutores? daemones cum suis aggressionibus, qui divinitus ornatis anima-
bus maledicunt. Namque in congressu cladem passi, dicunt omne malum verbum
adversus nos in his visibilibus et corruptibilibus. Haec enim sunt quae in nos intor-
quent, ut credamus his quae sub obtutum cadunt corruptibilibus; negemus autem
illa quae speramus et promissa sunt nobis, mortuorum cum imputribilitate resurre-
ctionem, cum saeculorum aeternorum gloria, immortalis gaudii plenorum. Sic enim
persecuti sunt, qui fuerunt ante nos, prophetas, id est praevias cogitationes; in qui-
bus egregiis laboribus mirabiles extiterunt. Prophetas praeexistentias dixit, propter
ipsas decertantes. Praeexistentiam autem dico non existenliam nostram, sed a princi-
pio creati mundi praeparatam bonorum dationem. Sicut a Christo dictum fuit: venite
benedicti patris mei, possidete paratum vobis regnum a coustitutione mundi.

8. Hunc principatum consequi cupientes, omnimadas pwopter Christum perse-
cutiones toleraverunt prophetae, apostoli contumelias, martyres passiones, monasti-
cae vilae adseclae asceticum institutum, cum aliis spiritalibus recte factis. Promissum
porro fuit et pauca perpetientibus, multa datum iri: qui heic sine patria, illic cives:
qui heic pauperes propter Christum, illic divitiis immortalitatis affluentes: qui heic
propter Christum servi, illic reges: qui heic propter Christum stulti, illic Dei intel-
ligentiam habentes: qui heic ignobiles, illic honorati: quorum laus ab archangelis

Dei provenit: quorum gloria est, in Christo nobilitas divinitatis. Omnis enim saacto-
rum sermo, mens est patris, id est ex norma filii in mundo versati, cum sapientia
debita, nempe Christi causa pati, pauperes esse, stultos videri, egentes et imperfe-
ctos. Quibus dicebat ipse Salvator: vos estis sal terrze. Cum ergo stultos propter
Christum se vocari audierunt, tunc prudentes in Christo fuerunt. Quod enim est ter-
rae sal? Quoniam Adam est omnis terra, ex quo et omnes homines existunt in uni-
versa terra; et dulcedo totius terrae est apostolorum doctrina; et tamquam in olla,
id est mundo, vitae aerumnis concocti in stulta et insuavissima vita, condiunt om-
nes commixti omnibus per benignitatem, conversantes cunctos saliunt; nec non sicut
olivae in aqua mollitae condiuntur sale, et tunc bene pressae, oleum de se expri-
munt. Baptismum quippe suscepimus; et in baptismo tamquam in sale, doctrina
patientiae imbuimur. Nam et generatio a prima nostra vulva salitur: similiter ergo
et regeneratio nostra in secundo foedere, sapientia indiget et patientia, ut Dei vo-
luntatem faciamus.

9. Sumus autem nos perpetuo cum decertantibus Deo comite. Nam mare vita
est in mundo, salsa atque amara. Qui autem ibi sunt et decurrunt, sive quasi ali-
gera velocitate, sive etiam graviore cogitatione, erga incomprehensibilem deitatem,
modo in profundum modo in altum delati, non sine pressuris propter Deum, viven-
tes atque credentes, ex iisdem molestiis eripientur, viventque aeternam vere vitam.
Non enim frustra dixit rursus idem Dominus: quod si sal infatuatum fuerit, in quo
salietur? ad nihilum valet ultra, nisi ut mittatur foras, et conculcetur ab hominibus.

DS SNy o— e O - -7 o T T e i



* Lue. VIIL 5.

*L Cor. V. 5.

* Matth. VIIL. I3.

* Matth. V. 14.

136 SIMEONIS CIONITAR
6 Xessogr * obay wis SmorsAanon tho \mouorks: xay W womorrs &' &y Shoxsdl ey o
x0e10F; of 90 ¥ ‘aouorls Smoreraxor, @ amsoi xadvuxgar b dv S ng amsog
&, dooeslerey doogioum gz, onar, * Gigror ' cwrard sds OAeSegy & caprog *
7 i carard o ouusxfBilrnray Yaou & xoex@ ton *, dds 70 oxor@ 70 Fdreegy-
ki & xravSuos xgy o Ppuymss T ddbvmay: 70 A roamrdday oo Y avSepmy 5
iradly capuivg Qegripan parauomres ipsegySnoar oub Tis xaxois o xay ovyxa-
Taxetvorray 48 W xoxiv, Temias ous ' SfaPore xay Wi dyfiry durd.

V. Tois  akio durd wpodiduos Atpd: * Upes ise 70 0ds F worpy: 00 Hvary
MmN xgufliny imave Seg xeapdpn: o0dh xalova AUxpor, xaj nOvacw dwrer \z @
modior, M ¥h ¥ Avgiar, xay Agpmtowy wis & i oixia: wdh 93 of dyo trgular
dx Qasiipss Ev xorpa Aogor Lawg imtaoreg & ofs xaf xavmovvray r Jofn Nom I5ta
# aum ey mhar i oioig aurd, s € TS o F g wpead- # 9D warageros durdly
Mo tis WNos drodduurdon, Qareg mio Yagore T € Nunosray xasua 3D Alywor
i Avplas, 10 apdy e g irmuosuing torms MO xay T 7 qdess BB
dvaGre Y obpardy Solow, cx W wis xapdias dunivay xgTargpad wis & T oi-
xa, wriay & T ixgss oxlwapan, nlo wis Ym & xapdias 2oucudis imoT Ay
af Juxey W Nxalwy \@w 8 Qwres T8 dweyaity Yvorray @ds Qurds i Brimova
78 BouoroydSey is Erdupiols, xadus immyfdrgm 10 Umvp may Qdlg 70 QuTioar du-
75 om olreeg AgplaTa 6 @ds O tuwesdw W drSesmy, twwg Idwow O =
xe2g Py, x9) Nfaowa @ mamies N * & wis odparcic: * ol xai ugs ovyxg-

Intelligamus itaque, de quibusnam haec verba fiunt, nisi de quibus sapientia ipsa
Christus loquitur? Vae vobis qui perdidistis patientiam! Et quid agetis, cum Domi-
nus ad visitandum venerit? Nam qui patientiam perdiderint, iidem et infideles eva-
dunt: infidelis autem separatur: separate enim, inquit, hunc Satanae in interitum
carnis. Cum Satana autem foras eiicitur in locum quem dixit Dominus in tenebras
exteriores, ubi fletus et stridor dentium. Conculcari vero ab hominibus idec dictum
est, quia stulto labore infatuati sunt cum improbis. Quare et damnantur cum im-
probis, id est cum diabolo et angelis eius.

10. At enim se dignis pergit dicere: vos eslis lux mundi; non potest civitas
abscondi super montem posita, neque accendunt lucernam et ponunt eam sub mo-
dio, sed super candelabrum ut luceat omnibus qui in domo sunt. Iam enim sancti
splenduerunt tamquam luminaria in mundo, verbum vitae habentes. Quare et exul-
tabunt in gloria, quia eadem gloria erit omnibus sanctis eius, quae Dei filium
decet. Nam vita ipsorum, utpote cunctis ornata virtutibus, in sublimi posita, ma-
nifesta fuit eritque omnibus. Accendunt enim lucernam supra candelabrum, quia ri-
guum misericordiae habent oleum, et hos gratia ad celsissima caelorum extollens,
cordis eorum radiis illuminat illos qui domi sunt, id est in suo quemque habitaculo,
cunctis quae e corde procedunt cogitationibus. Siquidem omnes iustorum animae, ab
inaccessibili igne fiunt lux lucis spectantibus, ut confiteantur in suis cogitationibus,
sicut nunciavit illa suprema lux quae ipsos illuminat: nempe sic luceat lux vestra
coram hominibus, ut videant bona opera vestra, et glorificent patrem vestrum qui
in caelis est. Quibus utinam nos quoque connumeret in eadem gloria, precibus san-

ctae deiparae semperque virginis Mariae et omnium sanctorum. Quia ipsum benedi-
ctum Patrem decet gloria, cum dilecto eius Filio, et sancto eiusdem bono vivifico-
que Spiritu, perpetuo nunc et semper et per saecula saeculorum.

SERMO XXVII.

ADHORTATIO AD EOS QUI VESANA DESPERATIONE SUNT, ET CUM CARNE
VITAM SUAM FINIRI AUTUMANT.

1. Fralres, mundus hic turbo iniquitatis est, gelu quod solvitur, somnium
fugax, delineatio adumbrata tenuiter, circensis equi cursus momentaneus, umbra re-
flexa, ventus verborum, humanae gloriae alternatio, secreta lerrigenarum corruptio,
olla vel abyssus, quasi fervens ahenum a saeculo eiiciens ignem impiorum. Quia
(mundus) quasi pistillus videtur, qui nos omnes ceu terrena dissipat nebula, et ros
praeteriens. Et sic misericordiam Dei non curantes, caeci pertransimus. Narravit homo
quidam flores vitae videns: ne respiciat homo ad sermones vanos et exanimes ; quia
commovebit furorem suum Deus ad perdendam multitudinem populorum voluptates
quaerentium. lam si christianis Christus Deus est, verba quoque eius sine mendacio
sunt. Ait enim: caelum et terra transibunt, verba autem mea non praeteribunt. Nam
docuit, ignem paratum esse, el vermem immortalem, tenebras exteriores, et fletum

(1) Viden’ ab hoc prisco auctore B. Mariae et sanctorum agnitam intercessionem ?

dentiumque stridorem. Uni iusto pepercit Loto, cuius gratia caeli cohibiti sunt ignem
pluere, dum is moras necteret, angelis eum ut exiret urgentibus; qui et egressus,
civitatem proximam ad sui refugium postulans, secum eam conservavit: multitudo
autem populi innumerabilis. parvulorum et adultorum igne et sulphure periit. Sicut
et Noé solus iustus cum esset, inhibuit aquarum scalebras, eiusque gratia expecta-
runt cataractae cacli, et portae abyssorum, donec ob propriam salutem arcam aedifi-
cavit: quam fabricatam gubernans, sic in unius conservatione Deus salvator totam
domum salvavit, et plurimas interim terrae gentes exterminavit.

2. Unus pariter crat Elias propheta Dei, ad capturam quaesitus; duo tamen
quinquagenarii tribuni combusti fuerunt. Mundus fame et siti peribat; nam cum Eliae
linguae claves caelorum contulisset, non pluit tres annos mensesque sex. Per unum
famulum suum Deus plurima et terribilia portenta in Aegypto patravit, percussa
etiam innocuorum infantium multitudine, qui dexteram sinistramque nesciebant. Vim
quoque magnam brutorum animalium igne ac procella extinxit, corruptis antea ter-
rae fructibus: permovens quodammodo, quasi gentes illudentes eis, locustarum exa-
mina alque ranarum immisit, bruchosque et grandinem, et ignita pariter per aérem
tela, pustularumque plagas; aquis item in sanguinem versis, siti oppugnans ; ut Moy-
ses cum suo populo salvus fieret: propterque eum mare exsiccavit, currusque cum
equis submersit. Unus ilem erat Aaron sanctus Domini, propterque eum Dathan Abi-
ron atque Core, cum ipsorum factione, terra absorbendos curavit.

3. Eodem modo Salvator ore proprio nos invitat dicens: venite ad me qui
laboratis et onerali estis, et reliqua. Atque hoc totum, ut paenitentiae det locum,

propter suam notam benignitatem. Alioquin iudicium instat, et poenae horribiles,
et unusquisque prout egit, ita merito recipiet. Dicit porro insipiens in corde suo:
non est Deus. Et quidem dicere hic videtur, ne iudicium quidem esse: quod si iu-
dicium non est, ne Iesus quidem est, neque praedicatio evangelii. Atqui Iesus Deus
est, ideoque vera poena ab eo denunciata fuit. Sed nos socordes miserique ignavia
nostra extra numerum fidelium Dei operariorum consistimus, habentes quidem sar-
culum in sermonibus nostris, manus autem retro conversas otiosas atque inutiles.
Prima hora intravere prophetae: tertia hora apostoli: sexta gloriosi martyres: nona
religiosi patres asceticam disciplinam amplexi: undecima hora nos sumus, qui stamus
otiosi, et increpantem Dominum audimus: cur otiosi statis? Mercenariis itaque nos-
met adscribamus, tamquam in reliquae vitae nostrae momento, ut mercedi sancto-
rum prophetarum, apostolorum ac martyrum ascetarum, qui portaverunt pondus diei
et aestum, adnumeret nos bonitate sua, per villicum suum, id est per sanctissimum
et consolatorem Spiritum.

4. Quis dabit mihi lacrymas gemitusque, ut ipse me deplorem. ob malorum
multitudinem et peccata nostra? quia aestivales homines sumus, quadrimestres sancti,
hieme autem civitates exquirimus. Laus hominum cogit nos timere Deum, quem in
solitaria vita non quaerimus: valetudinis solliciti, patientiam non habemus; et beatam
vitam in nostris afflictionibus cum indignatione hominibus invidemus. Si quis friget,
balneorum memor diffugit. Si quis esurit, repente se subtrahit, per promiscuas da-
pes luxum exercens. Verumtamen qui his non est factus caplivus, is egregie se sub-

ditum Deo accommodare curat, et haec flebilia omnia irridens, ad extremmum risu et
gaudio delibutus obit. Ubinam memoria illa, quae luctum multiplicat? Ubinam mor-
tis timor? Finem nostrum non perhorrescimus; punitas cruciatibus variis horrendis-
que animas contemplari mente vitamus: ideoque iam publica peccata nostra ad iu-
dicium nos prosequuntur., Tunc cognoscemus, spinis nos fuisse volulatos et suffoca-
tos; immo polius mortuos in aeterna sine fine supplicia incurrisse. Quapropter de-
precor misericordiam tuam Deus gloriarum et dominationum, ut instar illius latro-
nis me a peccatis redimas. Et memento mei cum veneris in regnum tuum. Quia te
decet gloria et imperium una cum benedicto Patre tuo et sanctissima ac vivifico Spi-
ritu, perpetuo nunc et semper per saecula saeculorum. Amen.

SERMO XXVIII.

ASCETICUS.

i. Fabula vita est, fratres carissimi, ideoque a nobis quoque existimetur
quasi somnium et spectrum nocturnum; ut cum gaudentibus gaudere possimus, et
cum lugentibus lugere, et in sepulcri memoria nosmet sepeliamus. Paradisus gemit,
ignis expectat, et angeli boni lamentantur propter nos. Vae miseris nobis, o0 mo-
nachi, quia sinceram vitam abnegavimus, et a beata illa voce declinavimus nobis
inclamante : mites possidebunt terram. Quaenam vero terra tantam habet a Deo ae-

stimationem, nisi omnino paradisus? Sed hem nemo mitis, nemo silentio addictus,
nemo timoratus, nemo hereditatem adit temporibus nostris. Proplerea, fratres, ge-
mit paradisus, cuius magna latitudo, innumerae portae, lacunaria splendida, quae
describi nequeunt, fructus immortalitatis, bona plurima. Nostra vero stultitia talibus
nos privat bonis? Hem error! hem planctus! quia nemo vigilat, et in astutiis ho-
minum fluctuamus. Sancti patres vitabant homines, et in solitaria vila consecuti sunt
paradisi salutem: asceticum laborem pertulerunt, famem tolerarunt, numquam mur-
murarunt, volentes horti venustate saliari. Nunc vero oblectationibus indulgent et
luxuriantur, factisque suis apostolicam regulam exprimunt: neque murmurantes, si-
cut quidam murmuraverunt propter escae cupiditatem, et a serpentibus consumpti
fuerunt: neque tentantes, sed fide tanlum sperantes, expugnaverunt sibi per patien-
tiam illas solas quas spectabant divitias. Quis vero nunc humilis? quis placidus, aut
misericors? Cuncti oppido avari. Propterea nemo quae sunt in excelsis bona videt;
quia unusquisque capitur terrena materia, vestium elegantia perverse induimur; et
quae desuper per totum contextae sunt tunicae, eae a nobis recesserunt: nullae sunt
virtutes, et sapientiae multiplicia charismata latent, et remediorum efficacia quae
daemones fugat: in tenebras contulimus mores nostros, et lumen sublatum est, ri-
dentque daemones. Tunc uniuscuiusque vita illos urebat, nunc illorum iucunditati-
bus conformati sumus.

2. Maximus est magister qui praecepit: nolite plures magistri fieri, fratres mei.
Quomodo tu igitur cum catechumenus, legis peritum te geris, belle gesticulans, al=

(1) Loquitur sub metaphora chironomiae, id est gestuum doctrinae.

phabeti nondum gnarus? Religiosi otiantes motitamus digitos, deliciamur inter bona
verba, infirmitatem interim male habentis non visitamus, et famelicam in aerumna
non recreamus: unusquisque festinat comedere, et carnem vermibus fovet, putredi-
nem parans sepulcro. Qui casti vocamur, fornicatores nosmet effecimus, actibus con-
taminantes diam libertatem, odium et mendacium auximus; ideoque nihil in nobis
veritatis relucet. O monachi! doleamus sane quod monachi vocemur; nam monachi
non permansimus, qui in urbana quasi daemonum turba actibus versati sumus. Nos
Christus hypocritas nuncupabat, tamquam ad oculum servientes, tamquam inclusam
sepulcro nostram indicans immunditiam, et exteriorem tantummodo venustatem. Nil
prodest nobis cedrini unguenti odor. Quod camelis usui est, nobis imponitur; sed
latis loris Deo non placemus; etenim vel asinum similiter ornare possumus. Cincin-
nos augentes, feminis assimilamur: et qui cera se illinunt, imitantur mimos: saccis
induti prodeuntes, peccatorum pondera ferimus: collaria nobis circumponentes, tam-
quam equi lascivi freno gravamur. Mundani de mundo homines in nos invehunt,
illa irridentes quorum gratia nos adorabant.

3. Ploremus, carissimi, amare fleamus, ne insipienter a via aberremus. Aure
audivimus antiquorum plagas, et non exhorruimus, quasi nihil cognovissemus: nim-
bos item irarum per tempora, et non credidimus. Viderunt oculi nostri solem obte-
nebratum, terraemotus in urbibus ac territoriis, incendia ac ruinas, signa ostensa,
populorum rebelliones, sanguinis effusiones, voragines degluttire minantes, locusta-
rum agmina, cruentarum ferarum incursiones, hominum ac puerorum rapinas. Cum-
que haec omnia peccalis nostris supervenerint, limor noster momentaneus statim de-

fluxit. Hymnus aulem noster atque oratio tamquam in theatrali tragoedia sonuit, non
cum gemilibus vel eiulatibus, neque cum pectoris vultusque tunsione, ut confiteremur
praeteriti temporis socordiam. Lampades nostrae extinctae sunt, talentum defossum,
caelestis dominus desuper ad iudicium potenter commotus venit. Qua defensione ute-
mur, vel quid ei dicemus? An quod donis nosmet redimemus? Nulla nobis defensio
superest : nam postquam religiosam vestem assumpsimus, eandem abnegavimus, an-
gelicam vitam conculcantes; cuiusmodi imaginem nobis obtulerat Dominus dicens:
non nubunt neque nubuntur, sed sicut angeli sunt in caelo, in regno Patris semper.

4. Heu mihi! quia quotidie per urbes inhoneste nos gerimus; et in luto volu-
tantes parem infanticidis turbis habitum comparavimus. Psalmus noster in citharam
transiit. Ubinam timor Dei? ubi aeternorum bonorum memoria, stabiliumque poe-
narum? Ob haec gemil paradisus, cuius amore gloriosi martyres, sprelis corporibus,
aeternam vitam possident: alii quidem verberati, alii mionutatim caesi, alii sartagine
excocti ; sic evaserunt, cunctos a nequilia excogitatos cruciatus tolerantes. Non sine
magna enim tranquillitate patiebantur, spe in Deum nostrum et salvatorem lesum
Christum, mortem corporis loco vitae reputantes, ut promissum paradisum conse-
querentur. Quorum precibus, meritisque sanctae et gloriosae matris tuae oramus,
lesu Christe, fili Dei, spes illorum qui in te sperant, miserere infelici animae meae,
tenuem guttam impertiendo misericordiae sanctorum tuorum, o benigne. Tuque pae-

(1) Ita uterque codex, fortasse pro oupdrev. vel summa. Locum non satis intelligo. Vocabulo 9+
At Suidae Guados est Sogufos, aliis duas est furba, mioxrovos utitur sacer auctor Sapientiae XI. 8.

nitentium Deus, culmen operi impone in me quoque bonitatem tuam demonstrans:
quia indignum licet, salvabis me secundum magnam misericordiam tuam: teque sem-
per laudabo per vitae meae dies. Nam te universus caeli exercitus hymnis celebrat ;
tuaque est gloria cum benedicto Patre, et sancto vivificoque Spiritu, nunc et semper
et per saecula saeculorum. Amen.

SERMO XXIX.

ADHORTATIO AD EOS QUI SE PARATOS MARTYRIO AIUNT, ET NE LEVE
QUIDEM VERBUM TOLERANT.

1. Paralos se martyrio dictitant nonnulli, qui ne exigui quidem verbi ictum
pati queunt. Martyres se fore promittunt, qui solent retribuere sive bonum sive ma-
lum proximo. Bonus testis est conscientia, cui tamen non acquiescimus: auriga vo-
Juntatum nostrarum cor est, cui ceteroqui non obtemperamus: verberare minamur,
qui nolumus verberari: in contradictionibus cervicem erigimus: tumide loquitur sa-
piens contra idiotam: opprimit debilem potens: deprimit dominus servum: jeiunan-
tes, esuriem lamentamur: primo nobismet ipsis bene facimus, et quod redundat non
sine coacta contentione egenti praehemus: et cum idem sanguis in venis omnium sit,
non recte nos diiudicamus. Propterea multiplicatur impuritas et fornicatio apud nos,
et malorum retributionem invicem facimus.

2. Quae est cgo iactantia nostra et contemptus, sanctorum labores nobis ad-
scribendi? Illi dissecti non negaverunt Deum, scalpti orabant, et sartagine assi gau-

dium futurum spectabant; in fornacem coniecti, ipsi sibi animos addebant tamquam
in palatii caelestis introitu: excoriali, necem imminentem speclantes corpori non par-
cebant, sed splendorem animae cogitabant quae etiam corpus incorruplile recupera-
bit. Et quid aio? conflati, verberati, contumeliis affecti, constricti mullis equulei
punctionibus, fame sitique enecti, uno verbo excruciati; in his omnibus Deo bene-
dicebant: quasi enim in conviviis regiis per omnia gaudebant propter futura bona;
reputantes, quod etiamsi nihil paterentur, nihilominus sibi moriendum foret; cogi-
tantes simul de praeparatis poenis quas praesente passione vitabant. Videbant enim
unumquemque hominem haud multum morte distare. Item illam Dei Verbi intima-
tionem considerabant dicentis eis: qui negaverit me coram hominibus, negabo et ego
eum coram patre meo qui in caelis est.

3. Utrius igitur minas timebimus, o homo? num terreni iudicis corpus occi-
dentis, animam autem interficere non valentis, an caeleslis regis domini et omnium
creatoris, qui habet potestatem animam et corpus perdendi in geennam? Praesenti
quidem tempore tormenta non vides, o inimice Christi, et quomodo princeps aéris
quotidianum bellum gerit. Perfice martyrium sponte, tolera voluntarius, trade cor-
-pus tuum disciplinae asperiori, fami, siti, puritati, meditationi, vigiliis, orationibus,
psalmodiis, pectoris tunsionibus, fletibus et confessioni, caritali, mansuetudini: be-
nigne proximo impendens quod eius victui deest, et alienam nudilatem miserans.
Ne contradicas, ne sis superbus, sed mitis potius ac benignus, praesertim propter il-

(1) Sic uterque codex. At vulgatus psalmi textus missous, etiam in codice nostro infra p. 150.

lam promissionem : oculi mei super mansuetos terrac, ut sedeant mecum. Terribile
auditu est et omni horrore plenum, cum Deo incorruplibili, ineffabili, immateriali,
invisibili et incomprehensibili considére, qui et caelos fecit ac terram, et ipsos nos
homines: sed etiam sublimiter ministrari nobis ab archangelis, dum in spatiosissi-
mis caclorum stationibus cum Deo ambulabimus. Ideo dicit: ambulans in via imma-
culata, hic mihi ministrabat.

%. Aliquando autem et omnes martyriales virtules sublimi cum patientia exer-
centes aiebant: quae Deus utique propter nos sustinuit, ea nos quoque praestemus,
Propter nos enim samaritanum se appellari audiit, qui omnium gentium creator erat,
ex nihilo ad existentiam productarum: quique immaculatum et ineffabilem in incar-
nationc admiserat partum, convicium audiit quasi ex fornicatione generatus. Item au-
Giit se daemoniacum dici, neque ideo vicissim maledicens se defendebat, patrem ho-
norans. Tentationem a diabolo trinam pertulit is, quem caeli caelorum circumope-
riunt, ct vivifica animalia alis velantia incessabili voce dilaudant. Haec ei facla sunt
in terra: persecutionem pertulit, famem, sitim, ieiunium quadragesimale: in desertis
habitavit, in oratione ad palrem pernoctavil. Et cum totam noctem in panis bene-
dictione exegissel, deinde patri obediens, ut ila se ei comprobaret, traditus est pro-
pler nos, et sputis illusus: et dum innocentes humeros flagellis offerret, velo vultus
cius, quem nemo videre dignus, coopertus fuit: colaphum ab impiis cum irrisione
pertulit, is in quem angelorum multitudines oculum intendere nequeunt. Cur vero
opus sit innumeris aliis verbis benignitatem ostendere, qua Deus erga omnes patien-
ter utens, nostram salutem operatus est? venerandae cruci confixus, et cum scelestis

hominibus connumeratus, virga percussus numquam satis laudabile caput, aceto cum
felle potatus, et a plebe irrisus: et post haec omnia in bonitate magis perseverans;
et cum voluntalem potentiae comitem haberet utpote Deus, non ulciscebatur, neque
a patre ultionem requirebat, immo rogabat dicens: pater dimitte illis, non enim
sciunt quid faciunt.

5. Quid ergo nos prae his exhibebimus? in quo gloriabimur? quid ei dicemus
et demonstrabimus in die splendidi gloriosique eius adventus? cum nempe venerit
glorificari et mirificari in sanctis suis? Ex uno latere apparent martyres, prophetae,
et apostoli cum suis pro eo certaminibus; ex altero ascetae cum obedientiae labori-
bus. Ex altera parte, quae Deus pro nobis in carne passus est, unigenitus scilicet
filius Dei, demonstrantes magnopere mirabuntur; venietque in mentem prophetica
vox quae ait: oculi Domini sublimes, homo vero humilis. Nam quis tam humilis,
quam Deus semet humiliavit? Quis tanta passus est, quanta ipse pro nobis pertulit?
Quis adeo patiens, ut ille patientia sua nos salvavit, dans nobis tempus locumque
paenitendi? Neque est aversatus dicens: non recipio qui mihi ab inilio non est famu-
latus. Meretricem admisit, et samaritani adorationem non recusavit. Mulieres allo-
cutus est, et publicanum fecit discipulum, et latroni condonavit; ut cunclis semper,
ante morlis tempus resipiscentibus, ostenderet clementiae suae misericordiaeque pi-
gnus, qui omnes homines vult salvos fieri, et ad agnitionem veritatis venire. Quare
et Petro negatori veniam dedit propter lacrymarum studium. Testatus enim ipse est
se amare flevisse, atque ad sinceram paenitentiam venisse, quia deinceps cuncta pro-
pter illam perpessus est, sibique eiusdem passiones applicuit per crucifixionem. Nam

qui negalionem eius innuerat Deus, idem etiam confessionem de se faciendam prae-
dixit inquiens: cum senueris, extendes manus tuas, et alius te cinget, erisque ubi non
vis. Ipse enim cuncta novit ante quam fiant.

6. Omnium nostrdm miseretur, vocans ad regnum suum dicensque: venite ad
me omnes qui laboratis et onerati eslis, et ego reficiam vos. Tollite iugum meum
super vos, et discite a me, quia mitis sum et humilis corde, et invenietis requiem
animabus vestris. Huius gratia vocationis, paenitentiam mihi concede, o rex regum
et domine dominantium, ut refectionem a tuo dono nactus, christianum gratumque
finem consequar. Quia in gloria es cum tuo benedicto Patre, et cum vivifico Spi-
ritu, perpetuo nunc et semper et per saccula sacculorum. Amen.

SERMO XXX.

QUIBUS CONTEMPLATIONIBUS SIMEONEM DEUS DIGNATUS FUERIT.

1. Yenite fratres omnes qui laboratis, qui iugum Domini portare cupitis: au-
dite et discite Salvatoris mansuetudinem : amplectimini humilitatem ob animarum ve-
strarum requiem, quia cor contritum et humiliatum Deus non despiciet. Hanc hu-
militatem remuneratur his verbis: dii estis et filii Altissimi omnes. Haec imitationem
prae se fert unigeniti filii Dei demissionis. Vocatione sancta vocat nos: fiamus iuxta
eius voluntatem vocati et electi: satagamus pervenire ad Dei patris libertatem et te-

stamentum : etenim heredes suos, et coheredes proprii filii nos fecit: syngrapham
explicuit carnis suae, et pro alramento, sanguine immaculato purissimo scribi illam
voluit a Paracleto. Ille erat antiquus legislator, qui angelis, et hominibus, prophe-
tis, apostolis, martyribusque et ascetis supervenit, et legilima sua iuste illis consti-
tuit. Creatura omnis moesta fuit, in procinctu eius 'qui testamenlo assignabat mate-
rialium rerum hereditatem. Sol, luna, astra torva fuerunt, caeli et quae erant in
ipsis concussa, terra et templum discissa, dies amittens in tenebris lucem. Eratque
videre omnium mutatam faciem, cogitantium cuinam tradenda forent ad servitutem.
Heredes patris, et coheredes filii diffractis sepulcrorum arcis discurrebant paratam
sibi cernentes hereditatem, cruce videlicet obsignatam, quae promulgabatur a filio,
et caelestibus potestatibus ostentabatur. In medio duorum animalium agnoscebatur,
coniunctis iam caelestibus cum terrenis; et in terminorum filii possessione, habue-
runt sancti per graliam possessionem, et substantiae cum eo communionem. Omnia
lJuce collustrata sunt, et eximio splendore caelestis orbis telluri illusit, revelationem
filiorum Dei significans in immortalis resurrectione.

2. Mirabilis itaque in excelsis Dominus, et maxima substantia eius. Deus in
concilio iustorum, dans eis quam decrevit hereditatem, id est absconditos suos the-
sauros distribuens, quae res videlicet latebant angelorum principes, et in quas pro-
spicere desiderantibus non erat concessum. Illud itaque nos non fugiat regale do-

num, nempe quae in rege regnantibus nobis sunt diribita. Non unum est vestibulum,
- nec duo vel tria. Non est unica regio, vel duplex vel tripertita. Trinitas est infinita,

f. 134.

septem caeli regiones complectens. Has esse gloriosas eximiasque significavit unige-
nitus filius dicens: in domo patris mei mansiones multae sunt. Ego vero sciens filii
bonitatem, quae eadem est patris bonitas, fiduciam sumo dicendi: multae civitates
sunt, regiones multae, multa lumina, gloriae multae, gaudium multum est, vita illa
multa redundat hilaritate, deliciae ibi senii expertes, bonorum thesaurorum horrea,
ubi fures non effodiunt, neque tineae demoliuntur. llluc absque ullo obstaculo men-
tem intende, et a daemonibus per terrenorum memoriam non spoliaberis. lllic sale
condi animae tuae penum; nam si gustandarum rerum salsuginem habueris, illi neque
laedent neque corrumpent. Porro incrementum nostrum est, materiae a vita divisio,
ita ut plena illius abolitio fiat et exterminium.

3. Beati ergo immaculati in via qui ambulant in lege Domini; invenerunt enim
per arclam asperamque viam aeternam vitam. Quomodo autem id obtigit? Nuditas
pondus illic gloriae operatur: famis causa aeternam vilam possident: vigiliarum cer-
tamine, immortalem et numquam dormitaniem oculum adquisiverunt: dehonestati,
glorificantur : passi, impassibilitate et imputribilitale induuntur: qui servierunt, an-
gelos stipatores habent: qui in luctu lacrymis gemitibusque vixerunt, inenarrabili gau-
dio hilarescunt: qui in paupertate spiritus deguerunt, consessu cum Deo honorantur.
Ait enim per Davidem Spiritus sanctus: oculi mei ad fideles terrae, ut sedeant me-
cum. Ne ergo promissis discredamus, fidelis enim est qui promittit: fiducialiter modo
operibus postulemus, et plura dat quam petimus et imaginamur: sicuti ne in cor qui-
dem hominis ascendunt quae praeparavit Deus diligentibus eum. Quid mirum est
aut incredibile, nos fieri Dei heredes, qui coheredes sumus filii eius? Ad imaginem

suam creavit nos: atque ut non mendacem testcm praeberet, pro sua benignitate de-
dit nobis consubstantialem sibi Spiritum, quo tempore assumpsit consubstantiale no-
bis corpus. Ecce enim, ut creaturis omnibus dominaretur, postremum creavit Ada-
mum ; conslituit eum dominum domus suae, et principem omnis creationis suae:
principis autem ipsius rex, in eodem per suam benivolenliam habitans et inambulans
assumit eum ad hereditatem carnis suae. Cuncla enim nostri causa creavit, caelos et
quae in eis sunt, terram et quae terra habet, paradisum et quae illic sunt bona,
templa et urbes, quarum artifex et conditor ipse est.

4. De hoc (Christo) nobis praecipue sermo est. Si vitae vita est, ipse quidem
vilam non accepit, nec nostri causa existit: lux de luce vera, cum sit Jux lucis, ipse
eclipsim non patitur. Paradisi dulcedo est et omnium iustis repositorum bonorum, cum
immortalitate, cum odoris fragrantia de aromatibus ab eo auctis, ad maturitatem pro-
ductis, fructumque praebentibus, et numquam deficientibus. Da mihi igitur unguenti
partem, quomodo id fiat. Da mihi vini laetitiam, et cur illud optetur. Bibit enim et
bibitur a nobis genimen vitis illius in regno caelorum condensae, quae mundum
gestat; et gestatur ut creditur, qué nobis regnum ad possidendum tradat. Qui caelos
in aére suspendit, et terram sine basi fundavit, omnia continens non deminuitur,
habens prae omnibus magnitudinem, et parem voluntati potentiam. Omnia propter
nos constituit ; et qui spiritu aquas adinvenit, idem a samaritana potum aeque ac nos
postulat, quia Verbum Deus erat. Audiamus igitur, quod per ipsum omnia sint facta,
et sine ipso faclum nil fuerit; ut quae propter nos sunt facla, eadem pro nobis con-

servet: thronos et throni consortes; regnum, ut conregnare faciat; coronas immar-
cessibiles, cum illuminante omnia diademate decoris eius, coram cherubim et sera-
phim, qui sunt equi ignei et currus. Neque porro tanti sunt terrena, utpote parva
et obscura, quanti illa immensa atque infinita.

5. Verte sis mentem ad regiam urbem, specta palatium, cerne in throno re-
gem, cuius purpurae honorem parvum animal et tinctura fecerunt. Multitudo quo-
que illa margaritarum et aurum, de terra et mari concreta sunt. lbi specta sena-
tum, principes, exercituum agmina, crustis vermium et pecudum velleribus amicta;
quorum torques et armillae ac zonae, terra sunt. Opes dicuntur, quia illis opus est;
et quidem hae ad paucos aerumnosos tristesque dies. Converte vicissim illinc men-
tem, et Deum ora ut tibi obumbret, si certe sustinere poteris, et oculi aciem ultra
caelos in ipsam deitatem fige, quaqueversus coruscantem supra quam cogilari potest
immensa luce: vide diademalis gloriam, lacunaria illa, radios illos, thronum igne
rotatum, cherubim et seraphim, illum inquam qui luce lucis ut vestimento amicitur,
dignam illam quasi convocatam sacerdotalem synodum ac senalum apostolorum,
prophetarum el marlyrum; quia omnes vocati et electi sacris sunt iniliati. Videsis
ordines quoque Deo gratorum praesulum, et sanctorum ascetarum, in magna gloria
constitutos. Scriplum est enim, sanctos mundum fore iudicaturos.

6. Si ergo a nobis iudicatur mundus, si certe volumus, indigna nobis sunt iu-
dicia minima, qui grandi principatu ob sanctitatem pollemus. Ecce enim pro ad-
stantibus lateri exercitibus, splendidas archangelorum turbas habemus, et multitu-

dinem angelorum stipantium, gaudentium, et hymnis Deum laudantium in sanctis
eius. Hinc aspicitis sanctos eius in gloria exultantes, splendidum oculisque plenum
habentes indumentum, zonas et calceos de vivis lapidibus, torques fulgure micantio-
res, stolas diei claritatem vincentes, nomine et charactere interstinctas filii Dei. 1d-
circo et seraphim adorant, et archangeli tremunt, et angeli procidunt, et lux eximie
multiplicatur, et ignis maiore igne augetur, virgulta inclinantur, immortales equi sal-
tant, currus decore agitantur, nubes in sublime attollunt sibi insidentes, His ita se
tunc habentibus, sancti quidem alii plumescent ut aquilae, quidam ut columbae vo-
labunt, cuncti gaudio laetitiaque florescent; et qui in Deo sunt glorificati, exultabunt
in cubilibus requiei suae.

7. Haec, o patres, scribens nil novi egi. Manifesto enim vobis, ut cognoscatis
eum, qui ab initio quasi imaginem Dei nos honoravit. Satagite ergo, filii, et ne
aspernemini; quia dum nos sumus in mundo, angeli nostri semper vident faciem
patris qui in caelis est: et nos quoque videbimus gloriam eius diligendo filium qui
dilexit nos. Dilexit enim nos, et nos erimus prout ille est. Tantum ambulemus, sicut
ille ambulavit ingenue, humiliter, innocue, iuste, irreprehensibiliter, sancte, vera-
citer, misericorditer, longanimiter, honorantes eos qui inhonorant, magnificantes
eisque cedentes. Christus enim factus nobis in cunctis exemplar, vitam in nostro
corpore exegit, et peccatum non fecit, nec inventus est dolus in ore eius. Papae,

(1) Metaphorice haec dicuntur de levitate corporum gloriosorum: non enim cogitandum est de ori-
geniano resurrectionis genere.

mirum mysterium! Deus fortis, nec passioni obnoxius, apud sui ignaros: princeps
pacis, et nullo conturbandus terrore: parque patri secundum sempiternam naturam,
docet, monet, adhortatur dicens: paenitentiam agite, appropinquavit enim regnum
caelorum. Deitatem praesentem in se habens, et tamquam judex futuri saeculi, pa-
tienter expectat, benignitate utitur, cum ipse solus omnem bonitatem habeat . . . et
nos christiani . . . et non nomine tenus. Arripiamus et illud dictum: gustate et videte
quoniam suavis est Dominus.

8. Sic deinde ex corruptibili mortalique transformati, assimilemur surgentes
immortali et incorruptibi sponso. Qui cum primo parente cecideramus, cam num-
quam lapso et impeccabili potiamur resurrectione. Conresuscitavit enim nos, et con-
sedere fecit in caelestibus. Si Deus, spiritus cum sit, factus est homo, nos quoque
homines spiritum Dei edocti, fiamus spiritales. Mundam paremus mentem inhabi-
tanti: bonis cum operibus cum diversante nobiscum vivamus; ut per omnia similes,
omnimodam salutem a salvatore nostro consecuti in regno caelorum conregnemus.
Parcamus corporibus, misereamur animarum. Diabolus iam inde ab initio peccat, et
peccatores cum ipso damnantur. Mala opera et prava in tenebris fiunt, at retribu-
tionem palam percipient. Tonitrua, fulgura, pluvia, sol, luna, astra, caeli vices et
aéris, terra et quae in ea sunt, fontes, torrentes, desinunt; nos autem a peccatis
nostris cessare noluimus. Psalmos canentem vituperamus, thymelem laudamus: divi-
nae lectioni aures obstruimus, turpiloquio auditum praebemus: veritatem reprehen-
dentem odivimus: mendacium, si laudaret, dileximus: doxologiam erga Deum gra-

tiarumque actionem deseruimus: barbas studiose excoluimus: nullum virtutis indi-
cium ostentare possumus, vestes vero nostras in inertia deterimus.

9. Ploremus itaque, carissimi, quod tantam futuri temporis gloriam negligen-
tes, in tantam stullitiam incurrerimus, Quas supra memoravimus caelestes potentias,
eae unam voluntatem habent placendi Deo, nos autem . . . Illae unius et incessabilis
liturgiae sollicitae sunt, nos vero in momentanea vita innumera mala perpetrantes,
et sermonis et cogitationis vago errore raptamour. lllae erga unicam simplicemque
pulcritudinem insatiabiliter inflammato divinitus amore feruntur, nos totam diaboli
tamquam in speculo contemplamur nequitiam. Respicite dicentem nobis: timeo ne
sicut serpens Evam seduxit astutia sua, ita corrumpantur sensus vestri, et excidant a
simplicitate quae est in Christo. Evam mundi concupiscentiam interpretamur, eadem-
que mundanam voluptatem significat, Mundus quadripartitus, orientis, occidentis, se-
ptentrionis, et meridiei vocabulis denotatus fuit. Propterea et nobis initium praedica-
tionis ex quatuor evangeliis. Ilem iudicium et retributio quadripartita, prout quisque
vixerit parata, ignis inextinguibilis, tenebrae exleriores, vermis qui non moritur,
fletus cum dentium stridore. Exemplumque posuit virginum incorruptarum, regisque

item incorrupti; quarum quinque prudentes, vigili perfeclione in suis ad Deum pre-

cibus et ascetico studio relucentes, et in corporum vasis oleum conservantes, lJam-
pades splendida religiosaque vita illaminarunt. Nos quoque igitur eleemosynae, ca-
slitatis puritatisque oleum in vasa nostra infundere studeamus: ut ingressum ad tha-
lamum, et inenarrabile perpetunmque gaudium impetremus; cum eodem Christo lesu

(1) BAaxeia interdum etiam factatio, qui vocabuli sensus non foret heic contemnendus.

»

* II. Cor. XI. 3.

Deo nostro; quem decet omnis gloria, honor, et adoratio, cum benedicto Patre,
et sancto vivifico adorandoque Spiritu, nunc el semper et per saecula saeculorum.
Amen.

Expletus fuit hic liber sancti patris nostri Symeonis mensis maii die sexta de-
cima, sextae hebdomadae pentecostes die tertia, hora nona, anno 6613. (Christi 1105.)
Scriptus fuit manu Bartholomaei indigni monachi. Qui hoc utimini, orate et igno-
scite mihi propter Dominum,

(1) Bartholomaeus Cryptae ferratae mona-
chus, non tamen ille S. Nili socius et congregatio-
nis fundator, qui ut tradit Sciommarus in sua de
monasterio illo commentatione, obiit anno Christi
1085, id est quadraginta ante huius codicis scriptio-
nem annis. Etenim annus aerae constantinopolita-

nae 6613, eongruit cum Christi anno 1165. ( Refor-
mentur ergo de scriptore huius codicis verba nostra
T. VI. p. 526. adnot. 2.) Porro aeram praedictam
usui fuisse in ee monasterio, constat ex codice cry-
ptoferratensi apud Montfauconium palacograph. gr.
p- 37.

MONITUM.

Ezlanl in codice vaticano gr. 391. f. 166-346. Isaaci syri ascetae primum et anackorelac,
deinde Ninives episcopi, sermones ascetici 89, et mox loco nonagesimi prolixa eiusdem ad cioni-
tam nostrum Simeonem epistola. Praedictos quidem Isaaci sermones eum quatwor eiusdem epistolis
edidit graece (nam auctor syriace scripserat; quare el syrismorum vesligia in graeco remanent )
& Palricio et Abramio abbatibus conversos, Lipsiae unno 1770 Nicephorus Theotokius, monachus
antea, deinde archiepiscopus Slabinensis et Chersonensis, sedem Astracani lenentis; qui vir doctus
vulgavit item paulo post Lipsiae graecam catenam in octoteuchum et Libros regum. Atque hane
cgo catenam, plurimi faciendam, prae manibus habeo, eamque codicum vaticanorum collatione
cumulars posse cognovs. Verumlamen praedictorum sermonum libro quid postea factum sit, ignoro,
ctenim tola fere Europa quaesitum, nondum reperi; el pulo edilorem exemplaria paene omnia in
Graeciam vel in Moscoviam secum abstulisse. Missos ilaque faciam hos sermones; sed epistolam
negligere nequeo, longam atque praeclaram; elst unam esse ex illurum numero suspticars licet,
quas graece Theotokius, numquam tamen latine, quod modo nos facimus, vulgavit. Huius quidem
epistolac utilitas prima est, quod ipsius Isaact aelatem prodit, nempe sextum Christi saeculum.
Etenim (ut fam observavit Assemanus B. Or. T. I. p. 445. ) Simeon cionita, ad quem Isaacus
scribit, anno Christi 593. obiit, Mauricio imperante, testibus Evagrio hist. lib. VI. 23, el Nice-
phoro magistro in eius vita cap. ull. En igilur quantae aetatis auctores luce nos impertimur!
gus el christianorum dogmatum concordiam, et fidei stabilitatem, et summum virlutis apicem, et
conlemplativae insuper scientiae theorias sublimes astendunt.



